
घोषणापत्र समिति की पहली बैठक 
को संगठनात्मक मतभेदों के बीच 
कांग्रेस की चुनावी तैयारी शुरू 
करने के प्रयास के तौर पर देखा 
जा रहा है। समिति अध्यक्ष अमर 
सिंह ने संकेत दिया कि अंदरूनी 
राजनीतिक समीकरणों से अलग 
घोषणापत्र का काम आगे बढ़ेगा। 
पार्टी नेतृत्व ने भी समितियों 
को चुनावी तैयारियों पर काम 
जारी रखने को कहा है। पंजाब 
विधानसभा चुनाव अगले वर्ष 
होने हैं। ऐसे में कांग्रेस के सामने 
एक ओर जनता से जुड़े मुद्दों पर 
प्रभावी घोषणापत्र तैयार करने की 
चुनौती है।

न्यूज ब्रीफ

नई दिल्ली| केंद्र ने चार साल से 
कम उम्र के बच्चों को सर्दी-खांसी 
की दवाओं के इस्तेमाल को लेकर 
चेतावनी जारी की है। सरकार ने 
ऐसी दवाओं के लेबल पर स्पष्ट 
चेतावनी लिखना अनिवार्य किया 
है। छोटे बच्चों में इन दवाओं के 
गलत इस्तेमाल से दुष्प्रभाव हो 
सकते हैं। सरकार ने अभिभावकों 
से बिना चिकित्सकीय सलाह 
बच्चों को ऐसी दवाएं न देने की 
अपील की है। 

नई दिल्ली| भारत व रूस के 
बीच रक्षा सहयोग को आगे बढ़ाने 
पर चर्चा तेज है। रूस के राष्ट्रपति 
व्लादिमीर पुतिन की भारत यात्रा के 
दौरान दोनों देशों के बीच रक्षा, ऊर्जा 
व रणनीतिक सहयोग पर जोर रहा 
था। भारत सुखोई-30 एमकेआई 
लड़ाकू विमानों के आधुनिकीकरण 
पर काम कर रहा है। रूस ने भारत 
को पांचवीं पीढ़ी के सुखोई एसयू-
57 लड़ाकू विमान के संयुक्त 
उत्पादन की पेशकश भी की है।

बीजिंग | चीन में सुरक्षा खामी के 
कारण नौ वाहन कंपनियों ने 40 
लाख से ज्यादा कारें वापस मंगाने 
का फैसला किया है। इनमें टेस्ला 
की करीब 29.8 लाख कारें शामिल 
हैं। आपातकालीन दरवाजे के हैंडल 
को लेकर समस्या सामने आई 
है। वाहन की बिजली व्यवस्था 
बंद होने की स्थिति में अंदर लगे 
यांत्रिक हैंडल संचालित नहीं हो 
सकते, जिससे यात्रियों के बाहर 
निकलने में परेशानी हो सकती है।

जयपुर| जयपुर जिले के रामपुरा-
कंवरपुरा गांव में सरकारी स्कूल के 
निरीक्षण को लेकर कॉकरोच जनता 
पार्टी (सीजेपी) के कार्यकर्ताओं 
और ग्रामीणों के बीच विवाद के बाद 
दोनों पक्षों ने एक-दूसरे के खिलाफ 
प्राथमिकी दर्ज कराई है। 
   घटना के दौरान धक्का-मुक्की और 
मारपीट के आरोप लगे। सीजेपी की 
टीम ‘स्कूल ठीक करो’ अभियान के 
तहत स्कूल की स्थिति देखने पहुंची 
थी। दोनों पक्षों की शिकायतें दर्ज कर 
जांच शुरू कर दी गई है। ग्रामीणों का 
कहना है कि वे स्कूल की समस्या 
को लेकर किसी राजनीतिक दल का 
हस्तक्षेप नहीं चाहते थे।

बच्चों को सर्दी-खांसी 
की दवा देने पर रोक

रूस से पांचवीं पीढ़ी के 
सुखोई ले सकता है भारत

खामी: चीन ने 40 लाख से 
ज्यादा कारें वापस मंगाई

जयपुर में सीजेपी व ग्रामीणों 
पर क्रॉस एफआईआर दर्ज

उत्पादन में करीब तीन लाख टन की कमी और त्योहारी मांग से कीमतों में उछाल

इथेनॉल पर अलग-अलग दावे

अक्टूबर में राहत की उम्मीद

केंद्र ने कहा इथेनॉल नहीं जमाखोरी से 

पंजाब में 10 दिनों में 20 रु. महंगी 
हुई चीनी, मिठाइयों पर बढ़ेगा बोझ

एजेंसी | चंडीगढ़/नई दिल्ली

पंजाब में चीनी की कीमतों में 
अचानक बढ़ोतरी ने उपभोक्ताओं 
और मिठाई कारोबारियों की चिंता 
बढ़ा दी है। राज्य के बाजारों में 
पिछले करीब 10 दिनों में चीनी के 
दाम लगभग 20 रुपये प्रति किलो 
तक बढ़ गए हैं। इससे घरेलू बजट 
पर असर पड़ने के साथ आगामी 
त्योहारों में मिठाइयों के महंगे होने की 
आशंका बढ़ गई है। 
   पंजाब के कुछ बाजारों में चीनी की 
कीमत 60 रुपये किलो के आसपास 
पहुंच गई है। हाल के दिनों में देश के 
कई हिस्सों में भी चीनी के दाम तेजी 
से बढ़े हैं। देश में चीनी की औसत 
खुदरा कीमत 20 जुलाई को 48.18 
रुपये प्रति किलो थी, जो 20 अगस्त 
तक बढ़कर 55.70 रुपये प्रति किलो 
हो गई। कुछ स्थानीय बाजारों में यह 
भाव 65 रुपये किलो तक पहुंच गया 
है। सरकार ने कीमतों में इस तेजी के 
बीच 31 अक्टूबर तक 10 लाख टन 
कच्ची चीनी के शुल्क-मुक्त आयात

समर न्यूज |  श्रीनगर 

भगवान शिव की पवित्र छड़ी मुबारक 
शनिवार को वैदिक मंत्रोच्चार और 
पूजा-अर्चना के बाद श्रीनगर से 
पहलगाम पहुंची। भगवान शिव की 
पवित्र और केसरिया वस्त्रों से सजी 
पवित्र छड़ी मुबारक शनिवार को 
श्रीनगर से पहलगाम के लिए रवाना 
किया गया। इसके साथ ही वार्षिक 
अमरनाथ यात्रा से जुड़े मुख्य धार्मिक 
अनुष्ठानों की शुरुआत हो गई है।
   दशनामी अखाड़ा भवन से छड़ी 
मुबारक को पहलगाम के लिए रवाना 
किया गया। रवाना होने से पहले वैदिक 
मंत्रोच्चार के बीच महंत दीपेंद्र गिरि ने 
साधुओं के साथ विशेष पूजा-अर्चना 
की। इसके बाद पवित्र छड़ी को दक्षिण 
कश्मीर हिमालय में स्थित अमरनाथ 
गुफा ले जाने की यात्रा शुरू हुई।
   छड़ी मुबारक को 28 अगस्त को 
श्रावण पूर्णिमा के शुभ अवसर पर 
अमरनाथ गुफा ले जाकर पूजा और 
दर्शन कराए जाएंगे। 24 अगस्त को 
चंदनवाड़ी, 25 अगस्त को शेषनाग 
और 26 व 27 अगस्त को पंचतरणी 
में पड़ाव होगा। 28 अगस्त को पवित्र 
गुफा में मुख्य पूजन और दर्शन होंगे। 

इस साल अमरनाथ यात्रा 3 जुलाई 
को शुरू हुई थी। हालांकि, 9 अगस्त 
को ट्रैक को हुए नुकसान और खराब 
मौसम के कारण यात्रा को इस वर्ष 
के लिए स्थगित कर दिया गया था। 
इसके बावजूद अमरनाथ यात्रा से जुड़े 
धार्मिक अनुष्ठान जारी हैं। 
   इस साल अब तक 4.80 लाख 
से अधिक श्रद्धालु अमरनाथ यात्रा कर 
चुके हैं। यात्रा का समापन 28 अगस्त 
को रक्षाबंधन के अवसर पर होगा। 
महंत दीपेंद्र गिरि गिरि ने बताया कि 
छड़ी मुबारक को पारंपरिक प्रार्थनाओं 
और वैदिक मंत्रों के बीच पवित्र गुफा 
में स्थापित किया जाएगा, जिसके 
बाद यह रात के लिए पंचतरणी लौट 
आएगी। उन्होंने आगे बताया कि जुलूस 
29 अगस्त को पंचतरणी से रवाना 
होगा और शेषनाग और चंदनवारी होते 
हुए पहलगाम जाएगा। 

समर न्यूज | शिमला

हिमाचल प्रदेश में निर्मित 82 
दवाओं के नमूने गुणवत्ता जांच में 
मानकों पर खरे नहीं उतरे हैं। केंद्रीय 
औषधि मानक नियंत्रण संगठन 
(सीडीएससीओ) के जुलाई 2026 
के ड्रग अलर्ट के अनुसार, ये नमूने 
प्रदेश के 65 दवा उद्योगों से जुड़े हैं। 
   देशभर में जांच के दौरान कुल 
240 दवा नमूने मानकविहीन पाए 
गए, जिनमें हिमाचल की दवाओं 
की हिस्सेदारी करीब एक-तिहाई 
है। फेल नमूनों में बुखार और दर्द, 

हृदय रोग, उच्च रक्तचाप, मधुमेह, 
संक्रमण, एनीमिया, एलर्जी तथा 
विटामिन और कैल्शियम की कमी 
के इलाज में इस्तेमाल होने वाली 
दवाएं शामिल हैं। इसके अलावा 
इंजेक्शन, सिरप, क्रीम, जेल और 
ऑइंटमेंट के नमूने भी जांच में 
असफल रहे। इनमें कुछ दवाओं 
में सक्रिय घटक की मात्रा, घुलने 

की क्षमता, पीएच, पहचान और 
स्टेरिलिटी जैसे मानकों में खामियां 
मिलीं। 82 में से 52 दवाओं का 
निर्माण बद्दी-बरोटीवाला-नालागढ़ 
क्षेत्र में हुआ है। 
   इसके अलावा पांवटा साहिब, 
कालाअंब, मैहतपुर, नूरपुर, 
संसारपुर टैरेस और अन्य औद्योगिक 
क्षेत्रों की इकाइयों के नमूने भी  
सूची में हैं। इससे प्रदेश के प्रमुख 
फार्मा केंद्रों में दवा गुणवत्ता को 
लेकर चिंता बढ़ी है।
{स्टॉक वापस लेने के निर्देश
नमूनों के संबंध में संबंधित 

कंपनियों को कार्रवाई और प्रभावित 
बैच बाजार से वापस लेने की 
प्रक्रिया शुरू करने के निर्देश दिए 
जा रहे हैं। हालांकि, किसी दवा 
के नमूने का गुणवत्ता परीक्षण में 
फेल होना यह साबित नहीं करता 
कि उसके सेवन से हर मरीज 
को नुकसान होगा। फिर भी ऐसी 
दवाओं की बिक्री रोकना और 
प्रभावित बैच वापस लेना जरूरी 
है। सीडीएससीओ की  
उपभोक्ता सूचना प्रणाली में ‘मानक 
के अनुरूप नहीं’ दवाओं की सूची 
उपलब्ध कराई जाती है।

एजेंसी | छत्रपति संभाजीनगर

महाराष्ट्र के छत्रपति संभाजीनगर 
जिले में मोबाइल फोन को लेकर 
हुआ विवाद एक परिवार के 
लिए बेहद दर्दनाक साबित हुआ। 
तिसगांव इलाके की खावड्या 
पहाड़ी पर 19 वर्षीय कुणाल 
चांदगुडे पहुंच गया। 
   बताया जा रहा है कि आईफोन 
की मांग और उसकी किश्त को 
लेकर घर में विवाद हुआ था। इसके 
बाद नाराज कुणाल पहाड़ी पर 
चला गया और वहां से नीचे कूदने 
की स्थिति में पहुंच गया। पुलिस 
और स्थानीय लोगों के साथ परिवार 
करीब तीन घंटे तक उसे समझाता 
रहा। पुलिस के अनुसार, कुणाल 
के पिता मुरलीधर उसे समझाने के 

लिए पहाड़ी के किनारे तक पहुंचे। 
इसी दौरान कुणाल अचानक नीचे 
गिर गया। उसे बचाने की कोशिश 
में मुरलीधर का संतुलन भी बिगड़ 
गया और दोनों खाई में जा गिरे। 
मौके पर मौजूद लोगों और बचाव 
दल ने उन्हें बचाने का प्रयास 
किया, लेकिन दोनों की जान नहीं 
बच सकी। 
   पति और बेटे को नीचे गिरते 
देखकर कुणाल की मां संगीता भी 
कुछ ही देर बाद पहाड़ी से नीचे 
चली गईं। पुलिस ने तीनों के शव 
बरामद कर पोस्टमार्टम के लिए भेज 
दिए हैं। स्थानीय लोगों के अनुसार, 
घटना के दौरान परिवार और ग्रामीण 
लगातार कुणाल को समझाने की 
कोशिश कर रहे थे। इस घटना से 
इलाके में शोक का माहौल है।

एजेंसी | पूण े

कांग्रेस नेता राहुल गांधी के शनिवार को होने 
वाले ‘छात्रों की गूंज’ कार्यक्रम से पहले पुणे 
में एनएसयूआई और अखिल भारतीय विद्यार्थी 
परिषद (एबीवीपी) के कार्यकर्ताओं के बीच 
झड़प हो गई। घटना शुक्रवार को सीओईपी 
टेक्नोलॉजिकल यूनिवर्सिटी के छात्रावास परिसर 
में हुई। विवाद के बाद पुलिस बल तैनात किया 
गया और स्थिति को नियंत्रित किया गया। 
   एबीवीपी कार्यकर्ताओं ने आरोप लगाया कि 
कांग्रेस से जुड़े लोग छात्राओं पर राहुल गांधी 
के कार्यक्रम में शामिल होने के लिए जबरन 
पंजीकरण कराने का दबाव बना रहे थे। दूसरी 
ओर, कांग्रेस नेताओं ने आरोप लगाया कि 
कार्यक्रम के समर्थन में बोलने वाली दो छात्राओं 
को एबीवीपी कार्यकर्ताओं ने धमकाया और 

उनके साथ मारपीट की। दोनों पक्षों के आरोपों 
की पुलिस जांच कर रही है। घटना के बाद 
छात्रावास और विश्वविद्यालय परिसर में तनाव 
की स्थिति बनी रही। मामले में पुलिस ने कुछ 
लोगों को हिरासत में लिया। बाद में यूथ कांग्रेस 
से जुड़े करीब 50 से 60 कार्यकर्ताओं के 
खिलाफ मामला दर्ज किए जाने की जानकारी 
सामने आई है। राहुल गांधी का ‘छात्रों की गूंज’ 
कार्यक्रम पुणे में छात्राओं के साथ संवाद के लिए 
आयोजित किया जा रहा है।

एजेंसी | एडमंटन

कनाडा के एडमंटन स्थित नानकसर गुरुद्वारा 
गुरसिख मंदिर में सुबह की प्रार्थना के दौरान एक 
27 वर्षीय व्यक्ति ने कथित तौर पर पेंचकस से 
दो लोगों पर हमला कर दिया। दोनों घायलों की 
उम्र 75 और 51 वर्ष है और उन्हें अस्पताल में 
भर्ती कराया गया है। पुलिस के मुताबिक उनकी 
चोटें जानलेवा नहीं हैं। 
   प्रत्यक्षदर्शियों ने संदिग्ध को पकड़कर पुलिस 
के हवाले कर दिया। पुलिस की जांच में सामने 
आया है कि आरोपी को घटना से एक दिन पहले 
ही जेल से रिहा किया गया था। वह गंभीर हमले 
और एक पुलिस अधिकारी पर हमला करने के 
मामले में सजा काट रहा था। पुलिस के अनुसार, 
संदिग्ध गुरुद्वारे के प्रार्थना स्थल की ओर जाने 
की कोशिश कर रहा था। कर्मचारियों ने उसे 

रोकने का प्रयास किया, जिसके बाद विवाद बढ़ 
गया और दो लोगों पर पेंचकस से हमला किया 
गया। पुलिस की घृणा-अपराध इकाई भी जांच में 
शामिल है और यह पता लगाया जा रहा है कि 
घटना के पीछे धार्मिक या नफरत से जुड़ा कोई 
मकसद था या नहीं। अभी हमले के कारण की 
पुष्टि नहीं हुई है।
{गुरुद्वारे में सुरक्षा पर चिंता: घटना के बाद 
गुरुद्वारे को जांच के दौरान अस्थायी रूप से बंद 
किया गया। स्थानीय सिख संगठनों ने हमले की 
निंदा करते हुए धार्मिक स्थलों की सुरक्षा बढ़ाने 
की मांग की है। कनाडा के प्रधानमंत्री मार्क 
कार्नी ने भी घटना को बेहद चिंताजनक बताते 
हुए घायलों के प्रति संवेदना जताई है। इस 
घटना से कुछ दिन पहले कैलगरी के उत्तर-पूर्वी 
इलाके में स्थित दो सिख गुरुद्वारों को फोन पर 
धमकियां मिली थीं।

हर-हर महादेव के जयकारों के बीच 
पहलगाम पहुंची पवित्र छड़ी मुबारक 

हिमाचल में बनीं 82 दवाओं के नमूने फेल, हार्ट की दवाएं भी शामिल
जुलाई के ड्रग अलर्ट में सामने आया मामला; 65 उद्योगों के नमूने गुणवत्ता मानकों पर खरे नहीं उतरे

बचाने में पिता भी गिरे; मां ने 
छलांग लगाई, तीनों की मौत

आईफोन की जिद में पहाड़ी पर पहुंचा बेटा

राहुल के कार्यक्रम से पहले छात्रों में झड़प कनाडा के नानकसर गुरुद्वारे में हमला, दो जख्मी

नियुक्ति विवाद के बीच बाबा फरीद यूनिवर्सिटी में 
रेजिडेंट डॉक्टरों को काम जारी रखने की अनुमति

चीनी महंगी होने के पीछे इथेनॉल उत्पादन को लेकर 
भी बहस तेज है। आलोचकों का कहना है कि गन्ने और 
चीनी का एक हिस्सा इथेनॉल उत्पादन में जाने से बाजार 
में चीनी की उपलब्धता प्रभावित हुई है। हालांकि, केंद्र 
सरकार का कहना है कि इस वर्ष इथेनॉल के लिए चीनी 
का इस्तेमाल पिछले वर्षों की तुलना में कम रहा है और 
मौजूदा तेजी को केवल इथेनॉल से जोड़ना सही नहीं होगा। 
सरकार के अनुसार खराब मौसम, कम उत्पादन और 
बाजार में जमाखोरी कीमत बढ़ने के प्रमुख कारण हैं। 

केंद्र सरकार और चीनी उद्योग दोनों की नजर अब 
नए पेराई सत्र पर है। मिलों को सामान्य समय से 
पहले उत्पादन शुरू करने की तैयारी करने को कहा 
गया है। चीनी उद्योग का मानना है कि यदि पेराई 
जल्द शुरू होती है और आयातित चीनी समय पर 

बाजार में पहुंचती है तो कीमतों में तेजी पर रोक लग 
सकती है। फिलहाल पंजाब में तेजी से बढ़े दाम का 
सीधा असर मिठाई कारोबार पर पड़ रहा है। त्योहारों 
में चीनी की मांग बढ़ने के कारण कारोबारियों को 
लागत बढ़ने की चिंता है। 

केंद्र ने चीनी की बढ़ती कीमतों को नियंत्रित करने के लिए 
कारोबारियों पर स्टॉक सीमा लागू की है। कुछ कारोबारियों 
और बिचौलियों द्वारा जरूरत से ज्यादा चीनी रोककर 
रखने से बाजार में कृत्रिम कमी का माहौल बना। इसी को 
देखते हुए स्टॉक सीमा और निगरानी व्यवस्था कड़ी की 
गई है। सरकार ने यह भी स्पष्ट किया है कि घरेलू बाजार 
में पर्याप्त आपूर्ति बनाए रखने के लिए चीनी के निर्यात पर 
नियंत्रण जारी रहेगा। साथ ही 10 लाख टन कच्ची चीनी 
का शुल्क-मुक्त आयात करने का फैसला किया गया है।

गुटबाजी की चिंताओं के बीच पंजाब कांग्रेस की घोषणापत्र समिति की पहली बैठकपेज 1 एंकर स्टोरी

‘जनता का घोषणापत्र’ बनाने को लोगों से सुझाव लेगी कांग्रेस
समर न्यूज | चंडीगढ़ 

पंजाब कांग्रेस की नवगठित 
घोषणापत्र समिति ने 2027 के 
विधानसभा चुनाव की तैयारियों 
के बीच अपनी पहली बैठक की। 
बैठक की अध्यक्षता फतेहगढ़ 
साहिब के सांसद और समिति के 
अध्यक्ष डॉ. अमर सिंह ने की। 
   इसमें पूर्व मंत्री और विधायक 
परगट सिंह, अमृतसर के सांसद 
गुरजीत सिंह औजला तथा पार्टी 
नेता हरदयाल सिंह कंबोज शामिल 
हुए। समिति ने तय किया कि चुनावी 
घोषणापत्र केवल पार्टी संगठन के 
भीतर तैयार करने के बजाय प्रदेश 
के अलग-अलग वर्गों और क्षेत्रों 
के लोगों से सुझाव लेकर बनाया 

जाएगा। बैठक ऐसे समय हुई है जब 
पंजाब कांग्रेस में नेतृत्व और संगठन 
को लेकर अंदरूनी मतभेद लगातार 
चर्चा में हैं। प्रदेश कांग्रेस अध्यक्ष 
अमरिंदर सिंह राजा वड़िंग के नेतृत्व 
को लेकर पार्टी के भीतर एक धड़ा 
सवाल उठाता रहा है। 
  पूर्व मुख्यमंत्री चरणजीत सिंह चन्नी 
को प्रदेश अध्यक्ष बनाए जाने की 
मांग को लेकर भी कई नेता सक्रिय 
रहे हैं। पंजाब प्रभारी भूपेश बघेल ने 
हाल में स्पष्ट किया है कि फिलहाल 
संगठन में नेतृत्व परिवर्तन नहीं होगा 
व मौजूदा समितियों का विस्तार 
किया जाएगा। समिति के अध्यक्ष 
अमर सिंह ने कहा कि पार्टी ऐसा 
घोषणापत्र तैयार करना चाहती है जो 
पंजाबियों की वास्तविक जरूरतों, 

समस्याओं और प्राथमिकताओं को 
प्रतिबिंबित करे। समिति आने वाले 
दिनों में प्रदेश के विभिन्न हिस्सों 
का दौरा करेगी और किसानों, 
युवाओं, महिलाओं, कारोबारियों, 
कर्मचारियों, श्रमिकों तथा अन्य 
सामाजिक वर्गों से बातचीत 
करेगी। प्राप्त सुझावों के आधार पर 
घोषणापत्र का प्रारूप तैयार किया 
जाएगा। पार्टी की योजना खास तौर 

पर युवाओं के मुद्दों को प्रमुखता देने 
की है। शिक्षा, रोजगार, प्रतियोगी 
परीक्षाओं, कौशल विकास और 
युवाओं के भविष्य से जुड़े विषयों 
को घोषणापत्र में महत्वपूर्ण स्थान 
मिलने की संभावना है। कांग्रेस का 
मानना है कि पहली बार मतदान 
करने वाले और युवा मतदाता 
आगामी विधानसभा चुनाव में 
महत्वपूर्ण भूमिका निभा सकते हैं।

समर न्यूज | फरीदकोट

बाबा फरीद यूनिवर्सिटी ऑफ हेल्थ 
साइंसेज में नियुक्तियों को लेकर चल 
रहे विवाद के बीच विश्वविद्यालय 
प्रशासन ने रेजिडेंट डॉक्टरों को 
फिलहाल काम जारी रखने की 
अनुमति दे दी है। विश्वविद्यालय 
का कहना है कि मरीजों के इलाज 
और जरूरी चिकित्सा एवं आपात 
सेवाओं को प्रभावित होने से बचाने 
के लिए यह फैसला लिया गया है। 
   नियुक्तियों और पदोन्नतियों 
की समीक्षा की प्रक्रिया चलने के 
बावजूद अस्पतालों में चिकित्सा 
सेवाएं सामान्य रखने को प्राथमिकता 
दी गई है। दरअसल, विश्वविद्यालय 
के प्रबंधन बोर्ड ने पूर्व कुलपति 
डॉ. राजीव सूद के कार्यकाल में 
हुई बड़ी संख्या में नियुक्तियों और 
पदोन्नतियों की समीक्षा शुरू की है। 

बोर्ड ने आरोप लगाया है कि कुछ 
नियुक्तियां स्वीकृत पदों और बजट 
प्रावधान के बिना की गईं। इसके बाद 
200 से अधिक नए कर्मचारियों की 
नियुक्तियों पर कार्रवाई की गई, 
जबकि करीब 25 डॉक्टरों को उनके 
मूल विभागों में वापस भेजने का 
फैसला किया गया।
   {नियुक्तियों की होगी समीक्षा: 
विश्वविद्यालय ने प्रभावित 
कर्मचारियों को समीक्षा समिति के 
सामने अपना पक्ष रखने का अवसर 
देने की बात कही है। रजिस्ट्रार के 
अनुसार, प्रत्येक मामले की अलग-
अलग जांच की जाएगी, ताकि योग्य 

कर्मचारियों के साथ अन्याय न हो। 
कुछ नियुक्ति पत्र पूर्व कुलपति 
का कार्यकाल समाप्त होने के बाद 
जारी किए जाने की बात भी सामने 
आई है। पूर्व कुलपति डॉ. राजीव 
सूद ने नियुक्तियों में अनियमितता 
के आरोपों को खारिज किया है। 
उनका कहना है कि संबंधित पदों 
को प्रबंधन बोर्ड की मंजूरी प्राप्त थी 
और नियुक्ति पत्र निर्धारित प्रक्रिया 
के तहत जारी किए गए। वहीं, 
विश्वविद्यालय के मौजूदा प्रबंधन 
ने कहा है कि सभी नियुक्तियों की 
जांच के बाद ही अंतिम निर्णय 
लिया जाएगा।

गुटबाजी क े
बीच चुनौती

की अनुमति दी है। करीब एक 
दशक बाद भारत को घरेलू जरूरत 
पूरी करने के लिए चीनी आयात 
करने का फैसला करना पड़ा है।
चीनी की कीमतों में तेजी का एक 
बड़ा कारण इस वर्ष उत्पादन में 
कमी को माना जा रहा है। सरकार 
के अनुमान के अनुसार 2025-26 
चीनी सत्र में उत्पादन करीब 306 

लाख टन रह सकता है। शुरुआती 
अनुमान करीब 343 लाख टन का 
था। यानी अनुमान की तुलना में 
उत्पादन में लगभग 37 लाख टन 
की कमी का अंदेशा है। 
   मौसम की प्रतिकूल परिस्थितियों 
और गन्ने की पैदावार पर पड़े असर 
को उत्पादन घटने की प्रमुख वजह 
बताया जा रहा है। इसके अलावा 

शुरुआती स्टॉक भी पिछले वर्ष की 
तुलना में कम है। ऐसे में त्योहारी 
मौसम से पहले मांग बढ़ने पर 
बाजार में कीमतों पर दबाव और 
बढ़ गया है। 
   केंद्र सरकार का यह भी कहना 
है कि इथेनॉल कार्यक्रम से चीनी 
मिलों की वित्तीय स्थिति मजबूत हुई 
और किसानों को गन्ने का भुगतान 

करने में मदद मिली। इसलिए 
इथेनॉल नीति को पूरी तरह कीमत 
बढ़ने के लिए जिम्मेदार ठहराना  
उचित नहीं है। 
  हालांकि, अक्टूबर में नई चीनी 
की उपलब्धता और केंद्र के आयात 
फैसले के प्रभाव के बाद ही यह 
स्पष्ट होगा कि उपभोक्ताओं को 
वास्तविक राहत कब मिलती है।



बॉन्ड या गैर-परिवर्तनीय डिबेंचर 
के जरिए धन जुटाने की तैयारी, 
दो चरणों में 5-5 हजार करोड़ 
रुपये जुटाने की योजना

समर न्यूज | चंडीगढ़

ग्रेटर मोहाली एरिया डेवलपमेंट 
अथॉरिटी (गमाडा) के बाद अब 
पंजाब स्टेट पावर कॉरपोरेशन 
लिमिटेड (पावरकॉम) भी बड़े 
स्तर पर कर्ज जुटाने की तैयारी में 
है। बिजली निगम 10,000 करोड़ 
रुपये जुटाने के लिए मर्चेंट बैंकर 
नियुक्त करेगा। 
   इसके लिए निगम ने पहले ही 
निविदा प्रक्रिया शुरू की थी और 
तीन मर्चेंट बैंकर तकनीकी रूप से 
योग्य पाए गए हैं। प्रस्तावित राशि 
बॉन्ड या गैर-परिवर्तनीय डिबेंचर 
(एनसीडी) जारी करके जुटाई 
जाएगी। पीएसपीसीएल के निदेशक 

मंडल की बैठक में इस प्रस्ताव 
पर चर्चा हुई। हालांकि, उपलब्ध 
जानकारी के अनुसार अंतिम मंजूरी 
अभी बाकी है और प्रस्ताव को लेखा 
समिति के पास भेजा गया है। निगम 
के वित्तीय सलाहकार कार्यालय 
ने जून में भारतीय प्रतिभूति और 
विनिमय बोर्ड में पंजीकृत श्रेणी-1 
मर्चेंट बैंकरों से आवेदन मांगे थे।
   पीएसपीसीएल की योजना 
10,000 करोड़ रुपये को दो चरणों 
में जुटाने की है। प्रत्येक चरण में 
5,000 करोड़ रुपये की राशि जुटाई 
जाएगी। प्रस्तावित धन का इस्तेमाल 
मुख्य रूप से बिजली निगम की 
पूंजीगत व्यय संबंधी जरूरतों को पूरा 
करने में किया जाएगा। मर्चेंट बैंकर 
को निगम और वित्तीय संस्थानों के 
बीच मध्यस्थ की भूमिका निभाने के 
साथ वित्तीय समाधान तैयार करने 
की जिम्मेदारी भी दी जाएगी। 

एजेंसी| जयपुर

राजस्थान में अनुसूचित जाति और 
अनुसूचित जनजाति के खिलाफ 
अत्याचार के मामलों में पिछले दो 
वर्षों में 28 प्रतिशत की कमी आई 
है। मुख्यमंत्री भजनलाल शर्मा ने 
इसे सरकार की सख्त कार्रवाई और 
मामलों की निगरानी का परिणाम 
बताया। उन्होंने अधिकारियों को 
निर्देश दिया कि एससी-एसटी 
से जुड़े मामलों में संवेदनशीलता 
के साथ तेजी से जांच की जाए 
और पीड़ितों को समय पर न्याय 
दिलाया जाए।
   मुख्यमंत्री के अनुसार, एससी-
एसटी अत्याचार निवारण कानून 
के तहत दर्ज मामलों में अब 68 
प्रतिशत मामलों का निपटारा 60 
दिन की निर्धारित अवधि के भीतर 
किया जा रहा है। सरकार ने पुलिस 

और प्रशासनिक अधिकारियों को 
ऐसे मामलों की नियमित समीक्षा 
करने तथा जांच में अनावश्यक 

देरी रोकने के निर्देश दिए हैं। 
सरकार का कहना है कि त्वरित 
प्राथमिकी, जांच की निगरानी 
और नए आपराधिक कानूनों के 
प्रभावी क्रियान्वयन से मामलों के 
निस्तारण में सुधार हुआ है। 
   हालांकि, हाल में राजस्थान 
उच्च न्यायालय ने एससी-एसटी 
कानून से जुड़े एक मामले की 
जांच में 26-27 महीने की देरी 
पर अधिकारियों से जवाब मांगा है। 
इससे स्पष्ट है कि समयबद्ध जांच 
लागू करना अभी भी चुनौती बना 
हुआ है।

राजस्थान में एससी-एसटी अत्याचार 
के मामलों में 28% कमी का दावा

एजेंसी | चंडीगढ़

पूर्व पंजाब मुख्यमंत्री बेअंत सिंह की 
हत्या के मामले में उम्रकैद की सजा 
काट रहे जगतार सिंह हवारा ने बीमार 
मां से मिलने के लिए दिल्ली जेल 

विभाग की ओर 
से दी गई दो दिन 
की कस्टडी पैरोल 
की पेशकश ठुकरा 
दी है। 
 हवारा ने इसके 

बजाय सामान्य पैरोल देने की मांग 
की है, ताकि वह मां से बिना लगातार 
पुलिस निगरानी के मिल सके। 
अधिकारियों के अनुसार, सुरक्षा 
समीक्षा और अदालत के निर्देशों के 
आधार पर हवारा को कस्टडी पैरोल 
देने का फैसला किया गया था। वह 
उच्च जोखिम वाला कैदी माना जाता 
है, इसलिए कस्टडी पैरोल के दौरान 

उसके साथ पुलिसकर्मियों की सुरक्षा 
अनिवार्य होती। हवारा ने इसी व्यवस्था 
को स्वीकार करने से इनकार किया 
है। वह फिलहाल दिल्ली की मंडोली 
केंद्रीय जेल में बंद है। हवारा की 
ओर से पहले बीमार और बुजुर्ग मां 
से मिलने के लिए लंबी अवधि की 
सामान्य पैरोल की मांग की गई थी। 
   पंजाब के मुख्यमंत्री भगवंत मान ने 
भी मानवीय आधार पर उसे 10 दिन 
की पैरोल देने की सिफारिश की है। 
इस मुद्दे पर पंजाब के राज्यपाल गुलाब 
चंद कटारिया से भी मुलाकात हो चुकी 
है। हवारा की मां की खराब तबीयत के 
चलते पैरोल का मामला चर्चा में आया 
है। कस्टडी पैरोल में कैदी को सीमित 
अवधि के लिए जेल से बाहर ले जाया 
जाता है, लेकिन पूरे समय पुलिस 
सुरक्षा में रखा जाता है। हवारा ने इस 
विकल्प के बजाय सामान्य पैरोल को 
प्राथमिकता दी है। 

समर न्यूज | जालंधर

पंजाब के पूर्व मुख्यमंत्री और कांग्रेस 
कार्य समिति सदस्य चरणजीत सिंह 
चन्नी ने सज्जन कुमार से जुड़े विवाद 
पर तीखी प्रतिक्रिया दी है। उन्होंने 
कहा कि सज्जन कुमार सिख कौम 
और मानवता का हत्यारा था और 
उसका नाम लेना भी बड़ा पाप है। 
चन्नी ने आरोप लगाया कि सज्जन 
कुमार ने साजिश के तहत सिख 
समुदाय को निशाना बनाया और 
निर्दोष लोगों की हत्या करवाई। 
   ऐसे अपराधों ने इंसानियत को 
शर्मसार किया। सज्जन कुमार को 
कथित तौर पर ‘रोल मॉडल’ बताए 
जाने पर चन्नी ने कड़ी आपत्ति 
जताई। उन्होंने कहा कि जिन लोगों ने 
पीड़ित परिवारों को गहरा दर्द दिया, 
उन्हें किसी भी स्थिति में आदर्श नहीं 
बताया जा सकता।

समर न्यूज | सुल्तानपुर लोधी

राज्यसभा सदस्य संत बलबीर सिंह 
सीचेवाल ने विदेश भेजने के नाम 
पर पंजाब के युवाओं को कथित तौर 
पर बंधक बनाने और उनके परिवारों 
से लाखों रुपये की फिरौती मांगने 
वाले ‘खान बाबा’ गिरोह के खिलाफ 
व्यापक जांच की मांग की है। उन्होंने 
केंद्रीय गृह मंत्री, विदेश मंत्री और 
पंजाब के पुलिस महानिदेशक को पत्र 
लिखकर मामले में अंतरराष्ट्रीय स्तर 
पर जांच कराने तथा इंटरपोल की मदद 
लेने का आग्रह किया है।
   संत सीचेवाल ने बताया कि 29 
जुलाई को जालंधर के कुलराज सिंह 
और कपूरथला के मनप्रीत सिंह के 
परिवार उनसे मिले थे। परिवारों के 
अनुसार, दोनों युवकों को स्पेन भेजने 
का भरोसा देकर विदेश ले जाया गया, 
लेकिन वे कथित तौर पर मानव तस्करी 
करने वाले नेटवर्क के चंगुल में फंस 
गए। कुलराज इस समय थाईलैंड में 

पुलिस हिरासत में है, जबकि मनप्रीत 9 
अगस्त को भारत लौट आया। मनप्रीत 
के परिवार का दावा है कि उसकी 
रिहाई के लिए 22.50 लाख रुपये 
दिए गए। वहीं कुलराज के परिवार से 
कथित तौर पर पहले आठ लाख रुपये 
लिए गए और बाद में 15 लाख रुपये 
की अतिरिक्त मांग की गई। परिवारों ने 
आरोप लगाया कि गिरोह के सदस्य 
युवकों को प्रताड़ित करते थे और डर 
पैदा करने के लिए उनके वीडियो या 
ऑडियो परिवारों को भेजते थे। 
   कुलराज के परिवार के मुताबिक, 
वह 29 जून को पंजाब से रवाना हुआ 
और एक जुलाई को थाईलैंड पहुंचा 
था। एक यात्रा एजेंट ने उसे आगे स्पेन 
भेजने का आश्वासन दिया था। परिवार 
को कुछ दिनों बाद ‘खान बाबा’ नाम 
से फोन आने लगे और पैसे की मांग 
की गई। परिवार ने छह जुलाई को 
कपूरथला के पुलिस अधिकारियों के 
पास यात्रा एजेंट के खिलाफ शिकायत 
भी दी थी।

संगीतमय श्री सुंदरकांड पाठ और 
हरिनाम संकीर्तन का आयोजन, 
बड़ी संख्या में श्रद्धालुओं ने लिया 
बालाजी का आशीर्वाद

जगदीश लाल | नवांशहर
समर न्यूज 

श्याम श्याम संकीर्तन मंडल और स्नेही 
संकीर्तन मंडल की ओर से गोस्वामी 
तुलसीदास जी के जन्मोत्सव के 
अवसर पर मंदिर देवी देवालय कमेटी 
बाजार में संगीतमय श्री सुंदरकांड पाठ 
और हरिनाम संकीर्तन का आयोजन 
किया गया। कार्यक्रम में धर्म प्रचारक 
परविंदर बत्रा ने लड़ीवार 182वें श्री 
सुंदरकांड पाठ का गायन किया।
   कार्यक्रम की शुरुआत पंडित हर्षवर्धन 
और दिनेश मिश्रा ने जजमान प्रदीप 
धीर व राजपाल के परिवार से विधिवत 
पूजन करवाकर की। इसके बाद श्री 
सुंदरकांड पाठ आरंभ हुआ। पाठ के 

समापन पर श्री हनुमान चालीसा का 
गायन किया गया। परविंदर बत्रा ने 
गोस्वामी तुलसीदास जी के जीवन 
पर प्रकाश डालते हुए कहा कि उन्होंने 
अनेक धार्मिक ग्रंथों की रचना की, 
जिनमें श्री रामचरितमानस विश्व 
प्रसिद्ध है। श्री रामचरितमानस की 
रचना में करीब दो वर्ष सात महीने 
और 26 दिन लगे। इसके बाद भजनों 
की श्रृंखला प्रस्तुत की गई। गुरु भजन, 
राधा रानी और वृंदावन से जुड़े भजनों 
के साथ बधाई गीतों पर श्रद्धालु झूमते 

नजर आए। इस अवसर पर नगर 
कौंसिल प्रधान सुमन लाल, काउंसलर 
संगीता गिल और इंदरप्रीत पाठक 
विशेष रूप से मौजूद रहे। मंदिर कमेटी 
की ओर से अतिथियों का चुनरी देकर 
स्वागत किया गया। मंदिर प्रधान विनोद 
चोपड़ा ने भजन गायक परविंदर बत्रा 
और उनकी टीम का सम्मान किया। 
   श्री हनुमान जी की आरती के साथ 
सत्संग संपन्न हुआ। इसके बाद मंदिर 
कमेटी की ओर से विशाल भंडारा 
लगाया गया।

समर न्यूज | अमृतसर

अकाली दल (वारिस पंजाब दे) ने 
खडूर साहिब से सांसद अमृतपाल 
सिंह के करीबी सहयोगी पपलप्रीत 
सिंह को आगामी पंजाब विधानसभा 
चुनाव में मजीठा सीट से उम्मीदवार 
घोषित किया है। पार्टी के राज्य 
मीडिया प्रभारी शमशेर सिंह पधरी ने 
इसकी पुष्टि की। 
   पपलप्रीत वर्तमान में अजनाला 
थाने पर हमले से जुड़े मामले में 
गोइंदवाल साहिब जेल में बंद है। 
पपलप्रीत को अमृतपाल का लंबे 
समय से करीबी सहयोगी और 
पूर्व मीडिया सलाहकार माना जाता 
है। 2023 में अजनाला थाने की 
घटना के बाद अमृतपाल सिंह और 
पपलप्रीत कुछ समय तक पुलिस से 
फरार रहे थे। बाद में पपलप्रीत को 
गिरफ्तार कर राष्ट्रीय सुरक्षा कानून 
के तहत असम की डिब्रूगढ़ जेल 
में रखा गया था। उसकी एनएसए 
हिरासत पूरी होने के बाद अप्रैल 

2025 में उसे पंजाब लाया गया। 
पंजाब लौटने के बाद पपलप्रीत को 
अजनाला थाने पर हमले के मामले 
में गिरफ्तार किया गया। इस मामले में 
अमृतपाल सिंह समेत कई आरोपियों 
के खिलाफ कानूनी कार्रवाई चल 
रही है। अमृतपाल फिलहाल असम 
की डिब्रूगढ़ जेल में बंद है और 
अदालत की कार्यवाही में वीडियो 
कॉन्फ्रेंसिंग के जरिए पेश होता रहा 

है। पपलप्रीत को उम्मीदवार बनाए 
जाने को पार्टी की चुनावी रणनीति 
में महत्वपूर्ण कदम माना जा रहा है। 
मजीठा अमृतसर जिले की प्रमुख 
विधानसभा सीटों में शामिल है। 
पार्टी की ओर से उम्मीदवार घोषित 
किए जाने के बावजूद चुनाव में 
उसकी उम्मीदवारी की अंतिम स्थिति 
नामांकन प्रक्रिया और संबंधित 
कानूनी प्रावधानों पर निर्भर करेगी।

एजेंसी | भावनगर

गुजरात के भावनगर जिले में 
मेथनॉल मिली नकली शराब 
पीने से मरने वालों की संख्या 
बढ़कर नौ हो गई है। शनिवार 
को उपचार के दौरान एक और 
व्यक्ति की मौत के बाद यह 
आंकड़ा बढ़ा। जिला प्रशासन 

के अनुसार, अभी 17 मरीज 
भावनगर के सिविल अस्पताल 
और छह निजी अस्पतालों में 
भर्ती हैं, जिनमें तीन की हालत 
गंभीर बनी हुई है। 17 अन्य 
मरीजों को उपचार के बाद 
छुट्टी दी जा चुकी है, जबकि 
18 लोगों ने चिकित्सकीय 
सलाह ली है।

यह मामला 16 अगस्त की रात 
सामने आया था। इसके बाद 
बड़ी संख्या में लोगों के बीमार 
पड़ने पर पुलिस और प्रशासन 
ने जांच शुरू की। फोरेंसिक 
विज्ञान प्रयोगशाला की रिपोर्ट 
में शराब में 38.59 प्रतिशत 
मेथनॉल और 0.94 प्रतिशत 
इथेनॉल पाया गया। मेथनॉल 

अत्यधिक विषैला रसायन है 
और इसके सेवन से गंभीर 
स्वास्थ्य समस्याएं तथा मौत 
हो सकती है। नकली शराब 
को एक लोकप्रिय भारतीय 
निर्मित विदेशी शराब ब्रांड के 
नाम वाली बोतलों में भरकर 
बेचे जाने की बात भी जांच में 
सामने आई है।

जगतार हवारा ने कस्टडी पैरोल 
ठुकराई, सामान्य पैरोल की मांग

सज्जन कुमार को ‘रोल 
मॉडल’ बताना गलत, नाम 

लेना भी पाप: चन्नी 

51वें निर्वाण दिवस कार्यक्रम में 
शामिल हुए सीएम पुष्कर धामी

सीएम यादव का एक्शन: 
कटनी की सीएसपी नेहा 

पच्चीसिया निलंबित

विदेश में युवाओं को बंधक बना रहा गिरोह

श्रद्धा और उल्लास के साथ मनाया गया 
गोस्वामी तुलसीदास जी का जन्मोत्सव 

अमृतपाल की पार्टी ने पपलप्रीत को बनाया उम्मीदवार

जहरीली शराब से मौतों का आंकड़ा नौ पहुंचा, 13 काबू

पावरकॉम 10,000 करोड़ रु. जुटाने 
के लिए मर्चेंट बैंकर नियुक्त करेगा

गुजरात के भावनगर में मेथनॉल मिली नकली शराब पीने से हादसा; 17 मरीजों का अस्पतालों में इलाज

संत सीचेवाल के सामने परिवारों ने सुनाई आपबीती; स्पेन भेजने का झांसा देकर थाईलैंड पहुंचाया वारिस पंजाब दे के प्रमुख के करीबी को मजीठा सीट से उतारने का फैसला

राष्ट्रगान के अपमान को लेकर 
सुक्खू का भाजपा पर हमला

सैनी ने बताया कंप्यूटर ऑपरेटर 
से मुख्यमंत्री बनने तक का सफर

मुख्यमंत्री बोले- राष्ट्रीय प्रतीकों 
का सम्मान जरूरी, भाजपा ने 
‘वंदे मातरम्’ को लेकर सदन में 
विवाद खड़ा किया

समर न्यूज | शिमला

हिमाचल प्रदेश के मुख्यमंत्री 
सुखविंद्र सिंह सुक्खू ने विधानसभा 
के मानसून सत्र के दौरान राष्ट्रगान 
के कथित अपमान को लेकर भाजपा 
विधायकों पर तीखा हमला बोला है। 
   उन्होंने कहा कि राष्ट्रगान देश की 

गरिमा और सम्मान 
से जुड़ा विषय 
है और इसका 
अपमान किसी भी 
स्थिति में स्वीकार 

नहीं किया जा सकता। सुक्खू के 
अनुसार, विधानसभा अध्यक्ष ने 
राष्ट्रगान के लिए सभी सदस्यों को 
खड़े होने के लिए कहा था, लेकिन 
भाजपा विधायक राष्ट्रगान शुरू होने 
से पहले ही राष्ट्रगीत ‘वंदे मातरम्’ 
को लेकर सवाल उठाने लगे। 

मुख्यमंत्री ने कहा कि विधानसभा 
में लंबे समय से कार्यवाही की 
शुरुआत राष्ट्रगान के साथ होती रही 
है। उन्होंने भाजपा पर इस परंपरा का 
विरोध करने का आरोप लगाते हुए 
कहा कि प्रधानमंत्री नरेंद्र मोदी भी 
राष्ट्रगान का सम्मान करते हैं। सुक्खू 
ने भाजपा के रवैये पर खेद जताया 
और कहा कि राष्ट्रीय प्रतीकों को 
राजनीतिक टकराव का विषय नहीं 
बनाया जाना चाहिए।
   भाजपा नेता एवं पूर्व विधानसभा 
अध्यक्ष विपिन सिंह परमार ने 
मुख्यमंत्री के आरोपों को खारिज 
किया। उन्होंने कहा कि भाजपा 
विधायकों ने राष्ट्रगान का पूरा 
सम्मान किया और सभी सदस्य 
उसके दौरान खड़े रहे। उनका कहना 
था कि विधायक राष्ट्रगान के बाद 
‘वंदे मातरम्’ को पूरा गाने की मांग 
को नियमों के तहत उठाना चाहते 
थे। इस मुद्दे पर सत्ता पक्ष व विपक्ष 
के बीच टकराव मानसून सत्र के 
दूसरे दिन भी जारी रहा। 

थाईलैंड में हिरासत
कुलराज उन पांच भारतीयों में शामिल है, जिन्हें थाई पुलिस ने तीन भारतीय 

युवकों को कथित तौर पर अगवा कर बंधक बनाने के मामले में हिरासत में लिया 
है। हालांकि, उसके परिवार का कहना है कि कुलराज खुद भी इस नेटवर्क का 
शिकार है और उसे गलत तरीके से आरोपी बनाया गया है। मामले में उसकी 
वास्तविक भूमिका की जांच अभी जरूरी है।

मनप्रीत की वापसी पर सवाल
संत सीचेवाल ने मनप्रीत के भारत लौटने के तरीके की भी जांच की मांग की है। 

उनके अनुसार, मनप्रीत के पास पासपोर्ट नहीं था, इसलिए यह पता लगाना जरूरी 
है कि वह अंतरराष्ट्रीय हवाईअड्डे तक कैसे पहुंचा और उसकी भारत वापसी में किस 
नेटवर्क ने मदद की। उन्होंने पूरे मामले में विदेश स्थित एजेंटों, स्थानीय संपर्कों 
और पंजाब में सक्रिय बिचौलियों की भूमिका की जांच पर जोर दिया है।

21 आरोपी नामजद, 13 गिरफ्तार
वरतेज थाने में दर्ज प्राथमिकी में 21 लोगों को आरोपी बनाया गया है। पुलिस ने 
अब तक 13 आरोपियों को गिरफ्तार किया है। जांच में अवैध शराब तैयार करने 

और उसकी आपूर्ति करने वाले नेटवर्क का पता लगाने की कोशिश की जा रही है। 
पुलिस ने फरार आरोपियों की गिरफ्तारी के लिए कई टीमें लगाई हैं।

शराबबंदी वाले राज्य में बड़ा सवाल
गुजरात में शराब की बिक्री और सेवन पर प्रतिबंध है। इसके बावजूद जहरीली 

शराब का नेटवर्क सामने आने से शराबबंदी की प्रभावशीलता और अवैध शराब की 
तस्करी पर सवाल उठे हैं। सरकार ने मामले में कड़ी कार्रवाई का भरोसा दिया है। 
प्रशासन का कहना है कि प्रभावित लोगों के इलाज की निगरानी की जा रही है 

और अवैध शराब के स्रोत तक पहुंचने के लिए जांच आगे बढ़ाई जा रही है।

अधिकारियों की जवाबदेही तय
मुख्यमंत्री ने कहा कि एससी-एसटी समुदाय की सुरक्षा और सम्मान सरकार की 

प्राथमिकता है। उन्होंने अधिकारियों से कानून के प्रावधानों का सख्ती से पालन 
कराने और दोषियों के खिलाफ प्रभावी कार्रवाई सुनिश्चित करने को कहा। सरकार 
का जोर मामलों की संख्या घटाने के साथ-साथ लंबित मामलों का समय पर 
निपटारा करने पर भी है।

बोले- राजनीतिक सफर में 
कोई ‘लिफ्ट’ नहीं मिली, 
मेहनत की सीढ़ियां चढ़कर 
यहां तक पहुंचा; 2009 
की हार के अगले दिन ही 
मतदाताओं के बीच लौटे

समर न्यूज | चंडीगढ़

हरियाणा के मुख्यमंत्री नायब सिंह 
सैनी ने गुरुग्राम विश्वविद्यालय में 
युवाओं के साथ संवाद के दौरान 

अपने राजनीतिक 
सफर के संघर्ष 
और सफलता की 
कहानी साझा की। 

    उन्होंने बताया 
कि वर्ष 1996 में पंचकूला स्थित 
भाजपा कार्यालय में कंप्यूटर 
ऑपरेटर के रूप में काम करते 
समय उन्होंने कभी नहीं सोचा 
था कि एक दिन वह हरियाणा के 
मुख्यमंत्री बनेंगे। सैनी ने कहा कि 
उनके सफर में कोई ‘लिफ्ट’ नहीं 

थी, बल्कि उन्होंने मेहनत की 
सीढ़ियां चढ़कर यह मुकाम हासिल 
किया। सैनी ने बताया कि राजनीति 
में उनकी शुरुआत संगठन के लिए 
काम करने से हुई। वर्ष 2009 में 
पहली बार चुनाव लड़ने का मौका 
मिला, लेकिन उन्हें हार का सामना 
करना पड़ा। उन्होंने कहा कि हार के 
बावजूद अगले दिन ही वह लोगों के 
बीच पहुंच गए। उस समय उनके 
पास न कोई पद था और न ही 
अगली बार टिकट मिलने की गारंटी, 
लेकिन उन्होंने जनसेवा जारी रखी। 
वर्ष 2014 में उन्हें सफलता मिली 
और इसके बाद मंत्री, सांसद, प्रदेश 
भाजपा अध्यक्ष और फिर मुख्यमंत्री 
बनने का अवसर मिला।
   युवाओं को दिया संदेश: 
मुख्यमंत्री ने युवाओं से कहा कि 
असफलता को अपनी पहचान न बनने 
दें। त्वरित सफलता के बजाय निरंतर 
मेहनत, धैर्य और विश्वसनीयता को 
अपनी ताकत बनाएं।

समर न्यूज | चंडीगढ़

पंजाब के करीब 180 प्राथमिक 
शिक्षक प्रशिक्षण (ईटीटी) शिक्षकों 
ने भर्ती में कथित अनियमितताओं 
के विरोध में वित्त मंत्री हरपाल सिंह 
चीमा के चंडीगढ़ स्थित आवास के 
बाहर धरना दिया। शिक्षकों के साथ 
उनके परिवार के सदस्य भी मौजूद 
थे। प्रदर्शनकारियों ने शिक्षा विभाग 
के एक कर्मचारी पर भर्ती प्रक्रिया में 
गड़बड़ी कर अपने लोगों को लाभ 
पहुंचाने का आरोप लगाया और उसे 
निलंबित करने की मांग की। 
   प्रदर्शनकारी शिक्षकों का कहना 
है कि वे करीब 10 वर्षों से अपने 
मामले में न्याय की मांग कर रहे हैं। 
2016 में उनकी भर्ती हुई थी, लेकिन 
बाद में भर्ती प्रक्रिया में खामियों का 
हवाला देकर उन्हें हटा दिया गया। 
अदालत के आदेश के बाद उन्हें 
बहाल किया गया। एक आईएएस 
अधिकारी की रिपोर्ट में भी मामले में 
विभाग की गलती सामने आई थी।

180 ईटीटी शिक्षकों का 
प्रदर्शन, भर्ती में कथित 

अनियमितता का आरोप

यूपी-जापान रिश्तों को नई उड़ान 
निवेश से बनेगा ग्लोबल फ्यूचर 

एजेंसी | लखनऊ

उत्तर प्रदेश के मुख्यमंत्री योगी 
आदित्यनाथ ने कहा है कि उत्तर प्रदेश 
और जापान के रिश्ते अब केवल 
निवेश तक सीमित नहीं रहेंगे, बल्कि 
दोनों मिलकर वैश्विक भविष्य की 
नई संभावनाएं तैयार करेंगे। उन्होंने 
जापानी कंपनियों से उत्तर प्रदेश को 
अपना ‘दूसरा औद्योगिक घर’ बनाने 
का आह्वान किया। 
   मुख्यमंत्री ने कहा कि राज्य में 
मजबूत बुनियादी ढांचा, बड़ा 
बाजार, प्रशिक्षित युवा और निवेश 
के अनुकूल माहौल जापानी उद्योगों 
के लिए महत्वपूर्ण अवसर उपलब्ध 
कराता है। लखनऊ में आयोजित 
कार्यक्रमों में जापानी प्रतिनिधिमंडल 
के साथ बातचीत के दौरान योगी ने 
कहा कि उत्तर प्रदेश और जापान के 

बीच सहयोग को उद्योग, तकनीक, 
कौशल विकास, शिक्षा और रोजगार 
के क्षेत्रों तक विस्तार दिया जा सकता 
है। उन्होंने निवेशकों को सरकारी 
स्तर पर आवश्यक सहयोग का 
भरोसा दिया। जापान के यामानाशी 
प्रांत के गवर्नर ने उत्तर प्रदेश में 
जापानी निवेश को बढ़ावा देने के 
लिए करीब 600 करोड़ रुपये का 
कोष बनाने की घोषणा की है। इसका 
उद्देश्य सूक्ष्म, लघु एवं मध्यम उद्यमों 
में निवेश को प्रोत्साहित करना है। 

योगी बोले- जापान से साझेदारी निवेश तक सीमित नहीं

सीएम भजनलाल शर्मा बोले- 60 दिन की तय अवधि में 68% मामलों का निपटारा

बंदीछोड़ ब्रह्मनिवास आश्रम 
में संतों का लिया आशीर्वाद, 
आध्यात्मिक परंपराओं व सेवा 
कार्यों को बताया समाज की ताकत

एजेंसी | हरिद्वार

उत्तराखंड के मुख्यमंत्री पुष्कर सिंह 
धामी का हरिद्वार पहुंचने पर भव्य 
स्वागत किया गया। मुख्यमंत्री बंदीछोड़ 
ब्रह्मनिवास आश्रम में आयोजित 51वें 

निर्वाण दिवस 
कार्यक्रम में शामिल 
हुए। इस दौरान संतों 
और श्रद्धालुओं ने 
उनका स्वागत 

किया। धामी ने संतों का आशीर्वाद 
लिया और कार्यक्रम में मौजूद 
श्रद्धालुओं को संबोधित किया।
   मुख्यमंत्री ने कहा कि संतों और 
आध्यात्मिक संस्थाओं ने भारतीय 
संस्कृति, सेवा और सामाजिक 
समरसता को मजबूत करने में 
महत्वपूर्ण भूमिका निभाई है। उन्होंने 

कहा कि हरिद्वार केवल धार्मिक 
आस्था का केंद्र नहीं, बल्कि देश 
की आध्यात्मिक और सांस्कृतिक 
चेतना का महत्वपूर्ण केंद्र भी है। 
उत्तराखंड सरकार राज्य की धार्मिक 
और आध्यात्मिक विरासत को संरक्षित 
करने के साथ श्रद्धालुओं को बेहतर 
सुविधाएं उपलब्ध कराने के लिए 
लगातार काम कर रही है।
   धामी ने निर्वाण दिवस को संतों 
के जीवन और उनके समाजसेवा के 
योगदान को याद करने का अवसर 
बताया। उन्होंने कहा कि संतों का 
जीवन त्याग, सेवा और मानव 
कल्याण की प्रेरणा देता है। कार्यक्रम में 
मौजूद संतों ने मुख्यमंत्री को आशीर्वाद 
दिया। मुख्यमंत्री ने कहा कि सरकार 
उत्तराखंड को देश की आध्यात्मिक 
राजधानी के रूप में विकसित करने 
की दिशा में आगे बढ़ रही है। चारधाम 
यात्रा पर बढ़ती श्रद्धालुओं की संख्या 
को देखते हुए आधारभूत सुविधाओं के 
विस्तार पर भी जोर दिया जा रहा है।

एजेंसी | भोपाल/कटनी

मध्य प्रदेश के कटनी की नगर पुलिस 
अधीक्षक (सीएसपी) नेहा पच्चीसिया 
को जमीन सौदे में कथित दबाव, 
धोखाधड़ी और पद के दुरुपयोग के 
आरोपों के बाद निलंबित कर दिया 
गया है। मुख्यमंत्री मोहन यादव ने 

मामले को गंभीरता 
से लेते हुए मुख्य 
सचिव को तत्काल 
निलंबित करने के 
निर्देश दिए। 

   मुख्यमंत्री ने कहा कि कानून-
व्यवस्था से जुड़े मामलों में किसी भी 
स्तर पर लापरवाही, दबाव या पद का 
दुरुपयोग स्वीकार नहीं किया जाएगा। 
कुठला थाने में नेहा पच्चीसिया और दो 
अन्य लोगों के खिलाफ भारतीय न्याय 
संहिता की विभिन्न धाराओं के तहत 
प्राथमिकी दर्ज की गई है। शिकायत में 
आरोप है कि जेल में बंद रमेश लोधी 
पर दबाव बनाकर उसकी जमीन की 
रजिस्ट्री कराई गई। 



समर प्राइमwww.summerexpress.in

323 अगस्त 2026

पंजाब के पूर्व विशेष मुख्य सचिव करण बीर सिंह सिद्धू ने अमित शाह को लिखा पत्र

{जालंधर स्थित 11 कोर के तहत काम करेगी नई यूनिट, ऑपरेशन सिंदूर के बाद आधुनिकीकरण पर जोर

पहलगाम हमले के बाद बदली स्थिति

सिंधु जल संधि को स्थायी रूप से 
रद्द करने के लिए कानून की मांग

पाकिस्तान सीमा पर ड्रोन ऑपरेशन 
को सेना ने बनाई ‘बाज बटालियन’

डड्डूमाजरा डंपिंग ग्राउंड: वर्षों से जमा कचरा हटा, अब लीचेट प्लांट पर नजर
नगर निगम ने एनजीटी को दी जानकारी, बायोरेमेडिएशन के बाद साइट समतल; बारिश के दौरान दूषित पानी रोकने के लिए आरसीसी नाले का निर्माण जारी

करीब 210 करोड़ रुपये खर्च होने के बावजूद पूरी तरह सफाई न होने का आरोप

पूर्व मेयर कुलदीप कुमार ने उठाए सवाल 
कहा, डंप के नीचे दबा है वर्षों पुराना कचरा

समर न्यूज | चंडीगढ़

पंजाब के पूर्व विशेष मुख्य सचिव करण 
बीर सिंह सिद्धू ने केंद्र सरकार से 1960 की 
सिंधु जल संधि को स्थायी रूप से समाप्त 
करने के लिए संसद के माध्यम से कानून 
बनाने की मांग की है। उन्होंने केंद्रीय गृह मंत्री 
अमित शाह को पत्र लिखकर सुझाव दिया 
है कि फिलहाल संधि को स्थगित रखने के 
केंद्र के फैसले को स्थायी वैधानिक व्यवस्था 
में बदला जाए। सिद्धू ने इसके लिए ‘सिंधु 
जल संधि (उन्मूलन) एवं पश्चिमी नदियां 
विकास प्राधिकरण विधेयक, 2026’ लाने 
का सुझाव दिया है। सिद्धू 1984 बैच के 
सेवानिवृत्त आईएएस अधिकारी हैं। 
   वह पंजाब में सिंचाई विभाग के प्रधान 
सचिव और दो बार वित्त आयुक्त (राजस्व) 
रह चुके हैं। जुलाई 2021 में विशेष मुख्य 
सचिव के पद से सेवानिवृत्त हुए थे। उन्होंने 
अपने पत्र में कहा है कि कार्यपालिका के 
फैसले के आधार पर संधि को स्थगित 
रखने की व्यवस्था भविष्य में किसी अन्य 
कार्यपालिका के फैसले से बदली जा सकती 
है। इसके विपरीत संसद से पारित कानून इसे 
स्थायी और संस्थागत आधार प्रदान करेगा। 
   सिद्धू ने प्रस्तावित कानून के साथ एक 
मसौदा भी गृह मंत्री को भेजा है। इसमें सिंधु, 
झेलम और चिनाब जैसी पश्चिमी नदियों के 
जल के विकास, प्रबंधन और उपयोग के लिए 
एक वैधानिक प्राधिकरण बनाने का सुझाव है। 
उनका कहना है कि यह प्राधिकरण इन नदियों 
की योजनाएं तैयार करने, उनके लिए वित्त 
उपलब्ध कराने और परियोजनाओं को लागू 
करने का काम कर सकता है। उन्होंने पश्चिमी 
नदियों को पूर्वी नदियों रावी और ब्यास से 
जोड़ने की संभावनाओं पर भी जोर दिया है। 
प्रस्तावित व्यवस्था को भाखड़ा-ब्यास प्रबंधन 
बोर्ड की तर्ज पर विकसित करने का सुझाव 
दिया गया है। सिद्धू के अनुसार, इससे नदी 
जल के बेहतर प्रबंधन के साथ देश के भीतर 
उपलब्ध जल संसाधनों के अधिक उपयोग 
का रास्ता खुल सकता है।

समर न्यूज | चंडीगढ़

चंडीगढ़ के डड्डूमाजरा डंपिंग ग्राउंड 
से वर्षों से जमा कचरा हटाने का 
काम पूरा होने का दावा नगर निगम ने 
राष्ट्रीय हरित अधिकरण (एनजीटी) 
के समक्ष किया है। नगर निगम ने 
अपने हलफनामे में बताया कि डंपिंग 
साइट पर मौजूद पूरा विरासत कचरा 
बायोरेमेडिएशन के जरिए साफ 
किया जा चुका है और इसके बाद 
जमीन को समतल कर दिया गया है। 
   हालांकि, साइट से निकलने वाले 
लीचेट यानी कचरे से बनने वाले 
दूषित तरल के सुरक्षित प्रबंधन की 
चुनौती अभी पूरी तरह खत्म नहीं हुई 
है। इसके लिए आरसीसी नाले का 
निर्माण किया जा रहा है और 250 
किलोलीटर प्रतिदिन क्षमता का नया 
लीचेट ट्रीटमेंट प्लांट लगाने की 
योजना है। लीचेट कचरे से निकलने 
वाले दूषित तरल को कहते हैं।
   नगर निगम ने यह स्थिति 
एनजीटी के 24 अप्रैल के आदेश 
के अनुपालन में दाखिल हलफनामे 
में बताई है। डड्डूमाजरा डंपिंग ग्राउंड 
लंबे समय से चंडीगढ़ की सबसे 
बड़ी पर्यावरणीय समस्याओं में 
शामिल रहा है। यहां वर्षों तक जमा 
कचरे के कारण दुर्गंध, धूल और 
भूजल व सतही जल प्रदूषण की 
आशंका बनी रही। 
   भारी बारिश के दौरान कचरे के 
संपर्क में आने वाला पानी लीचेट में 
बदलकर आसपास के इलाकों की 
ओर बहने की समस्या भी सामने 
आती रही है। एनजीटी के समक्ष 
पेश स्थिति रिपोर्टों में पहले डंपिंग 
साइट के आसपास कई स्थानों पर 
लीचेट जमा होने और इसके बहाव 
की समस्या दर्ज की गई थी। केंद्रीय 
प्रदूषण नियंत्रण बोर्ड की निरीक्षण 
रिपोर्ट में भी बताया गया था कि 

बारिश के दौरान कचरे के संपर्क 
में आने वाला सतही बहाव दूषित 
होकर आसपास की ओर जा सकता 
है। डंपिंग ग्राउंड करीब 45 एकड़ 
क्षेत्र में फैला है और भारी बारिश में 
ऊंचाई वाले हिस्सों से पानी निचले 
क्षेत्रों की ओर बहता है।
   नगर निगम ने इस समस्या से 
निपटने के लिए डंपिंग ग्राउंड की 
सीमा के साथ आरसीसी नाला 
बनाने का काम शुरू किया है। इसके 
जरिए बारिश के पानी और लीचेट के 
बहाव को नियंत्रित कर उसे उपचार 
संयंत्र तक पहुंचाने की व्यवस्था की 
जा रही है। मौजूदा 26 किलोलीटर 
प्रतिदिन क्षमता वाले लीचेट ट्रीटमेंट 
प्लांट के साथ प्रस्तावित 250 
किलोलीटर प्रतिदिन क्षमता वाला 
नया संयंत्र खासकर बारिश के 
मौसम में अतिरिक्त भार संभालने के 
लिए महत्वपूर्ण माना जा रहा है।
{कचरे का पहाड़ हुआ खत्म: 
डड्डूमाजरा में पुराने कचरे को 
हटाने के लिए बायोमाइनिंग और 
बायोरेमेडिएशन का काम कई चरणों 
में किया गया। केंद्र सरकार को दी 

गई जानकारी के अनुसार 2019 से 
2022 के बीच करीब पांच लाख 
मीट्रिक टन वर्षों से जमा कचरे का 
बायोरेमेडिएशन किया गया था। 
इसके बाद साइट पर बचा कचरा 
भी हटाने की प्रक्रिया जारी रही। 
फरवरी 2026 में केंद्र को दी गई 
जानकारी में 5.10 लाख मीट्रिक 
टन वर्षों से जमा कचरे के उपचार 
और करीब 55 हजार मीट्रिक टन 
अप्रसंस्कृत कचरे के उपचार का 
उल्लेख किया गया था। इस प्रक्रिया 
में परियोजना को कई बार निर्धारित 
समय सीमा में पूरा करने में देरी 
हुई। अप्रैल 2026 में चंडीगढ़ 
प्रशासन के मुख्य सचिव ने भी 
काम में देरी पर नाराजगी जताते हुए 
निगम अधिकारियों को बायोमाइनिंग 
का काम तेज करने के निर्देश दिए 
थे। निगम ने एनजीटी को बताया है 
कि वर्षों से जमा कचरे की सफाई 
व साइट को समतल करने का काम 
पूरा हो चुका है।
{अब दोबारा कचरा जमा न हो...
वर्षों से जमा कचरा हटने के बाद 
सबसे बड़ी चुनौती डड्डूमाजरा 

साइट को फिर से कचरे के पहाड़ 
में बदलने से रोकना है। नगर निगम 
और प्रशासन ने कचरे के वैज्ञानिक 
प्रसंस्करण की क्षमता बढ़ाने पर 
जोर दिया है। शहर में गीले और 
सूखे कचरे के लिए अलग-अलग 
प्रसंस्करण व्यवस्थाएं संचालित 
हैं। डड्डूमाजरा में गीले कचरे की 
कंपोस्टिंग, सूखे कचरे की सामग्री 
पुनर्प्राप्ति और आरडीएफ तैयार 
करने की सुविधाएं भी मौजूद हैं। 
प्रशासन ने नए सैनिटरी लैंडफिल 
की व्यवस्था भी विकसित की है। 
साइट को भविष्य में हरित क्षेत्र के 
रूप में विकसित करने की दिशा में 
भी काम चल रहा है। हाल में नगर 
निगम ने यहां पौधारोपण और करीब 
21 हजार फुट लंबे सेंडर ट्रैक के 
निर्माण की प्रगति की समीक्षा की 
थी। अधिकारियों को पौधों की 
नियमित देखभाल और उपचारित 
पानी की पर्याप्त आपूर्ति सुनिश्चित 
करने के निर्देश दिए गए हैं।
{लीचेट प्लांट पर निगाह: पुराना 
कचरा हटना डड्डूमाजरा की 
पर्यावरणीय समस्या के समाधान की 

दिशा में महत्वपूर्ण कदम है, लेकिन 
एनजीटी की चिंता केवल कचरे के 
ढेर तक सीमित नहीं है। लीचेट का 
सुरक्षित संग्रह, उपचार और निपटान 
भी उतना ही जरूरी है। नगर निगम 
की योजना के अनुसार आरसीसी 
नाला और 250 किलोलीटर 
प्रतिदिन क्षमता वाला नया उपचार 
संयंत्र इस समस्या के समाधान 
में महत्वपूर्ण भूमिका निभाएगा। 
नए संयंत्र का ठेका भी प्रक्रिया में 
आगे बढ़ चुका है। इसलिए अब 
डड्डूमाजरा की सफलता इस बात 
से तय होगी कि हटाए गए कचरे के 
बाद साइट पर पर्यावरणीय सुरक्षा 
व्यवस्था कितनी प्रभावी रहती है। 
लीचेट का बहाव रोकना, बारिश 
के पानी को अलग रखना और 
भविष्य में जमा होने वाले कचरे 
का वैज्ञानिक प्रसंस्करण सुनिश्चित 
करना नगर निगम के लिए अगली 
बड़ी परीक्षा होगी। एनजीटी की 
निगरानी में इन व्यवस्थाओं के पूरा 
होने से ही डंपिंग ग्राउंड से जुड़ी 
पुरानी पर्यावरणीय चिंताओं का 
स्थायी समाधान संभव होगा।

समर न्यूज | चंडीगढ़

डड्डूमाजरा डंपिंग ग्राउंड को लेकर 
चंडीगढ़ के पूर्व मेयर एवं आम 
आदमी पार्टी नेता कुलदीप कुमार ने 
नगर निगम और भाजपा पर गंभीर 
आरोप लगाए हैं। उनका दावा है कि 
डंपिंग ग्राउंड से केवल ऊपर दिखाई 
देने वाला कूड़े का पहाड़ हटाया गया 
है, जबकि जमीन के नीचे वर्षों पुराना 
कचरा अब भी दबा हुआ है। 
   उन्होंने कहा कि इसके कारण 
आसपास के क्षेत्र में भूजल प्रदूषण 
और मीथेन गैस बनने का खतरा बना 
हुआ है। कुलदीप कुमार ने कहा कि 
वह डड्डूमाजरा क्षेत्र से लंबे समय से 
जुड़े हुए हैं और शुरुआत से नगर 
निगम सदन में इस मुद्दे को उठाते 
रहे हैं। उनके अनुसार, जिस स्थान 
पर वर्षों तक कचरा डाला गया, वहां 
जमीन की सतह से काफी नीचे तक 
भी कचरा मौजूद है। 
    उन्होंने दावा किया कि नए प्लांट 
को लेकर किए गए सर्वे में भी करीब 
40 फीट नीचे तक कचरा होने 
की बात सामने आई है। पूर्व मेयर 
ने आरोप लगाया कि डंपिंग ग्राउंड 
की सफाई और कचरे के निस्तारण 
पर करीब 210 करोड़ रुपये खर्च 
किए गए, लेकिन जनता को यह 
स्पष्ट जानकारी नहीं दी गई कि 
कितना कचरा वास्तव में प्रोसेस 
करके हटाया गया और कितना वहीं 
दबा दिया गया। उन्होंने नगर निगम 
से खर्च और कचरा निस्तारण का 

पूरा रिकॉर्ड सार्वजनिक करने की 
मांग की। कुलदीप कुमार ने कहा 
कि केवल मिट्टी की परत डालकर 
जमीन को समतल कर देना स्थायी 
समाधान नहीं है। उनका आरोप है कि 
वर्षों पुराने कचरे से निकलने वाला 
दूषित पानी जमीन में रिस सकता 
है, जिससे आसपास के भूजल पर 
असर पड़ने की आशंका है। उन्होंने 
सवाल उठाया कि यदि इस प्रदूषण के 
कारण स्थानीय लोगों के स्वास्थ्य पर 
प्रभाव पड़ता है तो उसकी जिम्मेदारी 
किसकी होगी।  
   आम आदमी पार्टी के नेताओं ने 
इस मामले में प्रस्तावित प्लांट को 
लेकर भी सवाल उठाए हैं। पार्टी 
नेताओं का कहना है कि यदि जमीन 
के नीचे बड़ी मात्रा में पुराना कचरा 
मौजूद है, तो वहां किसी नए प्लांट 
या बड़े निर्माण से पहले विस्तृत 
वैज्ञानिक सर्वे जरूरी है। पार्षद एवं 
पार्टी प्रवक्ता योगेश ढींगरा ने भी 
आरोप लगाया कि वर्षों से डड्डूमाजरा 
की समस्या का वास्तविक समाधान 
करने के बजाय केवल सतही स्तर 

पर कार्रवाई की गई। उन्होंने दावा 
किया कि एक सरकारी कंपनी के सर्वे 
में जमीन के नीचे काफी गहराई तक 
कचरा पाए जाने की बात सामने आई 
है। ढींगरा ने कचरा प्रोसेसिंग पर खर्च 
राशि और संबंधित टेंडरों की स्वतंत्र 
जांच की मांग की।
   वहीं, आम आदमी पार्टी के पूर्व 
चंडीगढ़ अध्यक्ष प्रेम गर्ग ने कहा कि 
जमीन के नीचे पड़ा कचरा भविष्य 
में मीथेन गैस उत्पन्न कर सकता है। 
उन्होंने आरोप लगाया कि निगम के 
पास यह स्पष्ट रिकॉर्ड नहीं है कि 
प्रोसेसिंग के बाद कितने ट्रक बायो-
सॉइल, आरडीएफ या अन्य सामग्री 
डंपिंग ग्राउंड से बाहर भेजी गई। 
इस पूरे रिकॉर्ड का ऑडिट कराया 
जाना चाहिए। कुलदीप कुमार और 
अन्य आप नेताओं ने मांग की कि 
डड्डूमाजरा में जमीन के नीचे मौजूद 
कचरे की वास्तविक मात्रा जानने 
के लिए वैज्ञानिक जांच कराई जाए। 
साथ ही कचरे की प्रोसेसिंग पर खर्च 
की गई राशि, टेंडर और परिवहन 
रिकॉर्ड सार्वजनिक किए जाएं।

समर न्यूज | जालंधर

भारतीय सेना ने पाकिस्तान से लगती 
पश्चिमी सीमा पर ड्रोन ऑपरेशन को 
मजबूत करने के लिए पहली विशेष 
‘बाज बटालियन’ का गठन किया 
है। यह यूनिट पंजाब के जालंधर 
स्थित 11 कोर के अधीन काम 
करेगी। सेना के अनुसार, ड्रोन और 
दूर से संचालित विमान प्रणालियों के 
बढ़ते इस्तेमाल को देखते हुए ऐसी 
विशेषज्ञ इकाइयों की जरूरत महसूस 
की गई है। यह पहल ऑपरेशन 
सिंदूर के बाद सेना में किए जा रहे 
व्यापक तकनीकी और संगठनात्मक 
बदलावों का हिस्सा है। 
   ‘बाज’ नाम शिकारी पक्षी से लिया 
गया है, जो तेज नजर और दूर तक 
देखने की क्षमता के लिए जाना जाता 
है। नई बटालियन का मुख्य जोर 
हवाई निगरानी, खुफिया जानकारी 
जुटाने और युद्धक्षेत्र में लगातार 
स्थिति पर नजर रखने पर होगा। 
पश्चिमी मोर्चे पर पाकिस्तान की 
ओर से ड्रोन के बढ़ते इस्तेमाल को 
देखते हुए इस क्षमता को महत्वपूर्ण 
माना जा रहा है। सेना ने जून में 
विशेष ‘बाज बटालियन’ बनाने की 
योजना की घोषणा की थी। 
   उस समय तत्कालीन सेना प्रमुख 
जनरल उपेंद्र द्विवेदी ने बताया था 
कि इन इकाइयों का निर्माण मौजूदा 
रिमोटली पायलटेड एयरक्राफ्ट 
(आरपीए) फ्लाइट्स के आधार 
पर किया जाएगा। इनमें ड्रोन और 
आरपीए प्रणाली के संचालन 
तथा प्रबंधन के लिए प्रशिक्षित 
विशेषज्ञों का अलग समूह होगा। 
इन बटालियनों को सेना की अन्य 
ड्रोन इकाइयों से अलग भूमिका दी 
जा रही है। पैदल सेना की इकाइयों 
के साथ काम करने वाली ‘अश्नि 
ड्रोन प्लाटून’ मुख्य रूप से नजदीकी 
क्षेत्र की सामरिक निगरानी के लिए 
हैं। वहीं तोपखाना रेजिमेंट की 

‘दिव्यास्त्र’ बैटरियां एकतरफा हमले 
वाले ड्रोन यानी लोइटरिंग म्यूनिशन 
के संचालन से जुड़ी हैं। ‘बाज 
बटालियन’ का दायरा इससे व्यापक 
होगा और लंबी दूरी की निगरानी तथा 
लगातार हवाई जानकारी उपलब्ध 
कराने पर जोर रहेगा।
{ड्रोन क्षमता में बड़ा विस्तार: 
भारतीय सेना का ड्रोन बेड़ा पिछले 
कुछ वर्षों में तेजी से बढ़ा है। जून 
में जनरल द्विवेदी ने बताया था कि 
करीब दो साल पहले सेना के पास 
केवल कुछ सौ ड्रोन थे, जबकि अब 
इनकी संख्या 50 हजार से अधिक 
हो चुकी है। सेना की मौजूदा योजना 
के अनुसार अगले दो-तीन वर्षों में 
यह संख्या और बढ़ सकती है तथा 
लगभग दोगुनी होने की संभावना है। 
सेना प्रमुख ने यह भी कहा था कि 
आधुनिक युद्ध में ड्रोन उसी तरह 
सामान्य होते जा रहे हैं, जैसे रेडियो, 
संचार उपकरण और नाइट-विजन 
उपकरण। इसलिए चुनौती केवल ड्रोन 
की संख्या बढ़ाने की नहीं, बल्कि 
उन्हें संचालित करने, उनके जरिए 
मिली जानकारी का इस्तेमाल करने 
और दुश्मन के ड्रोन से निपटने की 
पूरी व्यवस्था विकसित करने की है।
{पाकिस्तान सीमा पर बढ़ेगी 
निगरानी: पश्चिमी मोर्चे पर नई 
बटालियन का गठन विशेष महत्व 
रखता है। हाल के वर्षों में सीमा पार 
से निगरानी, हथियारों और अन्य 
सामग्री की तस्करी तथा हमलों के 
लिए ड्रोन के इस्तेमाल ने सुरक्षा 
बलों के सामने नई चुनौती खड़ी की 

है। ऑपरेशन सिंदूर के बाद सेना ने 
मानवरहित प्रणालियों और ड्रोन-रोधी 
क्षमता को अपनी प्राथमिकताओं में 
और ऊपर रखा है। जालंधर स्थित 
11 कोर की जिम्मेदारी पाकिस्तान से 
लगते पश्चिमी क्षेत्र में है। इसके तहत 
गठित ‘बाज बटालियन’ को इस क्षेत्र 
में लगातार हवाई निगरानी और ड्रोन 
आधारित जानकारी उपलब्ध कराने 
वाली महत्वपूर्ण क्षमता के रूप में 
देखा जा रहा है। हालांकि सेना ने नई 
यूनिट की सभी परिचालन क्षमताओं 
और उपकरणों का विस्तृत ब्योरा 
सार्वजनिक नहीं किया है।
{भविष्य के युद्ध की तैयारी: सेना का 
जोर अब ड्रोन को केवल निगरानी के 
साधन के रूप में इस्तेमाल करने तक 
सीमित नहीं है। लक्ष्य ऐसे प्रशिक्षित 
विशेषज्ञ तैयार करना है जो ड्रोन के 
संचालन, रखरखाव, सूचनाओं के 
प्रबंधन और युद्धक्षेत्र की जरूरतों के 
अनुरूप उनके इस्तेमाल को एकीकृत 
कर सकें। सेना ने पहले ही स्पष्ट 
किया है कि उसका उद्देश्य केवल 
विरोधी के ड्रोन की संख्या की बराबरी 
करना नहीं, बल्कि उन्हें पहचानने, 
ट्रैक करने और निष्क्रिय करने की 
क्षमता विकसित करना है।
{ऑपरेशन सिंदूर के बाद बदलाव...
‘बाज बटालियन’ का गठन सेना के 
उस व्यापक बदलाव को दर्शाता है, 
जिसमें मानवरहित प्रणालियों को युद्धक 
क्षमता के केंद्र में लाने की कोशिश की 
जा रही है। नई बटालियन इसी प्रक्रिया 
को अधिक संगठित और विशेषज्ञ स्तर 
पर आगे बढ़ाने की दिशा में कदम है।

भारत ने 22 अप्रैल 2025 के पहलगाम 
आतंकी हमले के बाद 23 अप्रैल को सिंधु 
जल संधि को तत्काल प्रभाव से स्थगित 
रखने का फैसला किया था। केंद्र ने कहा 
था कि यह व्यवस्था तब तक लागू रहेगी, 
जब तक पाकिस्तान सीमा पार आतंकवाद 
के समर्थन से विश्वसनीय और 
अपरिवर्तनीय रूप से पीछे नहीं हटता। 
अगस्त 2026 तक भारत का आधिकारिक 
रुख यही है कि संधि स्थगन की स्थिति 
में है। मई 2026 में भारत ने सिंधु जल 
संधि से जुड़े मध्यस्थता न्यायाधिकरण 
के एक फैसले को भी खारिज किया था। 
विदेश मंत्रालय ने कहा था कि भारत ने 
इस न्यायाधिकरण की स्थापना को मान्यता 
नहीं दी है और उसके फैसले को भारत 
के लिए मान्य नहीं माना जा सकता। साथ 
ही संधि को स्थगित रखने का फैसला 
बरकरार रहने की बात दोहराई गई थी।

{चिनाब-ब्यास परियोजना का उदाहरण: 
सिद्धू ने अपने प्रस्ताव के समर्थन में 
चिनाब-ब्यास लिंक सुरंग परियोजना का 
उल्लेख किया है। मई 2026 में केंद्र ने 
हिमाचल प्रदेश के लाहौल-स्पीति में करीब 
2,352 करोड़ रुपये की इस परियोजना 
को आगे बढ़ाया। इसके तहत करीब 8.7 
किलोमीटर लंबी सुरंग के जरिये चिनाब 
नदी प्रणाली के अतिरिक्त पानी को ब्यास 
नदी प्रणाली की ओर मोड़ने की योजना है। 
परियोजना में लाहौल घाटी में 19 
मीटर ऊंचे बैराज का प्रस्ताव भी है। 
इस परियोजना को पश्चिमी और पूर्वी 
नदी प्रणालियों को जोड़ने की दिशा 
में महत्वपूर्ण कदम माना जा रहा है। 
परियोजना से हिमाचल में अतिरिक्त 
जलविद्युत क्षमता विकसित होने की 
संभावना भी जताई गई है। पाकिस्तान 
ने इस तरह के जल अंतरण पर आपत्ति 

जताते हुए इसे सिंधु जल संधि और 
अंतरराष्ट्रीय जल कानून के खिलाफ 
बताया है।
{नदी जोड़ने की व्यापक योजना: सिद्धू 
का प्रस्ताव ऐसे समय आया है जब केंद्र 
सरकार देश की प्रमुख नदियों को जोड़ने 
की संभावनाओं पर जोर दे रही है। उनका 
कहना है कि यदि ब्रह्मपुत्र से कावेरी तक 
नदी जोड़ने की व्यापक सोच पर काम 
किया जा सकता है तो सिंधु नदी तंत्र में 
भी जल संसाधनों के अधिकतम उपयोग 
की योजना बनाई जानी चाहिए। उनका 
प्रस्ताव अभी सरकार के विचारार्थ है और 
इसे कोई सरकारी नीति या कानून नहीं 
माना जा सकता। सिद्धू ने स्वयं स्पष्ट 
किया है कि भेजा गया मसौदा केंद्र सरकार 
की संभावित विधायी प्रक्रिया के लिए 
सुझाव मात्र है। करण बीर सिंह सिद्धू के 
पत्र से इस मुद्दे पर फिर हवा मिल गई है।

समर न्यूज | हिसार

हरियाणा के हिसार स्थित महाराजा 
अग्रसेन हवाई अड्डे से हवाई यात्रियों 
के लिए बड़ी सुविधा शुरू होने जा 
रही है। 27 अक्टूबर से हिसार से 
जम्मू और अहमदाबाद के लिए 
सीधी उड़ान सेवाएं शुरू होंगी। 
   नागरिक उड्डयन महानिदेशालय 
(डीजीसीए) ने दोनों नए हवाई मार्गों 
और उड़ानों के प्रस्तावित शेड्यूल को 
मंजूरी दे दी है। नई उड़ान सेवाओं से 
हिसार समेत आसपास के कई जिलों 
के लोगों को सीधे हवाई सफर की 
सुविधा मिलेगी। हिसार से जम्मू के 
लिए सीधी फ्लाइट शुरू होने से 
माता वैष्णो देवी के दर्शन के लिए 
जाने वाले श्रद्धालुओं को खास 

लाभ मिलेगा। अभी तक यात्रियों को 
जम्मू पहुंचने के लिए मुख्य रूप से 
रेल या सड़क मार्ग का सहारा लेना 
पड़ता है, जिसमें कई घंटे लग जाते 
हैं। सीधी हवाई सेवा शुरू होने के 
बाद यात्रा का समय काफी कम हो 
जाएगा। हिसार के अलावा रोहतक, 
भिवानी, सिरसा और जींद समेत 
आसपास के जिलों के यात्री भी इस 
सुविधा का लाभ उठा सकेंगे। जम्मू 

के साथ हिसार को गुजरात के प्रमुख 
कारोबारी शहर अहमदाबाद से भी 
सीधे जोड़ा जा रहा है। अहमदाबाद 
के लिए उड़ान शुरू होने से व्यापार 
और उद्योग से जुड़े लोगों को बड़ी 
सुविधा मिलने की उम्मीद है। 
   हिसार का स्टील, टेक्सटाइल 
और अन्य औद्योगिक कारोबार 
अहमदाबाद और गुजरात के बाजारों 
से जुड़ा हुआ है। ऐसे में सीधी हवाई 
कनेक्टिविटी से कारोबारियों के 
आवागमन का समय कम होगा और 
व्यापारिक गतिविधियों को बढ़ावा 
मिल सकता है। हिसार एयरपोर्ट 
से नियमित व्यावसायिक उड़ानें 
शुरू होने का इंतजार लंबे समय 
से किया जा रहा था। एयरपोर्ट के 
बुनियादी ढांचे और सुरक्षा से जुड़े 

आवश्यक मानकों की प्रक्रिया पूरी 
होने के बाद अब नए रूटों को मंजूरी 
मिली है। डीजीसीए की स्वीकृति के 
बाद संबंधित एयरलाइंस ने भी 27 
अक्टूबर से शुरू होने वाले विंटर 
शेड्यूल के लिए तैयारियां शुरू कर 
दी हैं।
   जम्मू और अहमदाबाद के लिए 
सीधी उड़ानें शुरू होने से हिसार 
एयरपोर्ट की कनेक्टिविटी का दायरा 
बढ़ेगा। इससे धार्मिक पर्यटन, 
व्यापार और क्षेत्रीय आवागमन को 
बढ़ावा मिलने की उम्मीद है। यात्रियों 
के लिए उड़ानों का विस्तृत समय 
और किराया संबंधित एयरलाइन 
की बुकिंग व्यवस्था के अनुसार 
उपलब्ध होगा। इससे लोगों को भी 
बड़े स्तर पर सुविधा होगी।

हिसार से जम्मू-अहमदाबाद की सीधी उड़ानें 27 अक्टूबर से

सुंदर कुंडू | पलवल
समर न्यूज 

खेल विभाग हरियाणा की ओर से 
आयोजित राज्य स्तरीय खेलकूद 
प्रतियोगिताओं में भाग लेने के लिए 
पलवल जिले की चार टीमें शनिवार 
को रवाना हुईं। खिलाड़ियों को 
शुभकामनाएं देते हुए बेहतर प्रदर्शन 
कर जिले के लिए स्वर्ण पदक 
जीतने के लिए प्रेरित किया गया। 

खेल मंत्री गौरव गौतम के प्रतिनिधि 
हुकम चंद और सहायक मौलिक 
शिक्षा अधिकारी जसवीर तेवतिया ने 
खिलाड़ियों को ट्रैक सूट प्रदान किए। 
उन्होंने खिलाड़ियों का उत्साह बढ़ाते 
हुए प्रतियोगिता में पूरी मेहनत और 
आत्मविश्वास के साथ खेलने का 
आह्वान किया। हुकम चंद ने बताया 
कि राज्य स्तरीय प्रतियोगिता में पलवल 
जिले की कबड्डी, फुटबॉल, ताइक्वांडो 
और वुशू की टीमें हिस्सा लेंगी। 

चार खेल टीमें राज्य स्तरीय प्रतियोगिता के लिए रवाना

समर न्यूज | फरीदाबाद

सात साल पुराने प्रेम संबंध में कथित 
विश्वासघात से आहत 22 वर्षीय 
युवक ने नहर में छलांग लगाकर 
जान दे दी। मृतक की 
पहचान दिल्ली के मीठापुर 
निवासी नकुल के रूप में 
हुई है। वह फरीदाबाद के 
सेक्टर-21सी स्थित एक 
सैलून में हेयर स्टाइलिस्ट के तौर पर 
काम करता था। 
  परिजनों ने प्रेमिका पर मानसिक 
रूप से प्रताड़ित करने और 
आत्महत्या के लिए मजबूर करने 
का आरोप लगाया है। पल्ला थाना 
पुलिस ने शिकायत के आधार पर 
जांच शुरू कर दी है। परिजनों के 
अनुसार, नकुल का पड़ोस में रहने 

वाली युवती से करीब सात साल से 
प्रेम संबंध था।  दोनों साथ में फिल्म 
देखने गए थे और दिनभर साथ 
रहे। इसी दौरान नकुल ने युवती के 
मोबाइल फोन में किसी अन्य युवक 

के साथ बातचीत देख ली। 
   इसको लेकर दोनों के 
बीच कहासुनी हुई। परिजनों 
का कहना है कि युवती से 
संतोषजनक जवाब नहीं 

मिलने के बाद नकुल काफी परेशान 
हो गया। बताया गया कि नकुल 
युवती को उसके घर छोड़ने के 
बाद सीधे अपने घर नहीं गया और 
मीठापुर के पास नहर पर पहुंच गया। 
शाम करीब साढ़े सात बजे उसने 
अपनी मां को फोन कर कथित तौर 
पर कहा कि वह बहुत आहत है और 
अब जीना नहीं चाहता।

प्रेम संबंध में दरार से आहत युवक ने 
नहर में कूद कर दी जान, जांच शुरू

समर न्यूज | सोनीपत

सोनीपत की जेल में शनिवार को उस 
समय हड़कंप मच गया, जब चचेरे 
भाई की हत्या के आरोप में बंद एक 
कैदी का शव उसके सेल के बाथरूम 
में फंदे से लटका मिला। घटना की 
सूचना मिलते ही जेल प्रशासन ने 
शहर थाना पुलिस को जानकारी दी। 
पुलिस ने मौके पर पहुंचकर शव को 
कब्जे में लिया और पोस्टमार्टम के 
लिए भेज दिया। फिलहाल पुलिस 
मामले की जांच कर रही है।
   जानकारी के मुताबिक, गांव 
खंदराई निवासी विनोद अपने चचेरे 
भाई सोमबीर की हत्या के आरोप में 
जेल में बंद था। आरोप है कि 29 जून 
को विनोद ने सुए से वार कर अपने 
चचेरे भाई सोमबीर की हत्या कर 

दी थी। इसी मामले में उसे गिरफ्तार 
कर जेल भेजा गया था। शनिवार को 
जेल प्रशासन को विनोद के सेल 
के बाथरूम में उसका शव फंदे से 
लटका मिला। घटना सामने आते ही 
जेल अधिकारियों ने तत्काल पुलिस 
को सूचना दी। पुलिस टीम ने मौके 
पर पहुंचकर आवश्यक कार्रवाई की 
और शव को पोस्टमार्टम के लिए 
नागरिक अस्पताल भेज दिया।
   पुलिस अधिकारियों के अनुसार, 
प्रारंभिक तौर पर मामला आत्महत्या 
का प्रतीत हो रहा है, लेकिन सभी 
पहलुओं को ध्यान में रखते हुए जांच 
की जा रही है। पुलिस यह भी पता 
लगाने में जुटी है कि कैदी ने किन 
परिस्थितियों में यह कदम उठाया 
और घटना के पीछे कोई अन्य 
कारण तो नहीं था।

सोनीपत जेल में हत्या के आरोपी कैदी 
का शव बाथरूम में फंदे से लटका मिला

प्रदेश में कांग्रेस नेता के पोते की 
दिनदहाड़े बस स्टैंड पर घेरकर हत्या 
किए जाने का सनसनीखेज मामला 
सामने आया है। हमलावरों ने युवक 
को चारों तरफ से घेरकर लाठी-डंडों 
व तेजधार हथियारों से हमला किया। 
   उसे बचाने पहुंचे उसके भाई और 
भतीजे पर भी आरोपियों ने हमला 
कर दिया, जिससे दोनों गंभीर रूप से 
घायल हो गए। घायलों को उपचार 
के लिए अस्पताल में भर्ती कराया 
गया है। जानकारी के अनुसार, मृतक 
पहले एक हत्या के मामले में आरोपी 
था और हाल ही में जमानत पर 

जेल से बाहर आया था। पुलिस की 
प्रारंभिक जांच में वारदात के पीछे 
पुरानी आपसी रंजिश की आशंका 
जताई जा रही है। बताया जा रहा 
है कि हमलावरों ने पहले से योजना 
बनाकर बस स्टैंड पर युवक को घेरा 
और उस पर हमला कर दिया।
   हमले के दौरान भाई और भतीजे 
ने बीच-बचाव करने की कोशिश 
की तो आरोपियों ने उन्हें भी निशाना 
बनाया। हमले में तीनों गंभीर रूप से 
घायल हो गए। वारदात को अंजाम 
देने के बाद आरोपी मौके से फरार 
हो गए। घायल युवक को अस्पताल 
पहुंचाया गया, जहां डॉक्टरों ने उसे 
मृत घोषित कर दिया।

बस स्टैंड पर कांग्रेस नेता के पोते की 
घेरकर हत्या, भाई-भतीजा भी गंभीर 

हरियाणा के कृषि एवं किसान 
कल्याण मंत्री श्याम सिंह राणा ने 
अपने कार्यालय में कृषि विभाग के 
अधिकारियों के साथ बैठक की। इस 
दौरान उन्होंने बताया कि प्रदेश में 
“वाटर सिक्योर हरियाणा” कार्यक्रम 
को लागू किया जाएगा। 
   कृषि एवं किसान कल्याण 
मंत्री ने बताया कि “इस कार्यक्रम 
अथवा योजना का मुख्य उद्देश्य 
सब-सरफेस और वर्टिकल ड्रेनेज 
तकनीकों के माध्यम से सेम प्रभावित 
भूमि को उपजाऊ बनाना, जल-दक्ष 
फसलों और आधुनिक तकनीकों को 

प्रोत्साहित करना, जलवायु-स्मार्ट 
कृषि पद्धतियों को अपनाना और 
अधिक पानी की खपत वाली फसलों 
का क्षेत्रफल कम करके किसानों की 
आय में वृद्धि करना है।” 
   कार्यक्रम को क्लस्टर-आधारित 
रणनीति के तहत लागू किया जाएगा। 
जलभराव और लवणता सुधार के 
लिए झज्जर और रोहतक सहित अन्य 
प्रभावित जिलों के क्लस्टर-13 में 
2.0 लाख एकड़ भूमि को लक्षित 
किया गया है, जिसमें चरणबद्ध 

तरीके से ड्रेनेज सिस्टम स्थापित 
किए जाएंगे। फसल विविधीकरण 
और पानी की बचत के उद्देश्य से 
कुरुक्षेत्र, कैथल, जींद और करनाल 
के क्लस्टर-5 में 5.0 लाख एकड़ 
क्षेत्र में धान की सीधी बिजाई  का 
लक्ष्य निर्धारित किया गया है। 
   वहीं क्लस्टर-13 में 1.12 
लाख एकड़ क्षेत्र में ‘मेरा पानी 
मेरी विरासत’ के तहत वैकल्पिक 
फसलों को बढ़ावा दिया जाएगा। इस 
कार्यक्रम को वर्ष 2026 से 2032 
तक कुल छह वर्षों की अवधि में 
लागू करने का प्रस्ताव है, जिसकी 
कुल अनुमानित लागत ₹5,714.80 
करोड़ तय की गई है।

हरियाणा में कृषि में जल दक्षता को बढ़ावा के 
लिए कार्यक्रम होगा लागू : श्याम सिंह राणा

{मुख्यमंत्री नायब सिंह सैनी 
ने तीज महोत्सव में की बतौर 
मुख्य अतिथि शिरकत

घन्नौर में आयोजित कार्यक्रम में 
मुख्यमंत्री नायब सैनी ने अपने 
संबोधन में कहा कि इतने बड़े 
जनसमूह में मुझे शक्ति और 
संस्कृति दिखाई दे रही है। तीज के 
पवित्र त्योहार की सभी माताओं 
और बहनों को बधाई देता हूं। तीज 
सिर्फ त्यौहार नहीं सुहाग, सौभाग्य, 
प्यार, श्रद्धा और हमारे सभ्यचारक 
विरासत का पर्व है।
  तीज के साथ मायके की याद, 
बहनों का मिलन, सहेलियों की हंसी 
और परिवार के प्यार की मिठास 
जुड़ी है। आज घन्नौर की पावन 
धरती पर आकर ऐसा लग रहा है 
जैसे अपनी बहनों के मायके आया 
हूं। तीज का यह पर्व हरियाणा और 
पंजाब की साझी संस्कृति है जो राज्य 
की सरहदों से भी बड़ी है। आज 
आपका भाई नायब अपनी बहनों के 
बीच कोथली लेकर आया है।

   ‘प्रधानमंत्री नरेंद्र मोदी ने 22 
जनवरी 2015 को बेटी बचाओ 
बेटी पढ़ाओ अभियान की शुरुआत 
की थी । यह समाज की सोच को 
बदलने का राष्ट्रीय संकल्प है। 
आज हमारी बेटियां हर क्षेत्र में देश 
का मान बढ़ा रही है। हरियाणा में 
डबल इंजन सरकार ने महिलाओं को 
आगे लाने के लिए अनेक कार्य किए 
हैं’। हरियाणा में दीनदयाल लाडो 
लक्ष्मी योजना के तहत महिलाओं 
को हर महीने 2100 रुपए की 
आर्थिक सहायता दी जा रही है । 
आज महिलाएं उत्पाद बना रही हैं, 
डिजिटल दुनिया से जुड़ रही हैं और 
परिवारों को रोजगार देने का मौका 
पैदा कर रही है। 
   आखिर में सीएम सैनी ने कहा- 
‘महिलाओं को किसी के सहारे नहीं 
बल्कि अपने पैरों पर खड़ा करने 
की ताकत देना ही असली महिला 
सशक्तिकरण है। पंजाब ने देश को 
अन्न, हिम्मत, बलिदान और सरहदों 
की रक्षा करने वाले वीर दिए हैं। 
पंजाब के नौजवानों के हाथ में नशा 
नहीं किताब और हुनर होना चाहिए।

हरियाणा-पंजाब की संस्कृति साझी 
पर्व भी एक जैसे: सीएम नायब सैनी

{कुरुक्षेत्र में कचरे के पास 
रातभर डटे रहे कर्मचारी

अपनी मांगों को लेकर 
अनिश्चितकालीन हड़ताल पर 
चल रहे नगर निकाय के सफाई 
कर्मचारियों ने अब शहर में जमा 
कूड़े के ढेरों की रातभर निगरानी 
शुरू कर दी है। कर्मचारियों को 
आशंका है कि प्रशासन उनकी 
गैरमौजूदगी का फायदा उठाकर रात 
के समय वैकल्पिक व्यवस्था के 
जरिए कचरा उठवा सकता है। इसी 
के चलते कर्मचारी शहर के अलग-
अलग हिस्सों में जमा कचरे के पास 
पूरी रात तैनात रहे।
   सफाई कर्मचारियों की हड़ताल 
के कारण शहर के कई इलाकों में 
बड़ी मात्रा में कूड़ा जमा हो गया 
है। सड़कों और सार्वजनिक स्थानों 
पर कचरे के ढेर बढ़ने से लोगों को 
परेशानी का सामना करना पड़ रहा 
है। लंबे समय से सफाई व्यवस्था 
प्रभावित होने के कारण दुर्गंध के 
साथ-साथ संक्रमण और बीमारियां 
फैलने की आशंका भी बढ़ गई 
है। वहीं कर्मचारी अपनी मांगों पर 
अड़े हुए हैं और उनका कहना है 
कि मांगें पूरी होने तक वे काम पर 
वापस नहीं लौटेंगे। कर्मचारियों के 
अनुसार, उन्हें सूचना मिली थी 

कि प्रशासन रात के समय टिप्परों 
की मदद से शहर में जमा कचरा 
उठवाने की कोशिश कर सकता है। 
इसके बाद उन्होंने अलग-अलग 
स्थानों पर पहरा देना शुरू कर 
दिया। कर्मचारियों का दावा है कि 
कचरा उठाने के लिए टिप्परों को 
भेजने का प्रयास किया गया, लेकिन  
मौके पर मौजूद कर्मचारियों के 
विरोध के चलते यह कार्रवाई आगे 
नहीं बढ़ सकी।
   थानेसर इकाई के प्रधान सुनील 
लोहत ने कहा कि सफाई कर्मचारी 
अपनी मांगों को लेकर एकजुट हैं। 
उन्होंने स्पष्ट किया कि जब तक 
उनकी मांगों पर समाधान नहीं 
होता, तब तक हड़ताल जारी रहेगी। 
उन्होंने यह भी कहा कि प्रशासन की 
ओर से जबरन कचरा उठवाने की 
कोशिश का कर्मचारी विरोध करेंगे।
सुनील लोहत ने बताया कि संगठन 
के राज्य स्तरीय नेता भी कुरुक्षेत्र 
पहुंच रहे हैं। उनके साथ चर्चा के 
बाद हड़ताल को लेकर आगे की 
रणनीति तय की जाएगी। 
   माना जा रहा है कि राज्य 
स्तरीय नेताओं की बैठक के बाद 
आंदोलन को लेकर कोई बड़ा 
फैसला लिया जा सकता है। इधर, 
सफाई कर्मचारियों की हड़ताल लंबी 
खिंचने से शहर में कचरा प्रबंधन 
की समस्या गंभीर होती जा रही है।

मांगें मनवाने के लिए अब कूड़े 
के ढेरों पर  लगने लगा पहरा 

बहादुरगढ़ में सफाई कर्मचारियों की 
हड़ताल के बीच शुक्रवार को उस 
समय माहौल गरमा गया, जब अपनी 
मांगों को लेकर प्रदर्शन कर रहे 
कर्मचारियों और निर्दलीय विधायक 
राजेश जून के बीच तीखी नोकझोंक 
हो गई। प्रदर्शनकारी विधायक के 
कार्यालय का घेराव करने पहुंचे थे। 
   इस दौरान विधायक ने सफाई 
कर्मचारियों के जिला प्रधान राजेंद्र से 
माइक छीन लिया, जिसके बाद दोनों 
पक्षों में काफी गहमागहमी देखने को 
मिली। सफाई कर्मचारी अपनी मांगों 
को लेकर थाली और प्लेट बजाते हुए 
विधायक कार्यालय के बाहर प्रदर्शन 
कर रहे थे। कर्मचारियों का कहना था 
कि उनकी समस्याओं को लगातार 
नजरअंदाज किया जा रहा है। 
   प्रदर्शन के दौरान विधायक राजेश 
जून मौके पर पहुंचे और उन्होंने 
हड़ताल को लेकर नाराजगी जताई। 
विधायक ने आरोप लगाया कि सफाई 
कर्मचारियों की लगातार हड़ताल के 
कारण शहर की सफाई व्यवस्था 
बुरी तरह प्रभावित हो रही है और 
आम लोगों को परेशानी उठानी पड़ 
रही है। उन्होंने कहा कि करीब 16 
दिनों से सफाई व्यवस्था प्रभावित है। 
विधायक ने कर्मचारियों से काम पर 

लौटने की अपील करते हुए कहा कि 
यदि वे काम नहीं करना चाहते तो 
नौकरी छोड़ सकते हैं। राजेश जून 
ने सफाई कर्मचारियों के नेता राजेंद्र 
को संबोधित करते हुए कहा कि उन्हें 
किसी समाज का ठेकेदार बनने के 
बजाय कर्मचारियों और शहर की 
समस्याओं पर ध्यान देना चाहिए। 
उन्होंने कहा कि बार-बार हड़ताल 
से जनता को परेशानी होती है और 
इससे किसी को लाभ नहीं मिलेगा।
   वहीं प्रदर्शनकारी कर्मचारियों 
ने विधायक के रवैये पर नाराजगी 
जताई। उनका कहना था कि वे 
अपनी मांगों को लेकर विधायक को 
ज्ञापन देने पहुंचे थे, लेकिन उन्हें 
अपनी बात रखने का पर्याप्त अवसर 
नहीं मिला। विवाद बढ़ने के बाद 
कर्मचारी बिना ज्ञापन सौंपे ही वहां से 
लौट गए। इस दौरान महिला सफाई 
कर्मचारियों और विधायक के बीच 
भी बहस होने की बात सामने आई।
   विधायक राजेश जून ने बाद में 
कहा कि उनके करीब 22 महीने के 
कार्यकाल में सफाई कर्मचारी छह 
बार हड़ताल कर चुके हैं। वह सफाई 
कर्मचारियों की मांगों के खिलाफ नहीं 
हैं और विधानसभा के पिछले सत्र 
में भी उन्होंने उनकी समस्याओं को 
उठाया था। वह सरकार के सामने 
उनकी मांगें रखेंगे।

बहादुरगढ़ में सफाईकर्मियों और 
विधायक राजेश जून में झड़प

समर न्यूज | गुरुग्राम

मुख्यमंत्री के काफिले को काले झंडे 
दिखाकर विरोध प्रदर्शन करने के 
मामले में पुलिस प्रशासन ने बड़ी 
कार्रवाई की है। 
   सुरक्षा व्यवस्था में लापरवाही 
बरतने के आरोप में कुल 10 
पुलिसकर्मियों को निलंबित किया 
गया है। इनमें सिविल लाइंस थाने 

में तैनात एसएचओ विजेंद्र कुमार, 
दो एएसआई, हेड कांस्टेबल और 
कांस्टेबल समेत नौ पुलिसकर्मी 
शामिल हैं। 
   इसके अलावा एसआईएस ब्रांच 
में तैनात एएसआई अमित कुमार को 
भी सस्पेंड किया गया है। दरअसल, 
मुख्यमंत्री के गुरुग्राम पहुंचने के 
दौरान कांग्रेस जिला अध्यक्ष पंकज 
डावर और वर्धन यादव के नेतृत्व 

में कांग्रेस कार्यकर्ता अचानक सड़क 
पर पहुंच गए। प्रदर्शनकारियों ने 
मुख्यमंत्री के काफिले के सामने 
काले झंडे लहराते हुए सरकार के 
खिलाफ नारेबाजी की। 
   काफिले के सामने इस तरह 
प्रदर्शन होने को पुलिस की सुरक्षा 
व्यवस्था में गंभीर चूक माना गया, 
जिसके बाद संबंधित पुलिसकर्मियों 
पर निलंबन की कार्रवाई की गई। इस मामले में गुरुग्राम पुलिस ने रात आठ कांग्रेस कार्यकर्ताओं को 

गिरफ्तार किया है। दर्ज एफआईआर 
में कांग्रेस जिला अध्यक्ष पंकज डावर 
और वर्धन यादव के नाम भी शामिल 
किए गए हैं। 
   हालांकि, दोनों नेताओं की 
गिरफ्तारी को लेकर पुलिस की ओर 
से फिलहाल आधिकारिक पुष्टि नहीं 
की गई है। दोनों के मोबाइल फोन बंद 
बताए जा रहे हैं। सूत्रों के अनुसार, 
पुलिस ने दोनों नेताओं को हिरासत 

में लिया है, लेकिन पुलिस अधिकारी 
इस संबंध में कोई जानकारी देने से 
बच रहे हैं।
   कांग्रेस कार्यकर्ताओं की गिरफ्तारी 
के विरोध में शनिवार दोपहर कई 
पार्टी कार्यकर्ता सिविल लाइंस थाने 
के बाहर पहुंच गए। उन्होंने पुलिस 
से गिरफ्तार किए गए कार्यकर्ताओं 
के बारे में जानकारी मांगी और आगे 
की कार्रवाई को लेकर जानकारी ली। 

पुलिस गिरफ्तार कांग्रेस कार्यकर्ताओं 
को डीसीपी वेस्ट के समक्ष पेश 
करने के लिए लेकर गई।
   पुलिस अब पूरे घटनाक्रम की जांच 
कर रही है। जांच में प्रदर्शनकारियों 
की भूमिका के साथ-साथ मुख्यमंत्री 
के काफिले की सुरक्षा में हुई चूक के 
कारणों को भी खंगाला जा रहा है। 
मामले में पुलिस की कार्रवाई आगे 
भी जारी रहने की संभावना है।

सीएम के काफिले को काले झंडे दिखाना पड़ा महंगा, 10 पुलिसकर्मी सस्पेंड, 8 कांग्रेसी गिरफ्तार

समर न्यूज | सांगवान

जिले के गांव सांगवान स्थित 
सरकारी प्राइमरी स्कूल में मिड-डे 
मील के राशन में कीड़े और चींटियां 
मिलने के मामले में शिक्षा विभाग ने 
कड़ी कार्रवाई की है। 
   जिला मौलिक शिक्षा अधिकारी 
विनय कुमार जिंदल ने मामले में 
लापरवाही पाए जाने पर एक शिक्षक 
को निलंबित कर दिया है, जबकि 
दूसरे शिक्षक को कारण बताओ 
नोटिस जारी किया गया है। दो कुक 
को भी हटा दिया गया है। मामला  
सामने आया, जब कॉकरोच जनता 

पार्टी की टीम ने ‘स्कूल ठीक करो’ 
अभियान के तहत सांगवान के 
सरकारी प्राइमरी स्कूल का निरीक्षण 
किया। टीम ने स्कूल की व्यवस्थाओं 
से संबंधित वीडियो भी रिकॉर्ड 
किया, जिसमें मिड-डे मील के लिए 
रखे राशन की स्थिति दिखाई गई। 
वीडियो में फर्श पर रखे गेहूं में कीड़े 
चलते नजर आए। वहीं पॉलीथीन में 
रखी मूंगफली के दानों में भी चींटियां 

दिखाई दीं। निरीक्षण के दौरान टीम ने 
स्कूल की इमारत की दीवारों में दरारें 
और खराब स्थिति में पड़े शौचालयों 
की ओर भी ध्यान दिलाया। स्कूल में 
40 विद्यार्थी अध्ययनरत हैं, जबकि 
उनके लिए तीन शिक्षक नियुक्त हैं। 
   इनमें से दो शिक्षकों की 
एसआईआर ड्यूटी लगी हुई है। ऐसे 
में स्कूल की शैक्षणिक और अन्य 
व्यवस्थाओं की जिम्मेदारी फिलहाल 
एक शिक्षक के भरोसे है। सीजेपी 
सदस्य लोकेश ने शिक्षा विभाग की 
कार्रवाई पर सवाल उठाते हुए कहा 
कि शिक्षक को निलंबित करने से 
समस्या का समाधान नहीं होगा। 

सरकारी स्कूल के मिड-डे मील के राशन में 
मिले कीड़े: शिक्षक सस्पेंड, दो कुक हटाए गए

समर न्यूज | सिरसा

सिरसा में सफाई कर्मचारियों की 
17 दिनों से जारी हड़ताल शनिवार 
को उस समय तनावपूर्ण हो गई, 
जब शहर में जमा कचरे को उठाने 
पहुंची जिला प्रशासन की टीम 
और प्रदर्शनकारी कर्मचारियों के 
बीच विवाद हो गया। दोनों पक्षों के 
बीच तीखी बहस के बाद धक्का-
मुक्की की स्थिति बन गई। हालात 
को नियंत्रित करने के लिए पुलिस 
ने करीब 40 सफाई कर्मचारियों को 
हिरासत में ले लिया।
   पुलिस की कार्रवाई के बाद 
सफाई कर्मचारियों में रोष फैल 
गया। कर्मचारियों ने अपने साथियों 
की गिरफ्तारी के विरोध में सिटी 
थाना पहुंचकर घेराव किया और 
थाने के बाहर धरना शुरू कर 
दिया। प्रदर्शनकारियों ने सरकार 
और प्रशासन के खिलाफ नारेबाजी 
करते हुए आरोप लगाया कि उनकी 
मांगों पर गंभीरता से विचार करने के 
बजाय उनके आंदोलन को दबाने का 
प्रयास किया जा रहा है।
   सफाई कर्मचारियों का कहना है 
कि वे पिछले 17 दिनों से अपनी 
मांगों को लेकर शांतिपूर्ण तरीके से 
हड़ताल कर रहे हैं। कर्मचारियों के 
अनुसार, सरकार की ओर से पहले 
किए गए आश्वासनों को पूरा नहीं 
किया गया है। उनका आरोप है 
कि शनिवार को प्रशासन ने पुलिस 
की मौजूदगी में कचरा उठाने की 
कोशिश की, जिसका कर्मचारियों 

ने विरोध किया। इसी दौरान दोनों 
पक्षों में विवाद बढ़ गया और कई 
कर्मचारियों को हिरासत में ले लिया 
गया। सफाई कर्मचारी राजेश ने कहा 
कि वे लंबे समय से अपनी मांगों को 
लेकर आंदोलन कर रहे हैं, लेकिन 
उनकी समस्याओं का समाधान नहीं 
किया गया। उन्होंने आरोप लगाया 
कि प्रशासन ने बातचीत के बजाय 
जबरन सफाई व्यवस्था बहाल करने 
का प्रयास किया। 
   कर्मचारियों ने चेतावनी दी कि 
जब तक हिरासत में लिए गए 
साथियों को रिहा नहीं किया जाता 
और उनकी मांगों पर ठोस फैसला 
नहीं होता, तब तक सिटी थाने के 
बाहर उनका धरना जारी रहेगा। वहीं, 
17 दिनों से सफाई कर्मचारियों की 
हड़ताल के कारण सिरसा शहर में 
जगह-जगह कचरे के ढेर लगे हुए हैं। 
इससे आम लोगों को भी परेशानी का 
सामना करना पड़ रहा है और शहर 
की सफाई व्यवस्था प्रभावित हुई है। 
   प्रशासन की ओर से कचरा उठाने 
की कोशिश के बाद कर्मचारियों के 
साथ टकराव की स्थिति पैदा होने 
से मामला और गंभीर हो गया है। 
फिलहाल सिटी थाने के बाहर 
पुलिस बल तैनात किया गया है। 
कर्मचारियों के धरने के चलते इलाके 
में तनावपूर्ण स्थिति बनी हुई है। 
प्रशासन के सामने एक ओर शहर 
की सफाई व्यवस्था बहाल करने की 
चुनौती है, तो दूसरी ओर कर्मचारियों 
के साथ बातचीत कर गतिरोध 
समाप्त करने की जिम्मेदारी भी है।

सफाई कर्मचारियों की हड़ताल का 17वां दिन, सिरसा में 
पुलिस के साथ धक्का-मुक्की के बाद 40 हिरासत में

डीजीसीए ने दोनों नए हवाई मार्गों व उड़ानों के प्रस्तावित शेड्यूल को मंजूरी दी राहत

गुरुग्राम में काफिले के सामने प्रदर्शन को सुरक्षा-व्यवस्था में गंभीर चूक माना गया,  कांग्रेस जिला अध्यक्ष पंकज डावर और वर्धन यादव के नेतृत्व में हुआ था प्रदर्शन

धर्मवीर | मंडी
समर न्यूज 

मंडी में भ्यूली पुल से बिजनी तक 
सड़क की देखरेख और मरम्मत 
की जिम्मेदारी अब भारतीय राष्ट्रीय 
राजमार्ग प्राधिकरण (एनएचएआई) 
के अधीन आ गई है। इस हिस्से को 
मंडी-पधर राष्ट्रीय राजमार्ग में शामिल 
किए जाने के बाद यहां सुधार और 
रखरखाव के कार्य तेज कर दिए गए 
हैं। सड़क की मरम्मत के लिए करीब 
6.5 करोड़ रुपये खर्च किए जा रहे 

हैं। एनएचएआई के प्रोजेक्ट डायरेक्टर 
वरुण चारी ने बताया कि भ्यूली से 
बिजनी तक विकास व मरम्मत कार्य 
गावर कंस्ट्रक्शन लिमिटेड के माध्यम 
से कराए जा रहे हैं। 
   पिछले वर्ष बरसात के दौरान 
सड़क और आसपास के क्षेत्रों में 
हुए नुकसान की भरपाई के लिए 
यह राशि खर्च की जा रही है। जिला 
प्रशासन और नगर निगम की ओर से 
दिए गए निर्देशों के आधार पर सुरक्षा 
और सड़क सुधार से जुड़े कार्यों को 
प्राथमिकता दी जा रही है।

मंडी में भ्यूली-बिजनी एनएच की मरम्मत पर 
6.5 करोड़ रु. खर्च, बरसात बाद होगी टारिंग

राहुल चावला | धर्मशाला
समर न्यूज 

हिमाचल प्रदेश विधानसभा के मानसून 
सत्र की शुरुआत के साथ ही राष्ट्रगान 
को लेकर सियासी विवाद तेज हो 
गया है। विधानसभा में राष्ट्रगान के 
दौरान भाजपा विधायकों पर नारेबाजी 
करने के आरोपों के विरोध में कांग्रेस 
ने धर्मशाला में धरना-प्रदर्शन किया। 
उपायुक्त कार्यालय परिसर के बाहर 
राज्यसभा सांसद अनुराग शर्मा की 
अगुवाई में कांग्रेस कार्यकर्ताओं ने 

प्रदर्शन कर राष्ट्रगान और राष्ट्रगीत 
के सम्मान का मुद्दा उठाया। अनुराग 
शर्मा ने भाजपा पर निशाना साधते 
हुए कहा कि आजादी के बाद से 
संसद और विधानसभा के सत्रों की 
शुरुआत राष्ट्रगान ‘जन गण मन’ से 
करने की परंपरा रही है, जबकि सत्र 
के समापन पर राष्ट्रगीत ‘वंदे मातरम’ 
गाया जाता है। उन्होंने आरोप लगाया 
कि विधानसभा के मानसून सत्र के 
पहले दिन राष्ट्रगान के दौरान भाजपा 
विधायकों ने नारेबाजी की और उसी 
समय राष्ट्रगीत गाने की मांग उठाई।

राष्ट्रगान के सम्मान में कांग्रेस का धरना 
अनुराग शर्मा ने भाजपा पर साधा निशाना

संजू | धर्मशाला
समर न्यूज 

भाजपा विधायक और पूर्व मंत्री 
सुधीर शर्मा ने पुलिस अधिकारियों 
के खिलाफ विशेषाधिकार हनन का 
नोटिस दिया है। उन्होंने इस संबंध 
में विधानसभा अध्यक्ष कुलदीप सिंह 
पठानिया को पत्र सौंपकर कार्रवाई 
की मांग की है। 
   सुधीर शर्मा के मुताबिक, यह 
नोटिस पुलिस प्रमुख समेत तीन 
अधिकारियों के खिलाफ दिया 
गया है। सुधीर शर्मा का आरोप है 
कि हिमाचल प्रदेश विधानसभा 
का मानसून सत्र चल रहा है और 
इसी दौरान विजिलेंस अधिकारियों 
ने उन्हें जांच के सिलसिले में 
पूछताछ के लिए बुलाया। उन्होंने 

इसे विधानसभा सदस्य के तौर पर 
उनके विशेषाधिकार का उल्लंघन 
बताते हुए मानसिक प्रताड़ना 
का प्रयास करार दिया। भाजपा 
विधायक ने कहा कि जिस मामले 
में जांच चल रही है, वह धर्मशाला 
में दर्ज है, जबकि उन्हें पूछताछ 
के लिए शिमला स्थित कार्यालय 
बुलाया गया। उनका कहना है कि 
विधानसभा सत्र के दौरान इस तरह 
से जांच के लिए बुलाना उचित नहीं 
है। उन्होंने विधानसभा अध्यक्ष से पूरे 
मामले का संज्ञान लेकर नियमानुसार 
कार्रवाई करने की उम्मीद जताई है।
   सुधीर शर्मा ने कहा कि 
विधानसभा का सत्र एक महत्वपूर्ण 
संवैधानिक प्रक्रिया है और इस दौरान 
किसी विधायक को जांच के नाम 
पर परेशान नहीं किया जाना चाहिए। 

सुधीर शर्मा ने पुलिस अधिकारियों पर 
लगाया विशेषाधिकार हनन का आरोप

समर न्यूज | शिमला

हिमाचल में 25 साल से बंद लॉटरी 
व्यवस्था को दोबारा शुरू करने की 
प्रक्रिया निर्णायक चरण में पहुंच गई 
है। वित्त विभाग के तहत निदेशालय 
कोषागार, लेखा एवं लॉटरी ने पेपर 
और ऑनलाइन लॉटरी की बिक्री 
के लिए सोल सेलिंग एजेंट नियुक्त 
करने को ई-टेंडर जारी कर दिया 
है। सरकार ने लॉटरी संचालन 
को डिजिटल, पारदर्शी और कड़े 
नियमन के तहत चलाने की तैयारी 
की है। टेंडर की शर्तों के मुताबिक 
प्रतिदिन अधिकतम 12 लॉटरी ड्रॉ 
आयोजित किए जा सकेंगे। 
   इसके अलावा साल में तीन बंपर 
ड्रॉ होंगे। राष्ट्रीय महत्व के दिनों 26 
जनवरी, 15 अगस्त और दो अक्टूबर 
को ड्रॉ आयोजित नहीं किया जाएगा। 
सभी ड्रॉ हिमाचल प्रदेश के किसी 
सार्वजनिक स्थान पर ड्रॉ जजों की 
मौजूदगी में होंगे। स्वतंत्र पर्यवेक्षकों 
और अधिकृत अधिकारियों की 
निगरानी में पूरी प्रक्रिया संपन्न कराई 
जाएगी। डिजिटल ड्रॉ सिस्टम 
अपनाने का विकल्प भी रखा गया है। 
सोल सेलिंग एजेंट को सरकार को 
प्रतिवर्ष 10 करोड़ रुपये लाइसेंस 
फीस देनी होगी।

हिमाचल में 25 साल बाद 
फिर से शुरू होगी लॉटरी

संजू | शिमला
समर न्यूज

हिमाचल प्रदेश विधानसभा के 
मानसून सत्र के दूसरे दिन भी राष्ट्रगान 
और राष्ट्रगीत को लेकर सत्ता पक्ष और 
विपक्ष के बीच राजनीतिक टकराव 
जारी रहा। उप मुख्यमंत्री मुकेश 
अग्निहोत्री ने भाजपा पर राष्ट्रगान 
के मुद्दे को लेकर राजनीति करने का 
आरोप लगाया। 
   उन्होंने नेता प्रतिपक्ष जयराम ठाकुर 
को चुनौती देते हुए कहा कि वह 
विधानसभा सदन में पूरा राष्ट्रगीत गाएं, 
सत्ता पक्ष के विधायक उनके पीछे 
राष्ट्रगीत दोहराएंगे। मुकेश अग्निहोत्री 
ने कहा कि कांग्रेस विधायक दल 
राष्ट्रगान और राष्ट्रगीत दोनों की गरिमा 
को लेकर गंभीर है। उप मुख्यमंत्री ने 

भाजपा पर राष्ट्रगान और राष्ट्रगीत को 
लेकर दोहरा रवैया अपनाने का आरोप 
लगाते हुए कहा कि विपक्ष को इस मुद्दे 
पर राजनीति करने के बजाय सदन की 
गरिमा बनाए रखनी चाहिए। 
   उन्होंने कहा कि नेता प्रतिपक्ष जयराम 
ठाकुर सदन में पूरा राष्ट्रगीत गाएं और 
उनके पीछे कांग्रेस विधायक दल भी 
उसका गायन करेगा। अग्निहोत्री ने 
कहा कि स्वतंत्रता दिवस के कार्यक्रमों 
में भी राष्ट्रगीत का सामूहिक गायन 

हुआ है। अग्निहोत्री ने कहा कि नेता 
प्रतिपक्ष जिस घटनाक्रम को लेकर 
सवाल उठा रहे हैं, वे उस समय सदन 
में मौजूद नहीं थे। 
  इसलिए उन्हें पूरे मामले की सही 
जानकारी नहीं है। उन्होंने सरकार पर 
गलत जानकारी देने के आरोपों को 
खारिज करते हुए कहा कि सरकार 
तथ्यों के आधार पर अपनी बात रख 
रही है। उप मुख्यमंत्री ने इस दौरान 
भाजपा पर अन्य मुद्दों से जनता का 

ध्यान भटकाने का आरोप भी लगाया। 
उन्होंने पेपर लीक, महंगाई और चंदे 
से जुड़े मामलों का जिक्र करते हुए 
कहा कि इन मुद्दों पर केंद्र सरकार से 
सवाल पूछे जा रहे हैं। उन्होंने राम 
मंदिर से जुड़े चंदे के विवाद का भी 
उल्लेख किया और कहा कि हिमाचल 
में मंदिरों में आने वाले चढ़ावे की 
पारदर्शी तरीके से गिनती और निगरानी 
के लिए नई व्यवस्था लागू की गई 
है। मुकेश अग्निहोत्री के अनुसार, 

हिमाचल प्रदेश के 36 प्रमुख मंदिरों 
में श्रद्धालुओं की ओर से करीब 450 
करोड़ रुपये का चढ़ावा दिया गया है। 
उन्होंने बताया कि मंदिरों में चढ़ावे की 
गिनती को लेकर नई गाइडलाइन जारी 
की गई है और निगरानी व्यवस्था को 
मजबूत करने के निर्देश दिए गए हैं।
   वहीं, विधानसभा में नेता प्रतिपक्ष 
जयराम ठाकुर ने प्वाइंट ऑफ ऑर्डर 
के तहत पिछले दिन राष्ट्रगान को 
लेकर हुए विवाद का मुद्दा उठाया। 
उन्होंने कहा कि राष्ट्रगान के दौरान 
सदन के सभी सदस्य सम्मान में खड़े 
हुए थे और किसी तरह का अपमान 
नहीं हुआ। उन्होंने सत्ता पक्ष के 
आरोपों पर सवाल उठाते हुए कहा 
कि यदि किसी सदस्य ने राष्ट्रगान का 
अपमान किया है तो उसका वीडियो 
सदन में दिखाया जाना चाहिए।

मुकेश अग्निहोत्री की जयराम ठाकुर को चुनौती- सदन में पूरा राष्ट्रगीत गाएं
 उपमुख्यमंत्री ने भाजपा पर राष्ट्रगान और राष्ट्रगीत को लेकर दोहरा रवैया अपनाने का लगाया आरोप सियासत

राहुल चावला | धर्मशाला
समर न्यूज 

कांगड़ा एयरपोर्ट विस्तार से 
प्रभावित गग्गल पंचायत लाइन के 
करीब 70-80 परिवारों ने उचित 
मुआवजे, पुनर्वास एवं पुनर्स्थापन 
(आरएंडआर) की मांग को लेकर 
उपायुक्त कार्यालय पहुंचकर अपनी 
आवाज उठाई। प्रभावित परिवार 
प्रधान दामिनी कटोच के नेतृत्व में 
डीसी से मिले और लंबे समय से 
क्षेत्र में रह रहे परिवारों की स्थिति को 
देखते हुए न्यायसंगत मुआवजा देने 
की मांग रखी। 
   प्रतिनिधिमंडल की अगुवाई कर 
रहीं दामिनी कटोच ने बताया कि 
पंचायत लाइन में रहने वाले करीब 
70-80 परिवार पिछले 60-70 वर्षों 
से यहां निवास कर रहे हैं। उनका 
कहना है कि इनमें कई परिवारों 
को सरकार की ओर से जमीनें भी 
आवंटित की गई थीं। ऐसे में एयरपोर्ट 
विस्तार के कारण इन परिवारों के 
प्रभावित होने की स्थिति में उनके 
पुनर्वास और मुआवजे को लेकर 
सरकार को संवेदनशीलता के साथ 
निर्णय लेना चाहिए। दामिनी कटोच 

के अनुसार, उपायुक्त ने प्रभावित 
परिवारों से पुराने दस्तावेज, जमीन 
से संबंधित रिकॉर्ड और अन्य जरूरी 
फाइलें प्रस्तुत करने को कहा है। इन 
दस्तावेजों की जांच के बाद मामले 
में आगे की कार्रवाई की जाएगी। इस 
मुद्दे को मुख्यमंत्री के समक्ष भी रखने 
की बात कही गई है। उन्होंने बताया 
कि इस मामले को लेकर पहले 
मुख्यमंत्री और शाहपुर विधायक से 
भी मुलाकात की जा चुकी है। 
   उनके अनुसार, मुख्यमंत्री ने 
प्रभावित लोगों को भरोसा दिलाया था 
कि एयरपोर्ट विस्तार के कारण किसी 
भी परिवार को असहाय स्थिति में 
नहीं छोड़ा जाएगा और सरकार की 
ओर से हरसंभव सहायता उपलब्ध 
कराई जाएगी। दामिनी कटोच ने 
कहा कि यदि प्रभावित परिवारों को 
केवल एक प्रतिशत के हिसाब से 
मुआवजा दिया जाता है, तो इससे 
उनका भविष्य सुरक्षित नहीं होगा। 
कई स्थानों पर करीब तीन मरले 
जमीन में तीन से चार परिवार रह रहे 
हैं। ऐसे में महज कुछ लाख रुपये का 
मुआवजा मिलने पर इन परिवारों के 
सामने दोबारा घर और जीवन बसाने 
की गंभीर चुनौती खड़ी हो जाएगी।

एयरपोर्ट विस्तार की जद में आए 
परिवारों ने उठाई मुआवजे की मांग

विकास शर्मा | ऊना
समर न्यूज 

विश्व प्रसिद्ध शक्तिपीठ मां चिंतपूर्णी 
के दरबार में शनिवार को दिल्ली से 
पहुंचे श्रद्धालु हैप्पी जैन और उनके 
परिवार ने माता रानी के चरणों में डेढ़ 
किलो चांदी का भव्य छत्र अर्पित 
किया। परिवार ने मनोकामना पूरी 
होने पर मां का आभार जताते हुए 
पूरे परिवार के साथ मंदिर पहुंचकर 
पूजा-अर्चना की।
   मंदिर पहुंचने पर मुख्य पुजारी एवं 
पुजारी बारीदार सभा के प्रधान रविंदर 
शिंदा, पुजारी सचिन कालिया और 
पुजारी नवीन कालिया ने श्रद्धालु 
परिवार की विधिवत पूजा करवाई। 
पूजा-अर्चना के बाद मंदिर प्रशासन 
और पुजारियों की ओर से परिवार 

को माता की चुनरी और प्रसाद 
भेंट कर सम्मानित किया गया। इस 
अवसर पर मंदिर अधिकारी संजीव 
प्रभाकर भी मौजूद रहे। श्रद्धालु द्वारा 
चढ़ाया गया चांदी का छत्र आकर्षक 
कारीगरी से तैयार किया गया है। 
इसे माता की पावन पिंडी के ऊपर 

स्थापित किया गया। छत्र पर बनी 
छोटी-छोटी सजावटी लड़ियों ने 
इसकी सुंदरता को और बढ़ा दिया, 
जिससे माता की पिंडी का स्वरूप 
और भी भव्य नजर आया।
   हैप्पी जैन ने बताया कि वह पिछले 
कई वर्षों से लगातार मां चिंतपूर्णी के 
दरबार में दर्शन के लिए आते रहे 
हैं। माता रानी की कृपा और पुजारी 
रविंदर शिंदा की अरदास से उनके 
परिवार की एक बड़ी मनोकामना 
पूरी हुई है। इसी खुशी और आभार 
के चलते वह परिवार के साथ माता 
का धन्यवाद करने पहुंचे हैं। उन्होंने 
मां चिंतपूर्णी से प्रार्थना की कि मंदिर 
में दर्शन के लिए आने वाले सभी 
श्रद्धालुओं की मनोकामनाएं पूरी हों 
और हर परिवार के जीवन में सुख, 
समृद्धि और खुशियां आएं।

मनोकामना पूरी होने पर दिल्ली के श्रद्धालु ने मां 
चिंतपूर्णी को चढ़ाया डेढ़ किलो चांदी का छत्र

राकेश | ऊना
समर न्यूज 

प्रसिद्ध पीरनिगाह मंदिर के संचालन 
को लेकर बसोली पंचायत और 
ग्रामीणों का विरोध लगातार तेज होता 
जा रहा है। जिला प्रशासन द्वारा मंदिर 
का संचालन अपने हाथ में लिए जाने 
और पंचायत चुनाव संपन्न होने के 
बाद भी व्यवस्था पंचायत को वापस 
न सौंपे जाने से ग्रामीणों में नाराजगी है। 
   शनिवार को बसोली पंचायत के 
ग्रामीणों ने एमसी पार्क में धरना-
प्रदर्शन किया और प्रशासन के 
खिलाफ जमकर नारेबाजी की। प्रदर्शन 
के दौरान ग्रामीणों ने ‘साड़ा हक एथे 
रख’ के नारे लगाए और स्पष्ट किया 
कि जब तक पीरनिगाह मंदिर का 

संचालन पंचायत को वापस नहीं सौंपा 
जाता, तब तक उनका आंदोलन जारी 
रहेगा। ग्रामीणों ने आरोप लगाया कि 
जिला प्रशासन ने उनकी आवाज को 
दबाने के लिए डीसी कार्यालय परिसर 
में धारा-163 लागू की है। 
   उनका कहना है कि प्रशासन उन्हें 
कार्यालय परिसर में प्रदर्शन करने 
से रोक सकता है, लेकिन अपने 
अधिकारों के लिए आवाज उठाने से 
नहीं रोक सकता। इससे पहले शुक्रवार 
को बसोली पंचायत के बड़ी संख्या 
में ग्रामीण मिनी सचिवालय परिसर 
में धरने पर बैठ गए थे। ग्रामीणों ने 
डीसी कार्यालय का घेराव कर मंदिर 
के संचालन से जुड़ा विवाद जल्द 
सुलझाने की मांग की थी। काफी देर 
तक धरना चलने के बावजूद जब कोई 

समाधान नहीं निकला तो ग्रामीणों ने 
वहीं लंगर लगाया और धरने में मौजूद 
लोगों को भोजन भी करवाया। 
   जिला प्रशासन ने डीसी कार्यालय 
परिसर में 22 से 25 अगस्त तक 
धारा-163 लागू करने के आदेश जारी 
किए हैं। आदेश के तहत परिसर में 
एक समय में तीन से अधिक लोगों 
के एकत्र होने पर रोक लगाई गई है। 
सरकारी कर्मचारियों, सुरक्षा कर्मियों 
और पूर्व अनुमति से आयोजित बैठकों 
में शामिल लोगों को इस से बाहर रखा 
गया है। धारा-163 लागू होने के बाद 
ग्रामीणों ने अपना धरना एमसी पार्क में 
शुरू कर दिया है। ग्रामीणों का कहना 
है कि कई वर्षों से पीरनिगाह मंदिर की 
व्यवस्था बसोली पंचायत के माध्यम 
से होती रही है। 

पीरनिगाह मंदिर संचालन पर बसोली पंचायत 
का धरना जारी, एमसी पार्क में गरजे ग्रामीण

राकेश | ऊना \बंगाणा
समर न्यूज 

कुटलैहड़ भाजपा किसान मोर्चा की 
बैठक शनिवार को बंगाणा स्थित 
भाजपा कार्यालय में आयोजित 
हुई। बैठक में किसान मोर्चा के 
पदाधिकारियों और कार्यकर्ताओं ने 
हिस्सा लिया। 
   भाजपा के वरिष्ठ नेता एवं पूर्व 
विधायक दविंदर कुमार भुट्टो ने 
मुख्य अतिथि के रूप में शिरकत 
करते हुए प्रदेश सरकार और 
स्थानीय प्रशासन की कार्यप्रणाली 

पर सवाल उठाए। दविंदर कुमार 
भुट्टो ने आरोप लगाया कि बंगाणा 
का खंड विकास अधिकारी कार्यालय 
भ्रष्टाचार का अड्डा बन चुका है। 
उन्होंने कहा कि पंचायतों के विकास 
कार्यों के लिए उपलब्ध करोड़ों रुपये 
की राशि करीब छह महीने तक 
लंबित रही और बाद में इसे जल 
शक्ति विभाग मंडल थानाकलां में 

स्थानांतरित कर दिया गया। उन्होंने 
आरोप लगाया कि विकास कार्यों में 
कथित अनियमितताओं के कारण 
क्षेत्र की जनता को परेशानी उठानी 
पड़ रही है। भाजपा नेता ने कहा कि 
कई ठेकेदारों की करोड़ों रुपये की 
भुगतान राशि ट्रेजरी में अटकी हुई है। 
   इससे क्षेत्र में विकास कार्यों की 
गति प्रभावित हो रही है। उन्होंने 
सरकार से सवाल किया कि लंबित 
भुगतान और विकास कार्यों को लेकर 
उसकी नीति क्या है। भुट्टो ने कहा कि 
इन मामलों को लेकर भाजपा जल्द 
ही संबंधित विभागों से विकास कार्यों 

और खर्च का पूरा ब्यौरा जुटाएगी 
तथा जरूरत पड़ने पर बड़े खुलासे 
किए जाएंगे। पूर्व विधायक ने कांग्रेस 
सरकार की चुनावी गारंटियों को 
लेकर भी निशाना साधा। 
   उन्होंने कहा कि सत्ता में आने से 
पहले कांग्रेस ने जनता से दस गारंटियां 
पूरी करने का वादा किया था, लेकिन 
अब सरकार को उन वादों का जवाब 
देना चाहिए। उन्होंने आरोप लगाया 
कि सरकार विकास कार्यों पर ध्यान 
देने के बजाय विपक्षी नेताओं और 
कार्यकर्ताओं के खिलाफ मामले दर्ज 
करवाने में अधिक रुचि ले रही है।

दविंदर भुट्टो ने सरकार पर लगाए भ्रष्टाचार के आरोप

धर्मवीर | मंडी
समर न्यूज 

जोगिंद्रनगर के लक्ष्मी बाजार में तड़के 
एक तेज रफ्तार थार अनियंत्रित होकर 
सड़क किनारे खेतों में जा घुसी। हादसे 
में आयुर्वेदिक अस्पताल पपरोला के 
आठ प्रशिक्षु चिकित्सक घायल हो 
गए। इनमें पांच को गंभीर चोटें आई 
हैं, जबकि तीन घायलों को प्राथमिक 
उपचार के बाद पालमपुर रेफर किया 
गया। पांच अन्य घायलों को उपचार 
के बाद अस्पताल से छुट्टी दे दी गई।
   हादसा सुबह करीब 3 से 4 बजे के 
बीच हुआ। थार में सवार सभी प्रशिक्षु 
चिकित्सक जोगिंद्रनगर में खाना खाने 
के लिए रुके थे। इसके बाद वे पालमपुर 
की ओर लौट रहे थे। लक्ष्मी बाजार 

के पास अचानक चालक का वाहन 
से नियंत्रण हट गया और थार सड़क 
से नीचे खेतों में जा पहुंची। हादसे के 
दौरान सड़क किनारे खड़ी एक स्कूटी 
भी थार की चपेट में आ गई। टक्कर 
इतनी जोरदार थी कि स्कूटी भी वाहन 
के साथ खेतों में जा गिरी। दुर्घटना के 
बाद मौके पर अफरा-तफरी मच गई। 
घायलों को 108 एंबुलेंस की मदद से 
जोगिंद्रनगर अस्पताल पहुंचाया गया, 
जहां चिकित्सकों ने उनका प्राथमिक 

उपचार किया। घायलों की पहचान 
रोहित (25) निवासी पजारठी, 
पांगणा, अंकिता धीमान (25) 
निवासी लंबागांव, जयसिंहपुर, निकिता 
(23) निवासी बडूआ, शिमला, 
सुनीता सेपट (25) निवासी कर्णसर, 
जयपुर, अकन्या (23) निवासी अंब, 
ऊना, धर्मेंद्र कुमार (24) निवासी 
कांडा, करसोग, शुभम (23) निवासी 
पंजयाला, बैजनाथ और एक अन्य 
प्रशिक्षु चिकित्सक के रूप में हुई है। 
   जोगिंद्रनगर थाना प्रभारी रणजीत 
सिंह ने हादसे की पुष्टि की है। उन्होंने 
बताया कि पुलिस टीम ने घटनास्थल 
का निरीक्षण कर लिया है और दुर्घटना 
के कारणों की जांच शुरू कर दी 
गई है। हादसे को लेकर नियमानुसार 
कार्रवाई की जा रही है।

हादसा: मंडी में खेतों में घुसी अनियंत्रित थार, आठ 
प्रशिक्षु चिकित्सक घायल; तीन पालमपुर रेफर

आरविंदर सिंह | हमीरपुर
समर न्यूज 

हिमाचल प्रदेश तकनीकी 
विश्वविद्यालय में विद्यार्थियों की 
विभिन्न मांगों को लेकर अखिल 
भारतीय विद्यार्थी परिषद (एबीवीपी) 
की ओर से शुरू की गई भूख 
हड़ताल शनिवार को तीसरे दिन भी 
जारी रही। एबीवीपी कार्यकर्ताओं ने 
स्पष्ट किया कि जब तक छात्रहित से 

जुड़ी मांगों पर सरकार और प्रशासन 
सकारात्मक कार्रवाई नहीं करते, तब 
तक धरना-प्रदर्शन जारी रहेगा।
   एबीवीपी हमीरपुर इकाई के 
अध्यक्ष भवानी सिंह ने कहा कि 
संगठन की प्रमुख मांगों में तकनीकी 
विश्वविद्यालय में स्थायी कुलपति 
की नियुक्ति, विश्वविद्यालय को 
सेल्फ फाइनेंस व्यवस्था से बाहर 
लाना और सरकार की ओर से पर्याप्त 
वित्तीय सहायता उपलब्ध करवाना 

शामिल है। इसके अलावा विद्यार्थियों 
के लिए हॉस्टल, कैंटीन और अन्य 

मूलभूत सुविधाएं उपलब्ध करवाने 
की भी मांग की जा रही है। भवानी 

सिंह ने आरोप लगाया कि तकनीकी 
विश्वविद्यालय में लंबे समय से 

स्थायी कुलपति का पद खाली है। 
करीब दो वर्ष बीतने के बावजूद 
नियुक्ति नहीं होने से विश्वविद्यालय 
के प्रशासनिक कामकाज पर सवाल 
खड़े हो रहे हैं। 
   उन्होंने कहा कि सरकार को जल्द 
स्थायी कुलपति की नियुक्ति करनी 
चाहिए, ताकि विश्वविद्यालय का 
संचालन बेहतर तरीके से हो सके। 
उन्होंने विश्वविद्यालय की सेल्फ 
फाइनेंस व्यवस्था पर भी सवाल 

उठाए। भवानी सिंह के मुताबिक, 
विद्यार्थियों से विभिन्न पाठ्यक्रमों 
के लिए भारी फीस ली जा रही है, 
जबकि इसके बदले उन्हें अपेक्षित 
सुविधाएं नहीं मिल रही हैं। 
   उन्होंने मांग की कि सरकार 
विश्वविद्यालय को उचित वित्तीय 
सहायता दे, जिससे विद्यार्थियों पर 
फीस का अतिरिक्त बोझ कम किया 
जा सके। एबीवीपी नेताओं ने शिक्षा 
मंत्री और तकनीकी शिक्षा मंत्री के 

इस्तीफे की मांग भी उठाई। भवानी 
सिंह ने कहा कि जब तक उनकी 
मांगें पूरी नहीं होतीं, आंदोलन समाप्त 
नहीं किया जाएगा।
   वहीं एबीवीपी की छात्रा नेहा ने 
कहा कि विश्वविद्यालय में विद्यार्थियों 
से अधिक फीस वसूली जा रही है। 
उन्होंने सरकार से छात्रहित में जल्द 
निर्णय लेने और सभी प्रमुख मांगों 
को जल्द से जल्द पूरा करने की 
अपील की।

तकनीकी विश्वविद्यालय में एबीवीपी की भूख हड़ताल तीसरे दिन जारी, शिक्षा व तकनीकी शिक्षा मंत्री से इस्तीफे की मांग

संजू | शिमला
समर न्यूज 

हिमाचल प्रदेश विधानसभा के 
मानसून सत्र के दूसरे दिन की 
शुरुआत भी राजनीतिक हंगामे के 
साथ हुई। सदन की कार्यवाही शुरू 
होने से पहले ही कांग्रेस और भाजपा 
विधायकों ने विधानसभा परिसर में 
एक-दूसरे के खिलाफ प्रदर्शन और 
नारेबाजी की। 
   कांग्रेस ने भाजपा पर राष्ट्रगान के 
अपमान का आरोप लगाया, जबकि 
भाजपा विधायकों ने सत्ता पक्ष पर 
राष्ट्रीय गीत वंदे मातरम् के अपमान 

का आरोप लगाते हुए विरोध जताया। 
कांग्रेस विधायकों ने विधानसभा 
परिसर में भाजपा के खिलाफ 
धरना देते हुए राष्ट्रगान के कथित 
अपमान को लेकर नाराजगी जताई। 
मुख्यमंत्री सुखविंदर सिंह सुक्खू और 
उपमुख्यमंत्री मुकेश अग्निहोत्री ने 
विपक्ष पर सदन की कार्यवाही बाधित 
करने का आरोप लगाया। 
   मुख्यमंत्री ने कहा कि विपक्ष के 
पास सरकार को घेरने के लिए कोई 
ठोस मुद्दा नहीं है, इसलिए राष्ट्रीय 
गीत को लेकर अनावश्यक विवाद 
खड़ा किया जा रहा है। मुख्यमंत्री 
सुखविंदर सिंह सुक्खू ने कहा कि 

विधानसभा की कार्यवाही निर्धारित 
नियमों के अनुसार चलती है और इसे 
दबाव या हंगामे के जरिए संचालित 
नहीं किया जा सकता। उन्होंने कहा 
कि कांग्रेस राष्ट्रगान और वंदे मातरम् 
दोनों का सम्मान करती है। 
   राष्ट्रीय गीत को सत्र के समापन के 
दौरान गाए जाने की व्यवस्था है और 
विधानसभा अध्यक्ष भी सदन में इस 
संबंध में स्थिति स्पष्ट कर चुके हैं। 
उपमुख्यमंत्री मुकेश अग्निहोत्री ने भी 
भाजपा पर सदन का माहौल खराब 
करने का आरोप लगाया। उन्होंने 
कहा कि विपक्ष को सरकार के 
खिलाफ जनहित से जुड़े मुद्दे उठाने 

चाहिए, लेकिन भाजपा विधायक 
अन्य मुद्दों से ध्यान भटकाने के लिए 
वंदे मातरम् को विवाद का विषय 
बना रहे हैं।
   वहीं, भाजपा विधायकों ने भी 
विधानसभा परिसर में प्रदर्शन करते 
हुए कांग्रेस सरकार के खिलाफ 
नारेबाजी की। नेता प्रतिपक्ष जयराम 
ठाकुर ने आरोप लगाया कि सत्ता पक्ष 
राष्ट्रीय गीत वंदे मातरम् का उचित 
सम्मान नहीं कर रहा है। उन्होंने कहा 
कि राष्ट्रीय गीत को लेकर किसी 
भी तरह की राजनीति स्वीकार नहीं 
की जाएगी और भाजपा इस मुद्दे पर 
अपना विरोध जारी रखेगी। जयराम 

ठाकुर ने कहा कि विधानसभा 
किसी राजनीतिक संगठन के 
फैसलों के आधार पर नहीं, बल्कि 
संवैधानिक और लोकतांत्रिक नियमों 
के तहत चलती है। उन्होंने कांग्रेस 
पर लोकतांत्रिक व्यवस्थाओं को 
कमजोर करने का आरोप लगाया। 
नेता प्रतिपक्ष ने शिमला जिला परिषद 
के चुनाव में देरी का मुद्दा भी उठाया 
और सरकार से चुनाव जल्द कराने 
की मांग की।
   उन्होंने आरोप लगाया कि जिला 
परिषद चुनाव लंबे समय से लंबित 
हैं और अब मामले में अदालत ने 
10 सितंबर की तारीख निर्धारित 
की है। भाजपा ने सरकार से चुनाव 
प्रक्रिया को लेकर स्थिति स्पष्ट करने 
की मांग की है।
   मानसून सत्र के दूसरे दिन सदन 
की कार्यवाही शुरू होने से पहले हुए 
दोनों पक्षों के प्रदर्शनों से विधानसभा 
परिसर में काफी देर तक राजनीतिक 
माहौल गरमाया रहा। राष्ट्रगान और 
वंदे मातरम् को लेकर कांग्रेस और 
भाजपा के बीच आरोप-प्रत्यारोप का 
दौर जारी रहा।

हिमाचल प्रदेश विधानसभा में दूसरे दिन भी रहा हंगामा 
राष्ट्रगान-वंदे मातरम् पर भिड़े कांग्रेस-भाजपा विधायक

गौरव अजनाला ने अर्श बाबा फलाही को हराया, पहलवानों ने दिखाया दमखमदंगल 

सुखगढ़ के छिंझ मेले में सुखमन कोहली ने जीती झंडी की कुश्ती
गुरशरण सिंह | मोहाली

समर न्यूज 

गुग्गा माड़ी कमेटी गांव सुखगढ़ की 
ओर से नगर निवासियों के सहयोग 
से विशाल कुश्ती दंगल का आयोजन 
किया गया। दंगल में झंडी की तीन 
प्रमुख कुश्तियां करवाई गईं, जिनमें 
पहलवानों ने जोरदार प्रदर्शन किया।
   हरिंदर सिंह नंबरदार सुखगढ़ 
ने बताया कि पहली झंडी की 
कुश्ती सुखमन कोहली और गौरव 
अजनाला के बीच हुई। मुकाबला 
बराबरी पर रहने के बाद अंकों के 
आधार पर निर्णय किया गया, जिसमें 
सुखमन कोहली ने पहले अंक 
बनाकर मुकाबला अपने नाम कर 
लिया। दूसरी झंडी की कुश्ती गौरव 

अजनाला और अर्श बाबा फलाही के 
बीच हुई। करीब 20 मिनट तक चले 
कड़े मुकाबले में गौरव अजनाला 
विजेता रहे। तीसरी झंडी की कुश्ती 
जतिन मामूपुर और रजित भुट्टा के 
बीच हुई, जिसमें कुछ ही मिनटों में 
जतिन मामूपुर ने जीत दर्ज कर ली। 
दंगल में करीब 70 कुश्ती मुकाबले 
करवाए गए और सभी के नतीजे 
स्पष्ट रहे। कार्यक्रम में शिरोमणि 

अकाली दल के जिला अध्यक्ष एवं 
हलका इंचार्ज परविंदर सिंह सोहाणा 
मुख्य अतिथि के रूप में शामिल हुए। 
उन्होंने युवाओं को पारंपरिक खेलों 
की ओर प्रेरित करते हुए कहा कि 
कबड्डी, कुश्ती और दौड़ जैसे खेल 
युवाओं को शारीरिक रूप से मजबूत 
बनाने के साथ अनुशासन भी सिखाते 
हैं।  परविंदर सिंह सोहाणा ने मौजूदा 
पंजाब सरकार की खेल नीति पर 

सवाल उठाते हुए आरोप लगाया कि 
सरकार ने खेलों के विकास की दिशा 
में अपेक्षित काम नहीं किया। उन्होंने 
कहा कि पारंपरिक खेलों को बढ़ावा 
देने के लिए जमीनी स्तर पर अधिक 
प्रतियोगिताएं और सुविधाएं उपलब्ध 
कराई जानी चाहिए। 
   इस अवसर पर अवतार सिंह, 
गुरविंदर सिंह, गुरजीत सिंह, गगनदीप 
सिंह, बहादुर सिंह नानूमाजरा, लवली 
लांडरा, डिंपी गिल लांडरा, मोना 
पहलवान भागोमाजरा, रिंपा पहलवान 
गीगेमाजरा, जगतार सिंह पंच, 
फरियाद पंच, शेर मोहम्मद, गुरमीत 
सिंह, हरपाल सिंह, पूर्व सरपंच 
सहित ग्राम पंचायत, स्पोर्ट्स क्लब, 
प्रवासी भारतीय और बड़ी संख्या में 
गांववासी मौजूद रहे।

सैनिटाइजर छिड़ककर नाबालिग किशोरी को 
जिंदा जलाया, गंभीर हालत में पीजीआई रेफर

सागर  पाहवा |  मोहाली
समर न्यूज 

मोहाली में एक नाबालिग किशोरी 
को घर में घुसकर जिंदा जलाने का 
सनसनीखेज मामला सामने आया है। 
परिजनों का आरोप है कि एक युवक 
काफी समय से किशोरी पर उससे 
बात करने का दबाव बना रहा था और 
राह चलते उसे परेशान करता था। 
   शुक्रवार को आरोपी दो साथियों के 
साथ किशोरी के घर पहुंचा। किशोरी 
को घर में अकेला पाकर आरोपियों 
ने कथित तौर पर उस पर सैनिटाइजर 
छिड़ककर आग लगा दी और कमरे 
को बाहर से बंद कर फरार हो गए।  
   आग में किशोरी करीब 80 फीसदी 
झुलस गई। उसे पहले सिविल 
अस्पताल फेज-6 ले जाया गया, 
जहां से गंभीर हालत को देखते हुए 
पीजीआई चंडीगढ़ रेफर कर दिया 
गया। किशोरी के पिता का कहना है कि 
आरोपी युवक काफी समय से उनकी 
बेटी पर उससे बात करने का दबाव 

बना रहा था। आरोप है कि वह कई 
बार राह चलते किशोरी से छेड़छाड़ 
भी कर चुका था। करीब एक महीने 
पहले परिवार ने इसकी शिकायत 
पुलिस को दी थी। उस समय आरोपी 

ने माफी मांग ली थी। परिजनों का 
आरोप है कि इसके बावजूद उसने 
किशोरी को परेशान करना जारी रखा 
और अब उस पर जानलेवा हमला 
कर दिया। घटना की सूचना मिलते 

ही फेज-8बी पुलिस चौकी की टीम 
मौके पर पहुंची और घटनास्थल की 
जांच शुरू की। पुलिस ने मामले में 
आरोपियों के खिलाफ केस दर्ज कर 
जांच शुरू कर दी है। 
   पुलिस ने मुख्य आरोपी को गिरफ्तार 
कर लिया है, जबकि अन्य आरोपियों 
की भूमिका की भी जांच की जा रही 
है। पुलिस पूरे घटनाक्रम, आरोपियों 
की भूमिका और आग लगाने के तरीके 
की जांच कर रही है।

बात करने का दबाव बनाने वाले युवक ने दो साथियों के साथ घर में घुसकर दिया वारदात को अंजाम

पहले कमरे में बंद किया, विरोध पर हुआ विवाद
परिजनों के मुताबिक आरोपी युवक शुक्रवार सुबह करीब 11:30 बजे घर पहुंचा और 
किशोरी को उसके चाचा के कमरे में बंद कर दिया। चाचा ने इसका विरोध किया तो दोनों 
के बीच हाथापाई हुई। इसके बाद चाचा ने किशोरी को उसके कब्जे से छुड़ा लिया। कुछ देर 
बाद किशोरी के पिता और चाचा काम पर चले गए।

दो साथियों के साथ दोबारा घर पहुंचा आरोपी
पिता और चाचा के घर से निकलने के बाद युवक अपने दो चचेरे भाइयों के साथ दोबारा 
वहां पहुंचा। उस समय किशोरी घर में अकेली थी। तीनों ने उसे घेर लिया। आरोप है कि 
इसी दौरान मुख्य आरोपी ने किशोरी पर सैनिटाइजर छिड़ककर आग लगा दी।

80 फीसदी जली किशोरी
आग लगते ही किशोरी चीखने 
लगी। उसकी चीखें सुनकर 
पड़ोसी मौके पर पहुंचे तो कमरे 
का दरवाजा बाहर से बंद मिला। 
पड़ोसियों ने इसकी सूचना परिजनों 
को दी। परिजनों के पहुंचने पर 
ताला तोड़कर किशोरी को कमरे 
से बाहर निकाला गया। तब 
तक उसके शरीर का करीब 80 
फीसदी हिस्सा झुलस चुका था।

सागर पाहवा | मोहाली
समर न्यूज

एयरोसिटी के ए-ब्लॉक में निर्माणाधीन 
एलीट मेडिसिटी अस्पताल की बेसमेंट 
खुदाई के दौरान मिट्टी धंसने से दो 
मजदूरों की मौत के मामले में पुलिस 
ने निर्माण कंपनी कंसोर्ड, फोरमैन 
राम बाबू, साइट इंचार्ज हरिंदर और 
ठेकेदार राजेश चौहान के खिलाफ 
मामला दर्ज किया है। आरोपियों पर 
लापरवाही से मौत और मानव जीवन 
को खतरे में डालने से संबंधित धाराएं 
लगाई गई हैं।
   हादसे में बरेली निवासी मजदूर 
उदयवीर और ओमिंदर की मौत हो 
गई, जबकि अनुज गंभीर रूप से 
घायल हुआ है। पुलिस अधिकारियों के 
अनुसार, निर्माणाधीन अस्पताल की 
इमारत मोहाली के एक प्रमुख जॉइंट 
रिप्लेसमेंट और ऑर्थोपेडिक सर्जन से 
जुड़ी बताई जा रही है।
  जानकारी के अनुसार, साइट पर 
बेसमेंट के लिए करीब 30 फीट गहरी 
खुदाई की गई थी। इसी दौरान सड़क 
की ओर से ढीली हुई मिट्टी का बड़ा 

हिस्सा नीचे काम कर रहे मजदूरों पर 
गिर गया। हादसे में साइट की एक 
साइड वॉल भी गिर गई।
   प्रत्यक्षदर्शियों के अनुसार, सड़क 
से गुजर रहे एक ट्रक के कंपन के 
बाद मिट्टी खिसकने की आशंका 
जताई जा रही है। हालांकि हादसे के 
वास्तविक कारणों की पुष्टि जांच के 
बाद ही होगी।
   स्थानीय पार्षद हरविंदर सिंह बिंदर 
और कुछ स्थानीय लोगों ने आरोप 
लगाया कि गहरी खुदाई के बावजूद 
पर्याप्त सुरक्षा इंतजाम नहीं किए गए 
थे। उन्होंने यह भी दावा किया कि 
पिछले करीब एक महीने से साइट 
पर खतरे को लेकर संबंधित लोगों 

को आगाह किया जा रहा था, लेकिन 
कथित तौर पर इस पर ध्यान नहीं  
दिया गया।
   मोहाली की डिप्टी कमिश्नर कोमल 
मित्तल ने हादसे के कारणों की जांच 
के लिए गमाडा और पुलिस को 
अलग-अलग जांच करने के आदेश 
दिए हैं। गमाडा से यह भी रिपोर्ट मांगी 
गई है कि निर्माण के दौरान बिल्डिंग 
बायलॉज और सुरक्षा मानकों का 
पालन किया गया था या नहीं।
   पुलिस अब निर्माण स्थल की 
जिम्मेदारी, सुरक्षा इंतजाम और हादसे 
से पहले की परिस्थितियों की जांच 
कर रही है। जांच रिपोर्ट के आधार पर 
आगे की कार्रवाई की जाएगी।

दो की मौत, एक घायल: डीसी ने गमाडा और पुलिस से अलग-अलग जांच रिपोर्ट मांगी

एयरोसिटी बेसमेंट हादसा: निर्माण कंपनी समेत 
साइट इंचार्ज, फोरमैन और ठेकेदार पर केस दर्ज

बलौंगी में नशे के 
खिलाफ कार्रवाई, 4 

आरोपी गिरफ्तार

डेराबस्सी के राजिंदरा 
एन्क्लेव से व्यक्ति 
आठ दिन से लापता

सेक्टर-14 में नहीं लगी 
किसान मंडी, निगम और 

विक्रेताओं में विवाद

गुरमीत सिंह | जीरकपुर
समर न्यूज

पटियाला हाईवे स्थित एक पीजी में 
रह रहे पति-पत्नी ने कथित तौर पर 
जहरीला पदार्थ निगल लिया। दोनों 
को गंभीर हालत में जीरकपुर के एक 
निजी अस्पताल में भर्ती करवाया गया, 
जहां डॉक्टरों ने उन्हें मृत घोषित कर 
दिया। पुलिस को मौके से एक 7 पेज 
सुसाइड नोट मिला है, जिसमें उनके 
साथ विदेश भेजने के नाम पर करीब 
36 लाख रुपये की ठगी किए जाने का 
आरोप लगाया गया है।
   मृतकों की पहचान गगनदीप कौर 
निवासी सेखां, बरनाला और उसके 
पति हाकम सिंह निवासी महमदपुर, 
बरनाला के रूप में हुई है। बताया जा 
रहा है कि दोनों ने प्रेम विवाह किया 
था और कुछ समय से जीरकपुर में 
पीजी में रह रहे थे। पुलिस के अनुसार, 
कथित सुसाइड नोट में हाकम सिंह ने 

आरोप लगाया है कि विदेश भेजने का 
वादा करने वाला एजेंट उसका पुराना 
स्कूल परिचित था। जान-पहचान के 
कारण उस पर भरोसा करते हुए दंपती 
ने उसे 18-18 लाख रुपये, कुल 36 
लाख रुपये दिए थे। आरोप है कि रकम 
लेने के बाद न तो उन्हें विदेश भेजा 
गया और न ही पैसे वापस किए गए।
   शुक्रवार को दोनों ने पीजी में 
जहरीला पदार्थ निगल लिया। हालत 
बिगड़ने पर उन्हें अस्पताल ले जाया 
गया, जहां दोनों की मौत हो गई। 
पुलिस ने सुसाइड नोट को कब्जे में 
लेकर जांच शुरू कर दी है। पुलिस 
एजेंट की भूमिका, 36 लाख रुपये 
के लेनदेन और दंपती के परिजनों के 
बयानों की जांच कर रही है।

ठगी से तंग होकर उठाया कदम, सुसाइड नोट बरामद

सहज पाठ के भोग, कीर्तन, ढाडी वार और गुरमत विचारों से संगत हुई निहाल

36 लाख लेकर भी नहीं भेजा 
विदेश, पति पत्नी ने दी जान

गुरुद्वारा सिंह शहीदां सोहाणा में श्रद्धा से मनाया 
गया दसवीं का दिहाड़ा, श्रद्धालुओं ने अमृत छका

गुरमीत सिंह | जीरकपुर
समर न्यूज

नगला रोड स्थित मानव मंगल स्मार्ट 
वर्ल्ड में आयोजित ‘जंबोरी-क्लास 
शो’ विद्यार्थियों की रचनात्मकता, 
आत्मविश्वास, कला और संस्कृति 
का शानदार प्रदर्शन रहा। कार्यक्रम की 
शुरुआत ‘पिता को श्रद्धांजलि’ प्रस्तुति 
से हुई, जिसमें बच्चों ने पिता के प्रेम, 
त्याग और सहयोग को भावपूर्ण ढंग से 
दर्शाया। इसके बाद माइकल जैक्सन 
से प्रेरित नृत्य प्रस्तुति ने खूब तालियां 
बटोरीं। ‘दयालुता’ विषय पर बच्चों ने 

सहानुभूति, सहयोग और जरूरतमंदों 
की मदद का संदेश दिया। वहीं रंग-
बिरंगे परिधानों में भंगड़ा प्रस्तुत कर 
विद्यार्थियों ने पंजाबी संस्कृति की 
खूबसूरत झलक पेश की। कार्यक्रम 
का मुख्य आकर्षण प्रभावशाली ‘शिव 
तांडव’ रहा। विद्यार्थियों ने तालमेल, 
अनुशासन और भक्ति भाव के 
साथ शानदार प्रस्तुति दी। स्कूल के 
निदेशक संदीप सरदाना ने कहा कि 
ऐसे कार्यक्रम विद्यार्थियों को अपनी 
प्रतिभा पहचानने और आत्मविश्वास 
के साथ मंच पर अपनी पहचान बनाने 
का अवसर देते हैं।

मानव मंगल स्मार्ट वर्ल्ड स्कूल 
में विद्यार्थियों ने बिखेरे रंग

तेज रफ्तार कैंटर ने मोटरसाइकिल 
सवार को कुचला, मौके पर मौत 

डेराबस्सी में लॉन्च हुआ 10 किलो का हल्का 
फाइबर गैस सिलेंडर, बची गैस दिखाई देगी

छठी पंचकूला जिला शास्त्रांग 
चैंपियनशिप का हुआ आगाज

सर्वहित कल्याण सोसायटी ने वन 
महोत्सव के तहत लगाए 51 पौधे

मोहाली में शिअद को झटका ढींढसा 
समेत कई नेता कांग्रेस में शामिल

मुकुल शर्मा| पंचकूला
समर न्यूज

पंचकूला में छठी जिला शास्त्रांग 
चैंपियनशिप का आज उत्साह और 
जोश के साथ शुभारंभ हुआ। दो 
दिवसीय चैंपियनशिप का आयोजन 
22 और 23 अगस्त 2026 को 
शास्त्रांग, एससीअो-193, दूसरी 
मंजिल, सेक्टर-16, पंचकूला में 
किया जा रहा है। 
   चैंपियनशिप में पंचकूला के विभिन्न 
स्कूलों से करीब 100 युवा प्रतिभागी 
हिस्सा ले रहे हैं। प्रतियोगिताएं लड़कों 
और लड़कियों के लिए अंडर-7, 
अंडर-10, अंडर-14, अंडर-17, 
अंडर-19, अंडर-22 और ए-22 
आयु वर्गों में आयोजित की जा रही हैं। 
इस अवसर पर ग्रैंडमास्टर बिक्रम सिंह 
थापा ने सभी प्रतिभागियों को संबोधित 
करते हुए उन्हें खेल भावना के साथ 
प्रतियोगिता में हिस्सा लेने के लिए 

प्रेरित किया। उन्होंने चैंपियनशिप में 
उत्साहपूर्वक भागीदारी और सहयोग 
के लिए अभिभावकों तथा सहयोगी 
स्कूलों को बधाई दी और आयोजन 
को सफल बनाने में उनके योगदान 
की सराहना की।
   ग्रैंडमास्टर बिक्रम सिंह थापा ने 
युवा प्रतिभागियों को अनुशासन, 
आत्मविश्वास, फिटनेस और खेल 
भावना के साथ मार्शल आर्ट्स की 
अपनी यात्रा जारी रखने के लिए 
प्रोत्साहित किया। उन्होंने कहा कि 
नियमित अभ्यास और सकारात्मक 
सोच के माध्यम से युवा खिलाड़ी 
अपनी प्रतिभा को निखार सकते हैं 
और भविष्य में बेहतर प्रदर्शन कर 
सकते हैं। 

हादसे के बाद कैंटर चालक 
कैंटर  लेकर मौके से फरार

गुरमीत सिंह | डेराबस्सी
समर न्यूज 

डेराबस्सी-बरवाला चौक पर शनिवार 
दोपहर हुए सड़क हादसे में 66 वर्षीय 
मोटरसाइकिल सवार की दर्दनाक मौत 
हो गई। मृतक की पहचान अनाज 
मंडी, डेराबस्सी निवासी गुलशन 
कुमार के रूप में हुई है। बताया जा 
रहा है कि वह डेराबस्सी कैंटर-ट्रक 
यूनियन से घर खाना खाने के लिए 
जा रहा था।
   जानकारी के अनुसार गुलशन 
कुमार मोटरसाइकिल पर बरवाला 
रोड की तरफ से अपने घर जा रहा 
था। बरवाला चौक के पास पहुंचने 
पर पीछे से आए तेज रफ्तार कैंटर ने 
उसकी मोटरसाइकिल को टक्कर मार 
दी। टक्कर लगने से वह सड़क पर 
गिर गया और कैंटर का पिछला टायर 

उसके ऊपर से गुजर गया।  उसकी 
मौके पर ही मौत हो गई। हादसे 
के बाद घटनास्थल पर लोगों की 
भीड़ जमा हो गई, जिससे यातायात 
प्रभावित हुआ और जाम की स्थिति 
बन गई। सूचना मिलने पर पुलिस 
मौके पर पहुंची और यातायात को 
सुचारु करवाया।
   बताया जा रहा है कि हादसे के 
बाद कैंटर चालक कुछ दूरी पर 
जाकर रुका, लेकिन कुछ मिनट बाद 
वाहन समेत जीरकपुर की ओर फरार 
हो गया। कैंटर की तस्वीर पास लगे 
सीसीटीवी कैमरे में कैद हुई है।

गुरशरण सिंह | मोहाली
समर न्यूज

धन-धन अमर शहीद जत्थेदार बाबा 
हनुमान सिंह जी के शहीदी स्थान 
गुरुद्वारा सिंह शहीदां सोहाणा में दसवीं 
का दिहाड़ा श्रद्धा और उत्साह के साथ 
मनाया गया। इस अवसर पर सुबह 9 
बजे श्री सहज पाठ साहिब के भोग 
डाले गए, जिसके बाद पूरे दिन धार्मिक 
समागम आयोजित हुआ।
   समागम में भाई राजिंदर सिंह श्री 
तरनतारन साहिब वाले के इंटरनेशनल 
ढाडी जत्थे ने सिख राज के अंतिम 
दौर और सरदार शाम सिंह अटारी 
की शहादत का प्रसंग ढाडी वारों के 
माध्यम से संगत के सामने रखा। भाई 
दविंदर सिंह, हजूरी रागी श्री दरबार 
साहिब अमृतसर ने रसपूर्ण कीर्तन के 
जरिए संगत को गुरबाणी से जोड़ा।
शिरोमणि प्रचारक ज्ञानी बूटा सिंह 

देहरादून वाले ने खंडे बाटे के अमृत 
की महत्ता बताते हुए संगत को अमृत 
छककर गुरु वाले बनने के लिए प्रेरित 
किया। इसके अलावा भाई बलदेव 
सिंह दमदमी टकसाल, भाई गुरकारज 
सिंह का इंटरनेशनल ढाडी जत्था, 
भाई गुरसेवक सिंह लुधियाना, भाई 
जगप्रीत सिंह दिल्ली, भाई लखविंदर 
सिंह अमृतसर और भाई संदीप सिंह 
श्री आनंदपुर साहिब वाले सहित कई 
जत्थों ने कीर्तन, कविशरी और गुरमत 
विचारों से संगत को निहाल किया। 
गुरुद्वारा सिंह शहीदां के हजूरी जत्थों 

भाई इंदरजीत सिंह, भाई हरबख्श सिंह, 
भाई गुरमीत सिंह और भाई जसवंत 
सिंह ने भी धार्मिक प्रस्तुतियां दीं। सभी 
जत्थों को सिरोपे देकर सम्मानित किया 
गया। दसवीं के दिहाड़े पर हजारों 
श्रद्धालुओं ने पवित्र सरोवर में स्नान 
किया। विभिन्न विभागों के विशेषज्ञ 
डॉक्टरों ने मरीजों की जांच की और 
दवाइयां गुरुद्वारा प्रबंधक कमेटी की 
ओर से उपलब्ध करवाई गईं।
  इस अवसर पर आयोजित अमृत 
संचार में भी बड़ी संख्या में श्रद्धालुओं 
ने खंडे बाटे का अमृत छका। 

सागर  पाहवा | मोहाली | पंजाब 
सरकार की ओर से नशे के खिलाफ 
चलाए जा रहे अभियान ‘युद्ध नशों के 
विरुद्ध’ के तहत बलौंगी थाना पुलिस 
ने नशा तस्करों और नशे का सेवन 
करने वालों के खिलाफ कार्रवाई करते 
हुए चार आरोपियों को गिरफ्तार किया 
है। पुलिस ने तीन मामले दर्ज किए हैं। 
  एसएसपी मोहाली हरमंदीप सिंह 
हंस और एसपी ग्रामीण जसपिंदर 
सिंह के दिशा-निर्देशों और डीएसपी 
सब-डिवीजन खरड़-1 ईशान सिंगला 
की अगुवाई में यह कार्रवाई की 
गई। इंस्पेक्टर पेरीविंकल ग्रेवाल की 
निगरानी में बलौंगी थाना पुलिस की 
टीमों ने क्षेत्र में गश्त और चेकिंग के 
दौरान संदिग्ध लोगों पर नजर रखी। 
13 अगस्त को दर्ज मामले में परमजीत 
सिंह उर्फ पम्मी सिंह निवासी जनता 
नगर सिटी धूरी जिला संगरूर हाल 
निवासी पीजी एकता कॉलोनी बलौंगी 
को गिरफ्तार किया गया।

गुरमीत सिंह | डेराबस्सी
समर न्यूज

डेराबस्सी नगर परिषद के अधीन आते 
गांव मुबारिकपुर की राजिंदरा एन्क्लेव 
से 39 वर्षीय राकेश शर्मा 14 अगस्त 
की रात से संदिग्ध परिस्थितियों में 
लापता है। वह ढकोली, जीरकपुर 

स्थित एक स्टोर 
में नौकरी करता 
है। राकेश की 
पत्नी आशा शर्मा 
ने बताया कि 
14 अगस्त की 

रात करीब 8:30 बजे उसका पति 
ट्यूशन पढ़ने आए बच्चों को छोड़ने 
और घर के लिए दूध लेने गया था। 
इसके बाद वह वापस घर नहीं लौटा। 
परिवार ने रिश्तेदारों और परिचितों से 
पूछताछ करने के साथ अपने स्तर पर 
भी काफी तलाश की, लेकिन उसका 
कोई सुराग नहीं मिला।
   आशा शर्मा ने मुबारिकपुर 
पुलिस चौकी में लिखित शिकायत 
दी, जिसके बाद पुलिस ने उसकी 
तलाश शुरू कर दी है। चौकी प्रभारी 
कुलवंत सिंह ने बताया कि राकेश का 
मोबाइल बंद आ रहा है।

पंचकूला | पंचकूला में किसान मंडी 
की सफाई को लेकर नगर निगम और 
फल-सब्जी विक्रेताओं के बीच विवाद 
बढ़ता जा रहा है। सफाई व्यवस्था को 
लेकर दोनों पक्षों के बीच सहमति 
नहीं बनने के कारण शनिवार को 
सेक्टर-14 में किसान मंडी नहीं लग 
सकी। नगर निगम का कहना है कि 
किसान मंडी में कारोबार खत्म होने 
के बाद वहां जमा होने वाले कचरे 
की सफाई की जिम्मेदारी फल एवं 
सब्जी विक्रेताओं और किसानों की 
है। निगम ने मंडी की सफाई करवाने 
से इन्कार किया है। दूसरी ओर, फल 
एवं सब्जी विक्रेताओं का कहना है कि 
नगर निगम उनसे मंडी लगाने के लिए 
प्रतिदिन 100 रुपये की पर्ची के रूप में 
शुल्क वसूलता है। इसलिए सफाई की 
व्यवस्था भी निगम ही करे।

सुरिंदर सिंह अंकुश | मोहाली
समर न्यूज

मोहाली के गांव जुुझार नगर में अकाली दल 
को उस समय बड़ा राजनीतिक झटका लगा, 
जब पार्टी के वरिष्ठ नेता गुरमीत सिंह ढींढसा 
अपने समर्थकों सहित कांग्रेस में शामिल हो 
गए। मोहाली नगर निगम के पूर्व मेयर एवं 
वरिष्ठ कांग्रेस नेता अमरजीत सिंह जिती 
सिद्धू की अगुवाई में आयोजित कार्यक्रम के 
दौरान उन्होंने कांग्रेस का दामन थामा। 
   जिती सिद्धू ने नए साथियों का पार्टी में 
स्वागत करते हुए उन्हें पूरा मान-सम्मान 
देने का भरोसा दिलाया। इस अवसर पर 
जिती सिद्धू ने कहा कि कांग्रेस हमेशा अपने 
कार्यकर्ताओं और आम लोगों को साथ लेकर 
चलने वाली पार्टी रही है। उन्होंने कहा कि 
पार्टी के प्रति ईमानदारी और मेहनत से काम 
करने वाले कार्यकर्ताओं को हमेशा सम्मान 
दिया जाता है। उन्होंने अपने राजनीतिक 
सफर का उल्लेख करते हुए कहा कि लंबे 
समय तक कांग्रेस से जुड़े रहने के कारण 
उन्हें मोहाली नगर निगम के मेयर के रूप में 
सेवा करने का अवसर मिला। उन्होंने कहा 

कि उनके बड़े भाई बलबीर सिंह सिद्धू भी 
कांग्रेस की ओर से तीन बार विधायक रह 
चुके हैं और पंजाब के स्वास्थ्य मंत्री की 
जिम्मेदारी संभाल चुके हैं। जिती सिद्धू ने 
कहा कि कांग्रेस की सबसे बड़ी ताकत उसके 
जमीनी स्तर पर काम करने वाले कार्यकर्ता 
हैं। उन्होंने भरोसा दिलाया कि पार्टी में शामिल 
होने वाले प्रत्येक नेता और कार्यकर्ता को 
उचित सम्मान और जिम्मेदारी दी जाएगी।
   जिती सिद्धू ने आम आदमी पार्टी सरकार 
पर निशाना साधते हुए कहा कि पंजाब के 
लोग पिछले कुछ वर्षों के शासन और सरकार 
के कामकाज का बारीकी से आकलन कर 
रहे हैं। उन्होंने दावा किया कि सरकार के 
वादों और जमीनी हकीकत के बीच अंतर को 
लेकर लोगों में निराशा बढ़ रही है। 

गुरशरण सिंह | मोहाली
समर न्यूज

सर्वहित कल्याण सोसायटी की ओर से वन महोत्सव के तहत 
फेज-11 पुलिस स्टेशन के पास स्थित पार्क में पौधारोपण 
अभियान चलाया गया। कार्यक्रम सोसायटी के प्रधान पदम देव 
और महासचिव राजकुमार शर्मा की अगुवाई में आयोजित किया 
गया। अभियान का शुभारंभ पूर्व स्वास्थ्य मंत्री बलबीर सिंह 
सिद्धू ने किया। इस अवसर पर पूर्व मेयर अमरजीत सिंह जीती 
सिद्धू, पार्षद गौरव जैन, लक्ष्मी नारायण मंदिर फेज-11 के प्रधान 
प्रमोद मित्रा, पवन जगदंबा, पूर्व पार्षद जसबीर सिंह मणकू, पूर्व 
पार्षद मास्टर चरण सिंह, मदन गोयल, जसविंदर शर्मा, सन्नी 
कंडा, सतीश प्रधान, हरिकृष्ण शर्मा, सुखदेव सिंह, एडवोकेट 
धर्मवीर वशिष्ठ, चंद्र मोहन गोयल, हीरा सिंह रावत, गणेश 
कुमार, किशोरी लाल, बलविंदर लाल, भारती शर्मा, अमन शर्मा, 
रणजीत सिंह गिल और रशपाल सिंह विशेष रूप से मौजूद रहे। 
उपप्रधान भव्या अग्निहोत्री, संयुक्त सचिव करम चंद, खजांची 
कमलेश राज शर्मा, उप खजांची राकेश कुमार भी उपस्थित रहे।

गुरमीत सिंह | डेराबस्सी
समर न्यूज 

डेराबस्सी-बरवाला रोड स्थित सोही 
गैस एजेंसी और रुपिंद्रा गैस एजेंसी 
की ओर से उपभोक्ताओं की सुविधा 
के लिए 10 किलो का नया फाइबर 
गैस सिलेंडर लॉन्च किया गया है। 
एचपी गैस कंपनी द्वारा तैयार किया 
गया यह सिलेंडर पारंपरिक लोहे के 
सिलेंडर की तुलना में हल्का और 
सुविधाजनक बताया जा रहा है।
   एजेंसी संचालकों के अनुसार, 
फाइबर सिलेंडर को उठाना और 
एक स्थान से दूसरे स्थान तक ले 
जाना आसान है। इसका लाभ विशेष 
रूप से बुजुर्गों, महिलाओं, छात्रों 
और छोटे परिवारों को मिल सकता 

है। सिलेंडर पारदर्शी होने के कारण 
इसमें बची गैस की मात्रा बाहर से 
दिखाई देती है, जिससे गैस अचानक 
खत्म होने की परेशानी से बचा जा 
सकता है। इसके अलावा इसमें जंग 
लगने की समस्या भी नहीं होती। 
दोनों एजेंसियों ने बुधवार से आम 
लोगों के लिए इस नए 10 किलो 
के सिलेंडर के कनेक्शन शुरू कर 

दिए हैं। एजेंसी संचालकों ने बताया 
कि छोटे परिवारों और बाहर रह रहे 
छात्रों के लिए यह एक सुविधाजनक 
विकल्प है। लॉन्च के अवसर पर 
कई लोगों ने सिलेंडर के लिए बुकिंग 
भी करवाई। इच्छुक उपभोक्ता 
आधार कार्ड सहित आवश्यक 
दस्तावेज लेकर संबंधित एजेंसी से 
नया कनेक्शन ले सकते हैं।

एजेंसी। जालंधर
 

पीएचडी चैंबर ऑफ कामर्स एंड 
इंडस्ट्री के पंजाब चेप्टर की तरफ से 
पेंशन फंड रेगुलेटरी एंड डेवलपमेंट 
अथॉरिटी और इंस्टीट्यूट ऑफ इंडियन 
फाउंड्रीमैन के साथ मिलकर जालंधर 
में नेशनल पेंशन सिस्टम-एमएसएमई 
वर्कफोर्स के लिए सुरक्षित भविष्य का 
निर्माण विषय पर जागरूकता सत्र 
आयोजित किया गया। 
  जिसका उद्देश्य स्थानीय उद्योग 
जगत,व्यापार प्रतिनिधियों व 
एमएसएमई के बीच रिटायरमेंट 
प्लानिंग, फाइनेंशियल सिक्योरिटी और 
एम्प्लॉयर व एम्प्लॉई दोनों के लिए 
एनपीएस अपनाने के लॉन्ग-टर्म फायदों 
के बारे में जागरूकता बढ़ाना था। 
इस अवसर पर पीएचडीसीसीआई 

जालंधर ज़ोन के कन्वीनर संजीव 
जुनेजा ने क्षेत्रीय आर्थिक विकास को 
आगे बढ़ाने में छोटे व्यवसायों और 
व्यापार इकाइयों की अहम भूमिका 
पर जोर दिया।   पीएफआरडीए के 
असिस्टेंट मैनेजर अभिषेक धीमान ने 
पेंशन और सोशल सिक्योरिटी कवरेज 
का एमएसएमई व असंगठित क्षेत्रों 
में विस्तार करने के बारे में बताया। 
उन्होंने व्यवस्थित रिटायरमेंट प्लानिंग 
के बारे में जागरूकता पैदा करने और 
एनपीएस को बड़े पैमाने पर अपनाने 
के लिए प्रोत्साहित करने के महत्व पर 
प्रकाश डाला।
   पीएचडीसीसीआई के असिस्टेंट 
सेक्रेटरी सुमित कुमार और रेजिडेंट 
ऑफिसर  गुरशरण सिंह ने 
पीएचडीसीसीआई की गतिविधियों के 
बारे में जानकारी दी।

एमएसएमई कर्मचारियों के लिए 
सुरक्षित भविष्य प्लान है एनपीएस  

नील कमल मोनू | लुधियाना
समर न्यूज 

 
मनप्रीत सिंह बादल को भारतीय जनता 
पार्टी का राष्ट्रीय उपाध्यक्ष बनाए जाने 
पर पूर्व चेयरमैन अमरजीत सिंह 
टिक्का ने भाजपा के राष्ट्रीय नेतृत्व का 
धन्यवाद किया। 
   उन्होंने इस नियुक्ति को पंजाब 
के सुनहरे भविष्य के लिए मील का 
पत्थर बताया। मनप्रीत सिंह बादल 
के निवास पर उन्हें बधाई देने पहुंचे 
अमरजीत सिंह टिक्का ने फूलों का 

गुलदस्ता भेंट कर अपनी खुशी व्यक्त 
की। उन्होंने कहा कि मनप्रीत सिंह 
बादल को इतनी महत्वपूर्ण राष्ट्रीय 
जिम्मेदारी मिलना पंजाब और विशेष 
रूप से सिख समुदाय के लिए गर्व 

की बात है। टिक्का ने कहा कि यह 
नियुक्ति मनप्रीत सिंह बादल के लंबे 
राजनीतिक अनुभव, राजनीतिक सूझ-
बूझ, प्रभावशाली नेतृत्व क्षमता और 
जनसेवा के प्रति उनके समर्पण की 
मान्यता है। पंजाब से प्रमुख सिख चेहरे 
को भाजपा की राष्ट्रीय संगठनात्मक 
टीम में महत्वपूर्ण जिम्मेदारी मिलना 
विशेष महत्व रखता है। उन्होंने आशा 
व्यक्त की कि मनप्रीत सिंह बादल नई 
जिम्मेदारी को पूरी निष्ठा, समझदारी 
और समर्पण के साथ निभाते हुए 
पंजाब और देश की सेवा करेंगे।

नील कमल मोनू | लुधियाना
समर न्यूज 

 
सीनियर सिटिजन केयर फाउंडेशन 
लुधियाना की ओर से प्रधान श्री 
यशपाल बांगिया के नेतृत्व में विश्व 
वरिष्ठ नागरिक दिवस के अवसर 
पर लुधियाना क्लब में भव्य सीनियर 
सिटिजन मेला एवं मिलन समारोह 
आयोजित किया गया। 
   समारोह में मुख्य अतिथि डिप्टी 
कमिश्नर लुधियाना श्री हिमांशु जैन 
ने विशेष रूप से शिरकत की। इस 
अवसर पर पद्मश्री रजनी बैक्टर, श्री 
हरबिंदर बराड़, श्री सुधीर सहगल, 
श्री अशोक भाटिया, श्री करमवीर 
सिंह तथा श्री सुभाष केजरीवाल भी 

मौजूद रहे। समारोह के दौरान डॉक्टर 
इकबाल को विशेष रूप से सम्मानित 
किया गया। वरिष्ठ नागरिकों के 
स्वास्थ्य एवं सुविधाओं को ध्यान 
में रखते हुए हेल्थ कैंप, योग सत्र, 
सांस्कृतिक कार्यक्रम और रक्तदान 
कैंप का आयोजन किया गया। इसके 
अलावा वरिष्ठ नागरिकों के लिए 
आयुष्मान कार्ड एवं आधार कार्ड 
बनवाने की सुविधा भी उपलब्ध 
करवाई गई।
  कार्यक्रम में शहर के बड़ी संख्या में 
वरिष्ठ नागरिकों ने भाग लिया और 
आपसी मेल-जोल के साथ मनोरंजन 
का आनंद उठाया। इस अवसर पर 
प्रधान श्री यशपाल बांगिया ने कहा 
कि वरिष्ठ नागरिक समाज की 

अमूल्य धरोहर हैं। उनके सम्मान, 
स्वास्थ्य और सुख-सुविधाओं का 
ध्यान रखना हम सभी की जिम्मेदारी 
है। उन्होंने कहा कि फाउंडेशन 
की ओर से हर वर्ष ऐसे कार्यक्रम 
आयोजित किए जाते हैं, ताकि 
वरिष्ठ नागरिकों को बेहतर मंच, 
आवश्यक सुविधाएं और अपनापन 
मिल सके।
  कार्यक्रम को सफल बनाने में फाउंडेशन 
की टीम के रमेश गोयल, विजय दत्ता, 
नेमचंद जैन, रमेश शर्मा, विजय मित्तर, 
तिवारी, यशपाल छाबड़ा, विशाल 
बांगिया तथा श्रीमती भारती सचदेवा ने 
विशेष योगदान दिया। समारोह वरिष्ठ 
नागरिकों के लिए सम्मान व जुड़ाव का 
यादगार अवसर बना।

मनप्रीत सिंह बादल को भाजपा का राष्ट्रीय उपाध्यक्ष बनाना 
सुनहरे भविष्य के लिए मील का पत्थर : अमरजीत टिक्का 

सीनियर सिटिजन केयर फाउंडेशन ने मनाया विश्व 
वरिष्ठ नागरिक दिवस, डीसी हिमांशु जैन भी पहुंच े

गुरशरण सिंह | मोहाली
समर न्यूज 

 
बरसात के मौसम में पिछले करीब 
15 दिनों से सेक्टर-80 के निवासी 
सीवरेज ओवरफ्लो की समस्या 
से परेशान हैं। मकान नंबर 1805 
से 1877 सेक्टर-80 के आसपास 
सीवर का गंदा पानी सड़क पर 
फैलने से लोगों का घरों से निकलना 
दुशवार हो गया है। निवासियों का 
कहना है हम बदबू से और गंदगी से  
परेशान हैं परन्तु संबंधित विभाग की 
ओर से अभी तक स्थायी समाधान 
नहीं किया गया।
   मकान नंबर 1877 निवासी 
दर्शन सिंह मान ने बताया कि इस 
संबंध में जेई  कुलदीप कौर और 
एसडीओ जसप्रीत सिंह को भी फोन 
पर शिकायत दी गई, लेकिन अभी भी 
समस्या जस की तस बनी हुई है। 
उनका कहना है कि मौहल्ले में बदबू 
फैली रहती है और बरसात के मौसम 
में बीमारियां फैलने का डर बढ़ गया है। 
स्थानीय लोगों का कहना है कि 
सीवरेज की नियमित सफाई न होने 
के कारण समस्या गंभीर हुई है।
 कई घरों के सामने गंदा पानी 

जमा होने से राहगीरों और बच्चों 
को भी परेशानी हो रही है। 
समाजसेवी नवजोत सिंह बाछल और 
पूर्व पार्षद कुलजिंदर कौर बाछल ने 
कहा कि सेक्टर-80 जैसे विकसित 
क्षेत्र में इतने दिनों तक सीवरेज 
ओवरफ्लो रहना गंभीर लापरवाही है।
 उन्होंने संबंधित विभाग से मांग की 
कि मौके पर टीम भेजकर सीवर 
लाइन की तुरंत सफाई करवाई जाए 
और बार-बार ओवरफ्लो होने का 
वास्तविक कारण की जांच की जाए। 
उन्होंने कहा कि यदि समस्या का जल्द 
समाधान नहीं किया गया तो लोगों की 
परेशानी और बढ़ सकती है। स्थानीय 
निवासियों ने नगर निगम और संबंधित 
अधिकारियों से सीवरेज व्यवस्था को 
तुरंत दुरुस्त करने की मांग की है। 

सेक्टर-80 में सीवरेज ओवरफ्लो से लोग परेशान 

सेक्टर-62, एयरोसिटी और 
सेक्टर-67 की बड़ी साइटों पर 
निवेशकों की मजबूत दिलचस्पी

समर न्यूज। चंडीगढ़ 
 

ग्रेटर मोहाली एरिया डेवलपमेंट 
अथॉरिटी (गमाडा) ने अगस्त 
2026 की प्रॉपर्टी नीलामी में अब 
तक के अपने सबसे बेहतर प्रदर्शन 
में से एक दर्ज किया है। आवास 
निर्माण एवं शहरी विकास मंत्री 
हरदीप सिंह मुंडियां के अनुसार कुल 
36 प्रॉपर्टीज नीलामी के लिए पेश 
की गई थीं, जिनमें से 27 प्रॉपर्टीज 
की सफल बोली से अथॉरिटी को 
करीब 5,391 करोड़ रुपये का 
राजस्व प्राप्त हुआ है।
   मंत्री ने बताया कि इन प्रॉपर्टीज 
की कुल आरक्षित कीमत लगभग 
3,872 करोड़ रुपये तय की गई थी, 
जबकि प्रतिस्पर्धी बोली के कारण 
अंतिम नीलामी मूल्य इससे काफी 
ऊपर पहुंच गया। नीलामी 20 जुलाई 

को शुरू हुई थी और बोलीदाताओं के 
बीच कड़ी प्रतिस्पर्धा के चलते प्रक्रिया 
21 अगस्त की सुबह तक चली। 
नीलामी में मोहाली के विभिन्न 
सेक्टरों और प्रोजेक्ट्स में स्थित 
मिक्स्ड लैंड यूज, होटल, अस्पताल 
और कमर्शियल साइटें शामिल थीं। 
   अकेले सेक्टर-62, एयरोसिटी 
और सेक्टर-67 की 10 बड़ी साइटों 
की कुल कीमत लगभग 4,999 
करोड़ रुपये रही और इनका कुल 
क्षेत्रफल करीब 92.23 एकड़ था। 
सेक्टर-62 में 6.37 एकड़ की साइट 
होमलैंड रियलिटी ने 555 करोड़ 
रुपये में ली, जबकि 27.78 एकड़ 

की बड़ी साइट अग्रवाल प्लाजा 
प्राइवेट लिमिटेड के नाम 1,742 
करोड़ रुपये में गई। सेक्टर-62 की 
इन दोनों साइटों से कुल 2,297 
करोड़ रुपये की राशि बनी।
   एयरोसिटी की सात साइटों 
से 2,477 करोड़ रुपये 
एयरोसिटी में सात प्रमुख साइटों पर 
भी मजबूत बोली देखने को मिली। 
इनमें 9.87 एकड़ की साइट नोबेल 
ने 385 करोड़ रुपये, 9.50 एकड़ 
की साइट ओटीआईएल डेवलपर्स 
ने 392 करोड़ रुपये और ब्लॉक-ई 
की 6 एकड़ साइट अनिल बिल्डकॉन 
(डीकेजी) ने 418 करोड़ रुपये में 
हासिल की। इसके अलावा ब्लॉक-
एच की 4.81 एकड़ साइट 231 
करोड़ रुपये, ब्लॉक-जी की 5.36 
एकड़ साइट 229 करोड़ रुपये, 
ब्लॉक-जे की 14.95 एकड़ साइट 
574 करोड़ रुपये और ब्लॉक-
जे की 5 एकड़ साइट 248 करोड़ 
रुपये में नीलाम हुई। एयरोसिटी 

की इन सात साइटों से कुल करीब 
2,477 करोड़ रुपये प्राप्त हुए।  
निवेशकों का मोहाली में भरोसा बढ़ा  
सेक्टर-67 की 2.59 एकड़ साइट 
टैजेंट वेंचर्स ने 225 करोड़ रुपये में 
ली। उपलब्ध आंकड़ों के आधार पर 
यह डील करीब 86.9 करोड़ रुपये 
प्रति एकड़ बैठती है, जो सूचीबद्ध 
बड़ी साइटों में सबसे ऊंची प्रति एकड़ 
कीमतों में से एक है। हरदीप सिंह 
मुंडियां ने कहा कि मुख्यमंत्री भगवंत 
सिंह मान के नेतृत्व में निवेशकों का 
मोहाली में भरोसा बढ़ा है। 
  उनका कहना है कि बड़े प्रोजेक्ट्स 
के आने से शहर की आर्थिक 
गतिविधियों को गति मिलेगी, रोजगार 
के अवसर बनेंगे और पंजाब को 
निवेश का लाभ मिलेगा। उन्होंने यह 
भी स्पष्ट किया कि नीलामी से प्राप्त 
आमदन को गमाडा के अधिकार क्षेत्र 
में आने वाले इलाकों में नई अर्बन 
एस्टेट्स और बुनियादी ढांचे के 
विकास पर खर्च किया जाएगा।

गमाडा की नीलामी में रिकॉर्ड प्रदर्शन, 27 
प्रॉपर्टीज से जुटाए 5,391 करोड़ रुपय े

एजेंसी। नई दिल्ली
 

कांग्रेस अध्यक्ष मल्लिकार्जुन खड़गे ने 
चीनी की बढ़ती कीमतों को लेकर केंद्र 
सरकार पर निशाना साधा है। उन्होंने 
कहा कि त्योहारों से पहले चीनी की 

मिठास में सरकारी 
नीतियों की कड़वाहट 
घुल गई है। खड़गे ने 
सोशल मीडिया मंच 
‘एक्स’ पर सरकार से 

तीन सवाल पूछते हुए चीनी के घटते 
भंडार, कीमतों में तेजी और शुल्क-
मुक्त आयात पर जवाब मांगा। 
   खड़गे ने कहा कि भारत दुनिया 
के बड़े चीनी उत्पादक और निर्यातक 
देशों में है, फिर भी देश में चीनी का 
भंडार नौ साल के निचले स्तर पर 
क्यों पहुंच गया? उन्होंने सवाल किया 
कि स्थिति ऐसी क्यों बनी कि सरकार 
को चीनी का निर्यात रोकने और 10 
लाख टन कच्ची चीनी के शुल्क-मुक्त 
आयात की अनुमति देने का फैसला 
करना पड़ा, ताकि घरेलू उपलब्धता 
बढ़ाई जा सके।

एजेंसी। मैके/लीड्स
 

ऑस्ट्रेलिया के तेज गेंदबाज मिशेल 
स्टार्क ने बांग्लादेश के खिलाफ दूसरे 
टेस्ट में कहर बरपाते हुए सिर्फ 22 
गेंद में पांच विकेट झटक लिए। उनकी 
घातक गेंदबाजी के सामने बांग्लादेश 
की पहली पारी महज 64 रन पर 
सिमट गई। स्टार्क ने अंततः 6/12 का 
शानदार प्रदर्शन किया। 
  उन्होंने टेस्ट मैच की पहली गेंद 
पर विकेट लेने का कारनामा चौथी 
बार किया, जो अपने आप में नया 
रिकॉर्ड है। स्टार्क ने पारी की पहली 
ही गेंद पर शादमान इस्लाम को आउट 
किया और इसके बाद तंजिद हसन, 
कप्तान नजमुल हुसैन शांतो, मोमिनुल 
हक और लिटन दास को पवेलियन 
भेजकर 22 गेंद में पांच विकेट पूरे 
किए। बांग्लादेश की टीम 34 ओवर 
में 64 रन पर सिमट गई। यह उसके 
टेस्ट इतिहास का चौथा सबसे कम 
स्कोर है। जवाब में ऑस्ट्रेलिया ने भी 
शुरुआती झटके खाए। चाय तक उसने 
50 रन पर तीन विकेट गंवा दिए थे। 
शोरिफुल इस्लाम ने ट्रेविस हेड और 
मार्नस लाबुशेन को आउट किया।

चीनी की मिठास में 
सरकारी नीतियों की 

कड़वाहट : खड़गे

स्टार्क की आंधी से 
बांग्लादेश मात्र 64 
रन पर हुआ ढेर

एजेंसी । नई दिल्ली
 

दिल्ली सरकार ने वायु प्रदूषण पर 
शिकंजा कसते हुए पर्यावरणीय 
नियमों का उल्लंघन करने वाली 
106 औद्योगिक इकाइयों के खिलाफ 
कार्रवाई की है। मुख्यमंत्री रेखा गुप्ता 
के नेतृत्व में चलाए गए अभियान के 
तहत जनवरी से जुलाई 2026 के 
बीच राजधानी में 2,011 औद्योगिक 
इकाइयों का निरीक्षण किया गया। 
   इनमें 106 इकाइयां निर्धारित 
पर्यावरणीय मानकों का पालन करती 
नहीं मिलीं। सरकार ने स्पष्ट किया 
है कि प्रदूषण फैलाने वाली इकाइयों 
के खिलाफ कार्रवाई आगे भी जारी 
रहेगी। जांच के दौरान नियमों का 
उल्लंघन करने वाली इकाइयों पर 
अलग-अलग स्तर की कार्रवाई की 
गई। इनमें 33 औद्योगिक इकाइयों को 
बंद करने के आदेश जारी किए गए, 
जबकि 44 मामलों में पर्यावरणीय 

मुआवजा लगाया गया। सरकार का 
कहना है कि औद्योगिक प्रदूषण पर 
नियंत्रण के लिए केवल कागजी 
निरीक्षण के बजाय मौके पर जाकर 
जांच और अनुपालन सुनिश्चित 
करने पर जोर दिया जा रहा है।
    दिल्ली में औद्योगिक इकाइयां वायु 
प्रदूषण के प्रमुख स्रोतों में शामिल 
हैं। ऐसे में सरकार ने इनके उत्सर्जन 
और प्रदूषण नियंत्रण व्यवस्थाओं 
की निगरानी बढ़ाई है। दिल्ली प्रदूषण 
नियंत्रण समिति के स्तर पर भी 
औद्योगिक इकाइयों को प्रदूषण नियंत्रण 
उपायों का पालन करने और आवश्यक 

अनुमति लेने के संबंध में नोटिस जारी 
किए जा रहे हैं। समिति की वेबसाइट 
पर औद्योगिक इकाइयों से जुड़े विभिन्न 
नोटिस और कार्रवाई की सूचियां भी 
उपलब्ध हैं। केंद्र स्तर पर भी दिल्ली-
एनसीआर में औद्योगिक प्रदूषण को 
कम करने के लिए कड़े उत्सर्जन 
मानकों को लागू किया जा रहा है। बड़े 
और मध्यम उद्योगों के लिए कणीय 
पदार्थ के उत्सर्जन की सीमा 50 
मिलीग्राम प्रति सामान्य घन मीटर तय 
की गई है। इस सीमा का पालन नहीं 
करने वाली इकाइयों के खिलाफ बंदी 
समेत सख्त कार्रवाई का प्रावधान है।
    सरकार का जोर केवल सर्दियों 
में प्रदूषण बढ़ने के बाद कार्रवाई करने 
के बजाय पूरे साल औद्योगिक इकाइयों 
की निगरानी पर है। मुख्यमंत्री ने कहा 
है कि दिल्लीवासियों को स्वच्छ हवा 
उपलब्ध कराना सरकार की प्राथमिकता 
है और प्रदूषण के सभी प्रमुख स्रोतों पर 
कार्रवाई की जाएगी।

दिल्ली में प्रदूषण फैलाने वाली 106 
औद्योगिक इकाइयों पर सख्त कार्रवाई
 2,011 औद्योगिक इकाइयों का निरीक्षण, 33 को बंद करने के आदेश

15 दिन से समाधान की आस में निवासी निगम के काट रहे चक्कर

3,872 करोड़ रुपये के रिजर्व प्राइस के मुकाबले भारी बोली, नई अर्बन एस्टेट्स पर होगा खर्च 

मोहाली: विधायक कुलवंत ने श्री अमृतसर साहिब के लिए 3 बसों को दिखाई हरी झंडी
सागर  पाहवा | मोहाली

समर न्यूज 

पंजाब के मुख्यमंत्री भगवंत सिंह 
मान द्वारा शुरू की गई मुख्यमंत्री तीर्थ 
यात्रा योजना के तहत, आज मोहाली 
विधानसभा क्षेत्र के विधायक कुलवंत 
सिंह ने श्री अमृतसर साहिब के लिए 3 
बसों को हरी झंडी दिखाई। 
   बसों को गांव मौजपुर, गांव 
गोबिंदगढ़ और गांव चचूमाजरा से 
हरी झंडी दिखाई गई। इस मौके पर 
पत्रकारों से बात करते हुए विधायक 
कुलवंत सिंह कहा कि मुख्यमंत्री 
तीर्थ यात्रा स्कीम पंजाब के सीनियर 

सिटिजन के लिए बहुत फायदेमंद 
साबित हो रही है, क्योंकि जब पंजाब 
के मुख्यमंत्री भगवंत सिंह मान के द्वारा 
इस स्कीम का ऐलान किया था, तो 
शुरू में श्रद्धालुओं में जागरूकता की 
कमी के कारण इस तीर्थ यात्रा पर जाने 

वाले श्रद्धालुओं की संख्या में कमी 
थी, लेकिन अब जब श्रद्धालु एक 
ग्रुप के रूप में श्री दरबार साहिब, श्री 
दुर्गियाना मंदिर, राम तीर्थ वाल्मीकि 
मंदिर, वाघा बॉर्डर और जलियांवाला 
बाग के दर्शन करने के बाद अपनी 

यात्रा के इस अनुभव को दूसरों के 
साथ शेयर करते हैं। इसलिए मुख्यमंत्री 
तीर्थ यात्रा स्कीम पर जाने वाले 
श्रद्धालुओं का काफिला दिन-प्रतिदिन 
बढ़ता जा रहा है, जो आम आदमी 
पार्टी सरकार के लिए अच्छी खबर है 
और यह सिलसिला लगातार जारी है। 
   विधायक कुलवंत सिंह पत्रकारों 
से बात करते हुए कहा कि इन गांवों 
के श्रद्धालुओं में इस यात्रा को लेकर 
कितना जोश था, यह आप सभी के 
सामने है। पत्रकारों से बात करते हुए 
विधायक कुलवंत सिंह ने कहा कि 
मुख्यमंत्री भगवंत सिंह मान दिन-ब-
दिन लोगों के हक में स्कीमें अनाउंस 

कर रहे हैं और पंजाब भर के कैबिनेट 
मिनिस्टर, विधायक और खासकर 
आम आदमी पार्टी का हर वर्कर और 
सपोर्टर इन स्कीमों को लागू करने के 
लिए अपने लेवल पर काम कर रहा है। 
  आम आदमी पार्टी की सरकार ने 
हेल्थ और शिक्षा क्रांति के तहत पंजाब 
में ज़रूरी सुधार किए हैं और बच्चों 
को अप टू डेट करने के लिए टीचिंग 
स्टाफ को पढ़ाने के तरीके समझने 
के लिए विदेश भेजा जा रहा है और 
पंजाब के सभी सरकारी स्कूलों में 
बच्चों की सुविधा के लिए एलईडी, 
कंप्यूटर और दूसरे ज़रूरी सामान दिए 
जा रहे हैं। 

 गुरमीत सिंह | जीरकपुर
समर न्यूज

नशे के खिलाफ चलाए जा रहे 
अभियान के तहत जीरकपुर पुलिस 
ने नाकाबंदी के दौरान दो आरोपियों 
को गिरफ्तार कर उनके कब्जे से 
57,200 नशीली गोलियां बरामद 
करने का दावा किया है। पुलिस ने 
दोनों के खिलाफ थाना जीरकपुर में 
एनडीपीएस एक्ट के तहत मामला 
दर्ज किया है।
एसएचओ जीरकपुर जसवीर सिंह ने 
बताया कि कार्रवाई एसएसपी मोहाली 
और एएसपी जीरकपुर के निर्देशों पर 
की गई। एसआई हरविंदर सिंह के 
नेतृत्व में पुलिस टीम एयरपोर्ट रोड 
के पास नाकाबंदी कर रही थी। इसी 

दौरान शक के आधार पर रोके गए दो 
व्यक्तियों की तलाशी लेने पर नशीली 
गोलियां बरामद हुईं।
आरोपियों की पहचान गुरप्रीत सिंह 
निवासी बसी पिंड रुड़की और 
मनदीप सिंह मान निवासी सिटी 
खुलड़ के रूप में हुई है। पुलिस के 
अनुसार मनदीप सिंह के खिलाफ 
पहले भी एनडीपीएस एक्ट के तहत 
मामला दर्ज है।
प्राथमिक पूछताछ में आरोपियों के 
बाहर से गोलियां लाकर मोहाली 
और जीरकपुर क्षेत्र में सप्लाई करने 
की बात सामने आई है। दोनों को 
अदालत में पेश कर चार दिन का 
पुलिस रिमांड लिया गया है। पुलिस 
सप्लाई नेटवर्क के बैकवर्ड और 
फॉरवर्ड लिंक की जांच कर रही है।

जीरकपुर में नशीली गोलियों की 
खेप बरामद, दो आरोपी गिरफ्तार

हलवाई  की दुकानों से चाशनी एकत्रित कर मिठाई बनाने 
वाले के घर पर दबिश, 300 किलो मिठाई जब्त कर नष्ट
अस्वच्छ परिस्थितियों के संबंध में चालान जारी, जांच के लिए तीन सैंपल लिए गए
दलजीत विक्की | लुधियाना  

समर न्यूज 

खाद्य सुरक्षा विभाग द्वारा लोगों के 
स्वास्थ्य के साथ खिलवाड़ करने वाली 
गतिविधियों के खिलाफ चलाए जा रहे 
अभियान के तहत आज गुप्त सूचना के 
आधार पर न्यू गुरनाम नगर, जस्सियां 
रोड, लुधियाना स्थित एक घर में खाद्य 
सुरक्षा टीम द्वारा छापेमारी की गई। 
   इस कार्रवाई के दौरान लगभग 
300 किलोग्राम विभिन्न प्रकार की 
मिठाइयां बरामद की गईं। विभाग को 
प्राप्त जानकारी के अनुसार संबंधित 
व्यक्ति द्वारा विभिन्न मिठाई की दुकानों 
से “इस्तेमाल की गई चाशनी” (पहले 
इस्तेमाल की जा चुकी चाशनी) 
खरीदकर उसका दोबारा उपयोग करने 
तथा उससे विभिन्न प्रकार की मिठाइयां 
तैयार करने का मामला सामने आया 
है।    “इस्तेमाल की गई चाशनी” का 
दोबारा उपयोग कर मिठाइयां तैयार करने 
की यह प्रथा खाद्य सुरक्षा, स्वच्छता 

और संभावित संदूषण (कंटामिनेशन) 
की दृष्टि से गंभीर चिंता का विषय है। 
खाद्य व्यवसाय संचालकों के लिए 
खाद्य पदार्थों की तैयारी, भंडारण और 
हैंडलिंग के दौरान निर्धारित स्वच्छता 
एवं सैनिटेशन मानकों का पालन करना 
आवश्यक है। खाद्य सुरक्षा टीम द्वारा 
तत्काल कार्रवाई करते हुए मौके से 
जांच के लिए तीन सैंपल लिए गए, 
जबकि लगभग 300 किलोग्राम मिठाई 
जब्त कर निर्धारित खाद्य सुरक्षा प्रक्रिया 

के अनुसार नष्ट कर दी गई, ताकि यह 
मिठाई आम लोगों तक न पहुंच सके। 
टीम द्वारा मौके पर अस्वच्छ परिस्थितियों 
के संबंध में चालान भी जारी किया गया।               
डॉ. आशीष चावला, जिला स्वास्थ्य 
अफसर , लुधियाना ने कहा कि लोगों 
को सुरक्षित एवं स्वच्छ भोजन उपलब्ध 
कराना विभाग की प्रमुख प्राथमिकता है। 
उन्होंने कहा कि खाद्य पदार्थों की गुणवत्ता 
एवं सुरक्षा सेसमझौता करने वालों 
के खिलाफ लागू नियमों के अनुसार 

सख्त कार्रवाई की जाएगी। उन्होंने 
कहा कि सभी फ़ूड बिज़नेस ऑपरेटर्स 
(एफ़बीओएस) को खाद्य पदार्थों की 
तैयारी और बिक्री के दौरान स्वच्छता, 
सैनिटेशन, सुरक्षित खाद्य हैंडलिंग 
तथा अन्य लागू खाद्य सुरक्षा मानकों 
का पालन सुनिश्चित करना चाहिए। 
स्वास्थ्य विभाग ने मिठाई विक्रेताओं 
और अन्य खाद्य व्यवसाय संचालकों से 
अपील की है कि वे खाद्य पदार्थ तैयार 
करते समय फ़ूड एंड स्टैंडर्ड्स अथॉरिटी 

ऑफ़ इंडिया (एफ़एसएसएई) द्वारा 
निर्धारित खाद्य सुरक्षा, स्वच्छता एवं 
सैनिटेशन मानकों का सख्ती से पालन 
करें तथा एफ़एसएसएई के लागू नियमों 
के अनुसार सुरक्षित और गुणवत्तापूर्ण 
भोजन उपलब्ध करवाएं। विभाग ने 
आम जनता से भी अपील की है कि वे 
मिठाइयां और अन्य खाद्य पदार्थ केवल 
विश्वसनीय, स्वच्छ एवं एफ़एसएसएई 
लाइसेंस/पंजीकरण प्राप्त खाद्य व्यवसाय 
प्रतिष्ठानों से ही खरीदें।

समाधान का दिया आश्वासन
इस संबंध में संबंधित विभागीय 
अधिकारियों से बात करने पर उन्होंने 
जल्द से जल्द समस्या के समाधान 
का आश्वासन दिया है।
    जेई तरनदीप कौर ने बताया 
कि वह  पंजाब सरकार की ओर से 
आयोजित 15 दिवसीय प्रशिक्षण 
के सिलसिले में शहर से बाहर 
हैं। उन्होंने इस संबंध में आज ही 
जानकारी मिली है। मामले की 
जानकारी संबंधित स्टाफ तक 
पहुंचाकर समस्या के समाधान के 
लिए आवश्यक कार्रवाई करवाई 
जाएगी। 
   एसडीओ जसप्रीत सिंह ने भी 
समस्या से अवगत होने तथा इस पर 
तुरंत एक्शन लेने की बात की है।



स्वीट्स के बिपिन जैन और नीलिबर 
के सोनू नीलिबार ने विचार साझा किए। 
चर्चा में पारंपरिक कारोबारी अनुभव 
और जेन जी की नई सोच, नवाचार, 
बदलते उपभोक्ता व्यवहार तथा युवा 
उद्यमियों के अवसरों पर चर्चा हुई। 
कला एवं कविता सत्र का नेतृत्व 
सिमरनजोत सिंह मक्कर ने किया। 
   वहीं ओलंपियन साक्षी मलिक ने 
संघर्ष और सफलता पर युवाओं से 
संवाद किया। आरजे युवी की ओर 
से संचालित इस सत्र में उन्होंने 

युवाओं को फिटनेस, अनुशासन 
और खेल को जीवनशैली का 
हिस्सा बनाने के लिए प्रेरित किया। 
सम्मेलन में वरिष्ठ नेताओं चरनजीत 
सिंह चन्नी, सुखविंदर सिंह रंधावा 
और भारत भूषण आशु ने राजनीतिक 
एवं सार्वजनिक नेतृत्व पर चर्चा 
की। उन्होंने कहा कि सक्षम और 
जिम्मेदार युवाओं को राजनीति और 
जनसेवा में आगे आना चाहिए। 
इसके अलावा आर्टिफिशियल 
इंटेलिजेंस, उभरती तकनीक, 

डिजिटल स्किल्स और इंडस्ट्री 
आधारित पाठ्यक्रमों की जरूरत पर 
भी विचार-विमर्श हुआ। वक्ताओं 
ने कहा कि युवाओं को भविष्य की 
नौकरियों के लिए आधुनिक और 

व्यावहारिक कौशल से लैस करना 
जरूरी है। इनिशिएटर्स ऑफ चेंज 
ने आत्मविश्वासी, जिम्मेदार और 
सशक्त युवा नेतृत्व तैयार करने की 
प्रतिबद्धता दोहराई।

राजवीर बख्शी | लुधियाना 
समर न्यूज 

एसआईआर-2026 के तहत जिले में 
मतदाता सूची को अपडेट करने की 
प्रक्रिया जारी है। भारत निर्वाचन आयोग 

अनुसार 13 अगस्त 
को जिले के सभी 14 
विधानसभा क्षेत्रों की 
प्रारंभिक मतदाता सूची 
जारी कर दी गई है। 

   अब मतदाता सूची से संबंधित 
आवेदन और शिकायतें 12 सितंबर 
2026 तक दी जा सकती हैं। 
जिले में कुल 3,031 पोलिंग स्टेशन 
हैं। प्रारंभिक सूची में 22,67,911 
मतदाता दर्ज हैं, जिनमें 11,96,869 

पुरुष, 10,70,962 महिलाएं और 80 
थर्ड जेंडर मतदाता शामिल हैं। सूची में 
57 एनआरआई मतदाता भी दर्ज हैं। 
जिन पात्र नागरिकों की उम्र 1 अक्टूबर 
2026 को 18 वर्ष या अधिक होगी, 
वे नाम जुड़वाने के लिए फॉर्म-6 भर 
सकते हैं। नाम हटाने के लिए फॉर्म-7 
और विवरण में सुधार के लिए फॉर्म-8 
जमा किया जा सकता है।
   डिप्टी कमिश्नर-कम-जिला चुनाव 
अधिकारी हिमांशु जैन ने बताया कि 
प्राप्त आवेदनों की जांच 8 अक्टूबर 
तक होगी और 12 अक्टूबर 2026 को 
अंतिम मतदाता सूची जारी की जाएगी। 
उन्होंने नोटिस प्राप्त मतदाताओं से 
निर्धारित तारीख पर जरूरी दस्तावेजों 
के साथ पहुंचने की अपील की।

सहजप्रीत सिंह | लुधियाना 
समर न्यूज 

थाना डिवीजन नंबर-2 की पुलिस ने 
इंस्टाकार्ट प्राइवेट लिमिटेड कंपनी में 
63.69 लाख रुपये की वस्तुओं की 
कथित हेराफेरी के मामले में दो लोगों 
के खिलाफ केस दर्ज किया है। पुलिस 
ने यह कार्रवाई कंपनी के प्रतिनिधि की 
शिकायत के आधार पर की है।
    शिकायतकर्ता के अनुसार, 
वह इंस्टाकार्ट प्राइवेट लिमिटेड में 
इंटर्नशिप अधिकारी के पद पर कार्यरत 
है। कंपनी का परिसर औद्योगिक 
क्षेत्र-ए, अमरपुरा, लुधियाना में 
स्थित है। कंपनी के रिकॉर्ड की जांच 
के दौरान कथित तौर पर जनवरी 
2026 से अब तक 63,69,041 

रुपये मूल्य की वस्तुओं का हिसाब 
नहीं मिला। इसके बाद मामले 
की जानकारी पुलिस को दी गई। 
पुलिस ने शिकायत के आधार पर 
आरोपितों के खिलाफ धारा 316(2), 
316(4) और 3(5) बीएनएस के 
तहत मामला दर्ज किया है। 
   आरोपितों की पहचान प्रैस पुत्र झंडी 
राम, निवासी गली रेड जैन कॉलोनी, 
तथा अमरत पुत्र रतन, निवासी मीता 
नगर, लुधियाना के रूप में हुई है। 
पुलिस ने मामला दर्ज कर जांच शुरू 
कर दी है। जांच के दौरान कंपनी 
के रिकॉर्ड, स्टॉक और संबंधित 
दस्तावेजों की जांच की जा रही है। 
पुलिस का कहना है कि जांच में सामने 
आने वाले तथ्यों के आधार पर आगे 
की कार्रवाई की जाएगी।

सहजप्रीत सिंह | लुधियाना 
समर न्यूज 

उत्तर प्रदेश के प्रयागराज से करीब 
1000 किलोमीटर दूर लुधियाना 
पहुंचे एक किशोर पर 15 वर्षीय 
नाबालिग लड़की को शादी का 
झांसा देकर अपने साथ ले जाने 
का आरोप लगा है। 
   परिवार के मुताबिक, दोनों एक 
ही गांव के रहने वाले हैं और करीब 
दो साल से फोन पर एक-दूसरे के 
संपर्क में थे। नाबालिग के घर से 
लापता होने के करीब दो सप्ताह 
बाद मोबाइल लोकेशन के आधार 
पर पुलिस को दोनों के लुधियाना 
के फोकल प्वाइंट इलाके में होने 
की जानकारी मिली। 
   इसके बाद परिजनों ने 
नाबालिग को बरामद कर 
लिया और आरोपी किशोर को 
पुलिस के हवाले कर दिया। 
परिवार के अनुसार, आरोपी भी 
प्रयागराज जिले के उसी गांव का 
रहने वाला है और दोनों एक-दूसरे 

को बचपन से जानते हैं। करीब दो 
साल पहले नाबालिग अपने माता-
पिता के साथ लुधियाना आई थी। 
बाद में माता-पिता गांव लौट गए, 
जबकि वह अपने भाई और भाभी 
के साथ लुधियाना में रहने लगी। 
परिजनों का कहना है कि नाबालिग 
के पास अपना मोबाइल फोन नहीं 
था और वह भाभी के फोन से 
माता-पिता से बातचीत करती थी। 
   बाद में परिवार को पता चला 
कि उसने एक छोटा मोबाइल 
फोन छिपाकर रखा हुआ था, 
जिसस वह आरोपी से संपर्क 
करती थी। 24 जुलाई को परिजनों 
ने यह फोन पकड़ लिया और 
तोड़कर फेंक दिया। इसके बाद 
नाबालिग ने किसी दूसरे फोन से 
आरोपी को इसकी जानकारी दी। 
परिवार के मुताबिक, मोबाइल छीने 
जाने की जानकारी मिलने के बाद 
आरोपी प्रयागराज से लुधियाना 
पहुंचा। दोनों की घर के बाहर 
मुलाकात हुई और इसके बाद साथ 
जाने की योजना बनाई गई।

{7 अगस्त को घर से निकली 
नाबालिग: परिवार के अनुसार, 
7 अगस्त को घर में नाबालिग 
और उसकी भाभी मौजूद थीं। 
भाभी के सो जाने के बाद 
नाबालिग घर से निकल गई। 
काफी देर तक वापस नहीं लौटने 
पर परिवार ने उसकी तलाश 
शुरू की। गांव में भी संपर्क 
किया गया, लेकिन उसका पता 
नहीं चला। इसी दौरान आरोपी 
के एक दोस्त से परिवार को 
उसके पंजाब आने की जानकारी 
मिली। इसके बाद परिजनों ने 
आरोपी का मोबाइल नंबर पुलिस 
को उपलब्ध कराया। पुलिस 
ने मोबाइल नंबर की मदद से 
लोकेशन ट्रेस की, जो लुधियाना 
के फोकल प्वाइंट इलाके के 
आसपास मिली। सूचना मिलने 
पर परिजन वहां पहुंचे और 
तलाश शुरू की। इस दौरान 
नाबालिग सड़क पर घूमती हुई 
मिल गई, जिस परिजन अपने 
साथ ले गए। कुछ देर बाद 

आरोपी भी वहां पहुंच गया। 
परिजनों ने उसे पकड़कर पुलिस 
के हवाले कर दिया। 
{उम्र की हो रही पुष्टि: पुलिस 
पूछताछ में आरोपी ने अपनी उम्र 
15 वर्ष बताई है। पुलिस उसकी 
उम्र की पुष्टि के लिए संबंधित 
दस्तावेजों की जांच कर रही है। 
वहीं, नाबालिग ने परिजनों से 
कहा है कि वह अपने माता-
पिता के साथ रहना चाहती है 
और आरोपी के साथ नहीं जाना 
चाहती। परिवार ने नाबालिग के 
साथ यौन अपराध की आशंका 
भी जताई है। पुलिस उसकी 
मेडिकल जांच करवाने की 
प्रक्रिया में है। मेडिकल रिपोर्ट, 
नाबालिग के बयान और आरोपी 
की वास्तविक उम्र सहित अन्य 
तथ्यों के आधार पर मामले में 
आगे की कार्रवाई की जाएगी। 
यदि आरोपी की उम्र नाबालिग 
पाई जाती है तो उसके खिलाफ 
कार्रवाई किशोर न्याय कानून के 
प्रावधानों के अनुसार की जाएगी।

सहजप्रीत सिंह | लुधियाना 
समर न्यूज 

डिवीजन नंबर-5 थाना क्षेत्र के 
अंतर्गत बस स्टैंड लुधियाना के 
बाहर 21 अगस्त की सुबह सड़क 

हादसे में एक महिला 
की मौत हो गई। 
मृतका की पहचान 
रजनीत कौर के रूप 
में हुई है। वह अपने 

रिश्तेदारों के घर बीमारी का हाल 
जानने के लिए आई थी। 
  इसके बाद उसे नवांशहर जाना था 
और सुबह करीब 5:30 बजे बस 
पकड़ने के लिए बस स्टैंड पहुंची थी। 
पुलिस को दिए बयान में 
शिकायतकर्ता जगतार सिंह ने बताया 
कि वह अपनी साली रजनीत कौर 
को बस स्टैंड छोड़ने आया था। 
बस पकड़ने के लिए रजनीत सड़क 
पार कर रही थी। इसी दौरान तेज 

रफ्तार टाटा 1109 कंटेनर नंबर 
पीबीजी10ईएच-9207 ने उसे 
अपनी चपेट में ले लिया। हादसे 
में महिला गंभीर रूप से घायल 
हो गई और सड़क पर गिर पड़ी। 
जगतार सिंह तुरंत घायल रजनीत 
कौर को इलाज के लिए डीएमसी 
अस्पताल लेकर गया, जहां डॉक्टरों 
ने उसे मृत घोषित कर दिया।
   पुलिस ने शिकायत के आधार 
पर कंटेनर चालक के खिलाफ 
बीएनएस की धारा 281 और 
106(2) के तहत केस दर्ज किया 
है। पुलिस के अनुसार, जांच के 
दौरान आरोपी चालक को गिरफ्तार 
कर लिया गया है और हादसे में 
इस्तेमाल कंटेनर को भी कब्जे में 
लिया गया है।
   पुलिस हादसे के कारणों, वाहन 
की गति और चालक की लापरवाही 
समेत अन्य पहलुओं की जांच कर 
रही है।

लक्की भट्टी | लुधियाना 
समर न्यूज 

तिब्बती युवा कांग्रेस के नेतृत्व में 
चीन की कम्युनिस्ट सरकार और 
उसकी कथित विस्तारवादी नीतियों 
के खिलाफ डिवीजन नंबर-3 से 
सुंदर नगर तक शांतिपूर्ण रोष मार्च 
निकाला गया। मार्च में 500 से अधिक 
तिब्बती नागरिकों ने हिस्सा लिया, 
जबकि स्थानीय होजरी व्यापारियों 
ने भी आंदोलन को समर्थन दिया। 
प्रदर्शनकारियों ने बताया कि यह मार्च 
अंतरराष्ट्रीय चेन प्रोटेस्ट का हिस्सा है, 
जो शहीद लोबगा रांगजेन के बलिदान 

की याद में आयोजित किया जा रहा 
है। संगठन ने चीन द्वारा लागू किए गए 
कथित ‘एथनिक यूनिटी एंड प्रोग्रेस 
लॉ’ का विरोध करते हुए इसे तिब्बती 
पहचान और संस्कृति को प्रभावित 
करने वाला कानून बताया।
   तिब्बती युवा कांग्रेस ने संयुक्त 
राष्ट्र से तिब्बत में मानवाधिकारों के 
कथित उल्लंघन पर कार्रवाई करने, 
राजनीतिक कैदियों की रिहाई और 
तिब्बती पहचान की रक्षा की मांग की। 
प्रदर्शन के दौरान ‘तिब्बत एक राष्ट्र 
था, तिब्बत एक राष्ट्र है’ और ‘चीन 
को तिब्बत से बाहर निकालो’ जैसे नारे 
लगाए गए।

सहजप्रीत सिंह | लुधियाना 
समर न्यूज 

जस्सियां चौक के पास शनिवार 
को रेलवे ट्रैक पर करीब 30 
वर्षीय युवक का क्षत-विक्षत शव 
मिलने से इलाके में सनसनी फैल 
गई। शव की हालत इतनी खराब 
थी कि गर्दन और एक हाथ धड़ 
से अलग पड़ा मिला। स्थानीय 
लोगों की सूचना पर जीआरपी 
टीम मौके पर पहुंची और जांच 
शुरू की। फिलहाल मृतक की 
पहचान नहीं हो सकी है। 
   पुलिस ने आसपास के इलाकों 
में लापता लोगों का रिकॉर्ड 
खंगालना शुरू कर दिया है। शव 
को पोस्टमार्टम के लिए सिविल 
अस्पताल की मोर्चरी में रखवाया 
गया है। पुलिस सीसीटीवी फुटेज 
खंगालकर हादसा, आत्महत्या 
या अन्य कारणों की जांच कर 
रही है।

सहजप्रीत सिंह | लुधियाना 
समर न्यूज 

टैक्स विभाग की शिकायत पर 
थाना सराभा नगर पुलिस ने फर्जी 
प्रमाण पत्र तैयार करने, जाली 
हस्ताक्षर करने और दस्तावेजों में 
कथित हेराफेरी के आरोप में दो 
लोगों के खिलाफ केस दर्ज किया 
है। मामला डिप्टी डायरेक्टर टैक्स, 
इनफोर्समेंट-02, लुधियाना की 
शिकायत पर दर्ज हुआ है। 
   शिकायत के अनुसार, दोनों 
आरोपितों ने कथित मिलीभगत से 
पंजाब से संबंधित कार्यों के लिए 
झूठे प्रमाण पत्र तैयार कर जारी 
किए। इन दस्तावेजों पर जाली 
हस्ताक्षर किए जाने का भी आरोप 
है। संपत्ति और वित्तीय फंड से जुड़े 
रिकॉर्ड में भी कथित अनियमितताएं 
सामने आई हैं। पुलिस ने केस दर्ज 
कर संबंधित दस्तावेजों और रिकॉर्ड 
की जांच शुरू कर दी है।

सहजप्रीत सिंह | लुधियाना 
समर न्यूज 

हैबोवाल थाना क्षेत्र के हरगोबिंद 
नगर में कपड़ों पर प्रिंटिंग का 
काम करने वाले 40 वर्षीय फैक्ट्री 
मालिक की तेजधार हथियार 
से हत्या कर दी गई। मृतक की 
पहचान जतिंदर राजपूत के रूप 
में हुई है। हत्या का आरोप उसके 
ही एक दोस्त पर लगा है। वारदात 
के बाद आरोपी मौके से फरार हो 
गया। पुलिस के अनुसार, घटना के 
बाद से आरोपी का मोबाइल फोन 
भी बंद आ रहा है।
   जानकारी के अनुसार, शुक्रवार 
रात जतिंदर राजपूत अपनी फैक्ट्री 
में दोस्तों के साथ शराब पी रहा 
था। इसी दौरान किसी बात को 
लेकर उसका एक दोस्त के 
साथ विवाद हो गया। कहासुनी 
बढ़ने के बाद आरोपी ने तेजधार 
हथियार से जतिंदर की गर्दन पर 
हमला कर दिया। गंभीर चोट 
लगने से जतिंदर की मौके पर 
ही मौत हो गई। वारदात के बाद 

आरोपी फैक्ट्री से फरार हो गया। 
शनिवार सुबह करीब साढ़े नौ 
बजे मृतक का भाई फैक्ट्री पहुंचा। 
पहली मंजिल पर जतिंदर का शव 
खून से लथपथ हालत में पड़ा 
मिला। इसके बाद उसने तुरंत 
पुलिस को सूचना दी। हैबोवाल 
थाना एसएचओ जसवीर सिंह ने 
बताया कि सूचना मिलते ही पुलिस 
टीम और फोरेंसिक विशेषज्ञ मौके 
पर पहुंचे। टीम ने घटनास्थल से 
जरूरी साक्ष्य जुटाए।
   पुलिस ने आरोपी की पहचान 
कर ली है और उसकी गिरफ्तारी 
के लिए संभावित ठिकानों पर 
छापेमारी की जा रही है। हत्या के 
पीछे विवाद का वास्तविक कारण 
अभी स्पष्ट नहीं हुआ है। पुलिस 
घटनास्थल और आसपास लगे 
सीसीटीवी कैमरों की फुटेज भी 
खंगाल रही है। शव को पोस्टमार्टम 
के लिए सिविल अस्पताल की 
मोर्चरी में रखवा दिया गया है। 
पुलिस का कहना है कि जांच पूरी 
होने के बाद मामले में आगे की 
कार्रवाई की जाएगी।

समर न्यूज | लुधियाना 

भाजपा नेता गुरदीप सिंह गोशा के 
नेतृत्व में 21 विभिन्न संस्थाओं 
की ओर से भाजपा के नवनियुक्त 
लुधियाना प्रधान सुनील मोदगिल 
और पंजाब कोर कमेटी सदस्य 
जीवन गुप्ता का सम्मान किया गया। 
इस दौरान दोनों नेताओं का जयकारों 
के साथ स्वागत हुआ। संस्थाओं के 

प्रतिनिधियों ने 2027 के विधानसभा 
चुनाव में भाजपा की सरकार बनाने 
के लिए सहयोग का भरोसा दिया। 
सुनील मोदगिल और जीवन गुप्ता 
ने उद्योग, व्यापार और रोजगार को 
बढ़ावा देने की बात कही। 
   गोशा ने कहा कि भाजपा की 
सरकार बनने पर सभी वर्गों की 
तरक्की और व्यापारियों की सुरक्षा 
को प्राथमिकता दी जाएगी।

राज बब्बर | जगराओं 
समर न्यूज 

आगामी विधानसभा चुनावों को 
लेकर पंजाब के सभी चेयरमैनों के 
साथ बैठक के बाद दलित वेलफेयर 
डेवलपमेंट बोर्ड के चेयरमैन विजय 
दानव ने मुख्यमंत्री भगवंत मान 
को सम्मानित किया। उन्होंने पंजाब 
के कर्मचारियों की अधिकांश मांगें 
मानने के लिए मुख्यमंत्री का आभार 

जताया। इस दौरान मुख्यमंत्री भगवंत 
मान ने विजय दानव को गले लगाकर 
उनका उत्साह बढ़ाया और अपने 
क्षेत्र में बड़ी रैली की तैयारी करने 
को कहा। विजय दानव ने मुख्यमंत्री 
का धन्यवाद करते हुए जगराओं और 
लुधियाना में सफल रैली करवाने का 
भरोसा दिया। इस मौके पर कनौज 
दानव, नवीन कुमार सिंगला नन्नू, 
अक्षय राज, दिसावर सिंह, दीपू घई 
और देवराज मौजूद रहे।

नीलकमल मोनू | लुधियाना 
समर न्यूज 

वार्ड नंबर 51 में चार खंभा रोड से 
कार बाजार तक सड़क पर 99.61 
लाख रुपये की लागत से लुक डालने 
के कार्य का नींव पत्थर विधायक 
कुलवंत सिंह सिद्धू ने क्षेत्रवासियों 
की मौजूदगी में रखा। कार्य पार्षद 
कोमलप्रीत कौर सचदेवा के प्रयासों 

और विधायक के मार्गदर्शन में शुरू 
हुआ। इस अवसर पर हलका आत्म 
नगर के संगठन प्रभारी कंवलजीत 
सिंह सचदेवा भी मौजूद रहे। नेताओं 
ने कहा कि मुख्यमंत्री भगवंत मान और 
स्थानीय निकाय मंत्री हरजोत सिंह बैंस 
के दिशा-निर्देशों पर विकास कार्य तेजी 
से करवाए जा रहे हैं। पार्षद ने लोगों 
का धन्यवाद करते हुए विकास कार्य 
जारी रखने की बात कही।

चन्नी, रंधावा और आशु ने युवाओं को राजनीति में आने के लिए 
प्रेरित किया, बोले- नई सोच से राजनीतिक संस्कृति बदलेगी

लुधियाना में दो दिवसीय यंग लीडर्स कॉन्क्लेव में नेतृत्व, राजनीति, उद्यमिता, खेल और शिक्षा के भविष्य पर हुई चर्चा

12 सितंबर तक आवेदन और शिकायतें दे सकेंगे 
मतदाता, 12 अक्टूबर को जारी होगी अंतिम सूची

इंस्टाकार्ट कंपनी में 63.69 लाख की 
वस्तुओं की हेराफेरी, दो पर मामला दर्ज

प्रयागराज से लुधियाना पहुंचा किशोर, 15 वर्षीय नाबालिग 
को साथ लेकर जाने का आरोप; फोकल प्वाइंट से बरामद

फैक्ट्री मालिक की तेजधार हथियार 
से हत्या, दोस्त पर ही लगा आरोप

बस पकड़ने पहुंची महिला की सड़क 
हादसे में मौत, कंटेनर चालक पकड़ा

तिब्बती युवाओं ने चीन की नीतियों 
के खिलाफ निकाला रोष मार्च

पास रेलवे ट्रैक पर युवक 
का क्षत-विक्षत शव मिला

फर्जी प्रमाण पत्र, हस्ताक्षर 
के आरोप में दो पर केस

21 संस्थाओं ने किया भाजपा के नए लुधियाना प्रधान 
सुनील मोदगिल और जीवन गुप्ता का सम्मान

सीएम मान को चेयरमैन विजय दानव ने किया सम्मानित

99.61 लाख की सड़क निर्माण का शिलान्यास

सौरव अरोड़ा | लुधियाना 
समर न्यूज 

इनिशिएटर्स ऑफ चेंज की ओर से 
गुरु नानक देव भवन, लुधियाना में 
दो दिवसीय यंग लीडर्स कॉन्क्लेव का 
सफल आगाज हुआ। सम्मेलन में शहर 
भर से बड़ी संख्या में युवाओं ने भाग 
लिया। कॉन्क्लेव का उद्देश्य युवाओं को 
नेतृत्व, उद्यमिता, रचनात्मकता, खेल, 
राजनीति और समाज से जुड़े महत्वपूर्ण 
विषयों पर संवाद, मार्गदर्शन और प्रेरणा 
का मंच उपलब्ध करवाना रहा।
   कार्यक्रम की शुरुआत अनमोल 
क्वात्रा के प्रेरणादायक संबोधन से 
हुई। उन्होंने युवाओं को महत्वाकांक्षा, 
नेतृत्व क्षमता विकसित करने और 
समाज में सकारात्मक बदलाव लाने 
के लिए आगे आने का संदेश दिया। 
पहले पैनल ‘द जेन जी वे या द लेगेसी 
वे’ में प्रिटी एक्स बेक्ड की याचना 
सिंह, फ्लोरल की वंशिका मित्तल, रोबो 
कैंपस के अक्षय आहूजा, शरमन जैन 

गीतांजलि लेडीज क्लब की ओर से तीज उत्सव का भव्य और सफल आयोजन किया गया

राजस्थानी रंग में सजा उत्सव, सविता अग्रवाल बनीं तीज क्वीन
तीज उत्सव

लक्की भट्टी | लुधियाना  
 समर न्यूज 

गीतांजलि लेडीज़ क्लब द्वारा तीज 
उत्सव का भव्य एवं सफल आयोजन 
किया गया। इस वर्ष तीज का पर्व 
राजस्थानी थीम पर बड़े उत्साह 
और पारंपरिक अंदाज़ में मनाया 

गया। कार्यक्रम का मुख्य आकर्षण 
राजस्थानी घूमर नृत्य रहा, जिसने 
सभी उपस्थित महिलाओं का मन मोह 
लिया। इसके अलावा तंबोला और 
विभिन्न मनोरंजक खेलों का आयोजन 
किया गया, जिनमें प्रतिभागियों को 
सरप्राइज़ गिफ्ट्स भी प्रदान किए गए। 
प्रसिद्ध कोरियोग्राफर मीनाक्षी ने अपने 

शानदार डांस प्रस्तुतियों से कार्यक्रम 
की शोभा बढ़ाई। इस अवसर पर 
क्लब की सदस्य आदर्शनी मंगल, 
डॉ. अचला, ज्योति चोपड़ा, गुरमीत, 
अनीता, बिंद्रे, शारदा, शैल व्यासानी, 
रोशन खान, कुसुम गुप्ता, नीरा इंगला 
सहित सभी टीम सदस्यों ने सक्रिय 
सहभागिता निभाई। कार्यक्रम की तीज 

क्वीन सविता अग्रवाल रहीं। इस 
सफल आयोजन को आशा मिगलानी 
और गिरन हरग द्वारा बेहतरीन ढंग 
से आयोजित किया गया। राजस्थानी 
थीम पर आधारित यह तीज उत्सव 
सभी के लिए यादगार साबित हुआ 
और कार्यक्रम को उपस्थित महिलाओं 
ने सुपरहिट बताया।

डायरेक्टर-कम-आईजी धनप्रीत की पहल पर पीपीए 
में ऑडियो-वीडियो रिकॉर्डिंग पर प्रशिक्षण कार्यक्रम 

शुभम शर्मा | फिल्लौर  
समर न्यूज 

महाराजा रणजीत सिंह पंजाब पुलिस 
अकादमी (पीपीए), फिल्लौर में 
जांच अधिकारियों (आईओ) के 
लिए ‘ऑडियो-वीडियो रिकॉर्डिंग 
ऑफ सर्च एंड सीजर’ विषय पर 
विशेष प्रशिक्षण कार्यक्रम आयोजित 
किया गया। 
   कार्यक्रम पीपीए की डायरेक्टर-कम-
आईजी धनप्रीत कौर, आईपीएस की 
देखरेख पर आयोजित हुआ। इसका 
उद्देश्य पुलिस अधिकारियों को तलाशी 
व जब्ती की कार्रवाई में ऑडियो वीडियो 
रिकॉर्डिंग से जुड़े कानूनी प्रावधानों, 
तकनीकी प्रक्रियाओं व व्यावहारिक 
पहलुओं से अवगत करवाना था। 
प्रशिक्षण के दौरान अधिकारियों 
को भारतीय नागरिक सुरक्षा संहिता 

(BNSS) के तहत जांच प्रक्रिया में 
ऑडियो-वीडियो रिकॉर्डिंग से संबंधित 
प्रावधानों की विस्तृत जानकारी दी 
गई। अधिकारियों को बताया गया कि 
तलाशी और जब्ती जैसी महत्वपूर्ण 
जांच प्रक्रियाओं की रिकॉर्डिंग से 
पारदर्शिता बढ़ती है और न्यायिक 
प्रक्रिया को अधिक प्रभावी बनाने में 
मदद मिलती है।
   अधिकारियों को रिकॉर्डिंग से 
संबंधित स्टैंडर्ड ऑपरेटिंग प्रोसीजर 
की जानकारी देने के साथ ई-साक्ष्य 
ऐप के माध्यम से तलाशी और जब्ती 
की कार्रवाई की ऑडियो-वीडियो 
रिकॉर्डिंग करने का व्यावहारिक 
प्रशिक्षण दिया गया। रिकॉर्डिंग 
के दौरान जरूरी सावधानियों, 
प्रक्रिया की निरंतरता बनाए रखने 
और डिजिटल साक्ष्य को निर्धारित 
प्रक्रिया के अनुसार सुरक्षित रखने 

के पहलुओं पर भी चर्चा हुई। 
कार्यक्रम में आयोजित ‘एक्सपीरियंस 
शेयरिंग सेशन’ में विभिन्न जांच 
अधिकारियों ने रिकॉर्डिंग के दौरान 
सामने आने वाली व्यावहारिक 
चुनौतियों और समस्याओं को साझा 
किया। विशेषज्ञों ने उनके सवालों 
का समाधान करते हुए रिकॉर्डिंग  
प्रक्रिया को अधिक प्रभावी बनाने के 
उपाय बताए।
  समापन अवसर पर डायरेक्टर-कम-
आईजी धनप्रीत कौर ने अधिकारियों 
से बातचीत कर प्रशिक्षण के अनुभवों 
पर चर्चा की। उन्होंने कानूनी 
प्रावधानों और निर्धारित एसओपी का 
पालन करते हुए आधुनिक तकनीक 
के प्रभावी इस्तेमाल पर जोर दिया। 
उन्होंने कहा कि पारदर्शी, निष्पक्ष 
और वैज्ञानिक जांच से पुलिस की 
कार्यप्रणाली मजबूत होती है।

फोटो लक्की भट्टी


